
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 24 
 

ᐱᖓᑦᓯ, ᐅᑐᐱᕆ 31, 2018 
 

 

ᖁᑉᐱᕐᓂᓖᑦ 1497ᒥᒃ 1538ᒧᑦ 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᖅᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᖅᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 31, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᓇᑦᓯᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐃᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ ᓯᕗᓕᖅᑎ, 

ᑲᑎᒪᔨᐅᖃᑎᒃᑲ ᐊᒻᒪᓗ ᐅᓐᓄᓴᒃᑰᖅᐸᕗᑦ 

ᓄᓇᕗᒻᒥᐅᓕᒫᑦ, ᑕᐅᑐᒃᑐᑦ ᑕᓚᕖᓴᒃᑯᑦ ᑐᓵᔪᓪᓗ 

ᓈᓚᐅᑎᒃᑯᑦ. ᑐᙵᓱᒋᑦᑎ. 

 

(ᑐᓵᔨᒃᑰᓕᖅᑐᖅ) ᐅᓪᓗᒥ ᐊᒃᑐᕙ 31−ᖑᖕᒪᑦ, 

ᐊᒻᒪᓗᑦᑕᐅᖅ ᐅᒃᐱᕈᓱᒃᑐᖓ ᐅᓪᓗᒥ ᑕᐃᒪᓐᓇ 

ᐱᑖᕐᓗᑎᒡᓗ ᐊᒻᒪᓗ 

ᓯᓚᐃᕐᕆᖃᑦᑕᐅᑎᓗᑎᐅᓂᐊᕐᒪᑕ ᐅᓪᓗᒥ.  

 

ᒫᓐᓇ ᖁᕕᐊᒋᔭᕋ ᐱᕕᖃᕋᒪ ᓄᓕᐊᕋ ᒥᐊᓕ 

ᓇᓪᓕᐅᑎᖕᒪᑦ, ᓇᓪᓕᐅᑎᑦᑎᐊᕐᓂᐊᖅᐳᑎᑦ.  

 

>>ᐸᑦᑕᑐᖅᑐᑦ 

 

ᐃᒻᒥᓂᒃ ᑕᐃᒪᓐᓇ ᓈᒻᒪᓈᖏᑦᑑᒐᔭᖅᑐᖓ ᐅᖃᕈᒪ 

ᖃᔅᓯᓂᒃ ᐸᑎᐅᔭᖃᕐᓂᐊᕐᒪᖔᑦ ᓇᓪᓕᐅᑎᑎᓪᓗᒍ 

ᑲᐃᖓ.  

 

>>ᐃᒡᓚᖅᑐᑦ 

 

ᐅᖃᕈᓐᓇᖅᑐᖓ, ᐅᖃᕈᓐᓇᑦᑎᐊᖅᑐᖓ ᐊᕐᕌᒍᐃᑦ 

ᑕᐃᒃᑯᐊ ᑲᑎᙵᓪᓗᓄᒃ ᐊᒃᓱᐊᓗᒃ ᐊᓕᐊᓇᐃᒋᔭᕋ 

ᒥᐊᓕ.  

 

(ᑐᓵᔨᒃᑰᕈᓐᓃᖅᑐᖅ) ᖃᐅᔨᒪᒋᑦ ᐃᓱᒪᒋᕙᒋᑦ 

ᐃᖅᑲᐅᒪᕙᒋᑦ ᐊᒻᒪᓗ ᐆᒻᒪᑎᓐᓃᑉᐳᑎᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᕼᐋᐱ 

ᕼᐋᓗᐅᐄᓐ−ᐸᔅᓯ ᓂᕈᐊᖅᑎᒋᓯᒪᔭᕗᑦ ᑕᐃᒃᑯᐊ 

ᖃᓄᐃᖏᑦᑎᐊᕐᓗᑎᒃ ᕼᐋᓗᕖᖃᑦᑕᕐᓂᐊᖅᐳᑦ 

ᐅᓪᓗᒥ. ᐱᓕᕆᔪᒪᔭᕋ ᐃᓘᓐᓇᖏᓐᓄᑦ... 

 

>>ᐃᒡᓚᖅᑐᑦ 

 

...ᐊᖏᖅᑕᐅᔪᒪᖦᖤᕋᓗᐊᖅᐳᖓ 

ᑲᑎᒪᔾᔪᑎᒃᓴᑦᑎᓐᓄᑦ 19−ᒨᑲᐅᑎᒋᔪᒪᓪᓗᖓ. 

ᖁᔭᓐᓇᒦᒃ, ᐅᖃᖅᑎ. 

 

ᐃᓚᖓ ᑲᑎᒪᔨ: ᐆᒃᑐᑦᑎᐊᖅᐳᑎᑦ. 

 

>>ᐃᒡᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᓇᓱᐊᕐᒪᑦ, ᐊᖏᖅᑕᐅᔪᒪᒐᓗᐊᒪᑦ 

ᑲᑎᒪᔾᔪᑎᒃᓴᑦᑎᓐᓂ ᑕᕝᕗᖓ 19 

ᒧᐊᑲᐅᑎᒋᔪᒪᓪᓗᓂ. ᐊᒃᑳᖅᑕᐅᕚ? ᑐᓴᖏᓐᓇᒪ. 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᓇᐃᓴᐅᑎᖓᓄᑦ 

19−ᒧᐊᑲᐅᑎᒋᓚᐅᖅᑕ. 

ᐅᖄᓚᐅᑎᕋᓛᕗᓪᓗ ᓂᐱᖃᕈᓐᓃᖅᑎᓪᓗᒋᑦ.  

 

ᑲᑎᒪᔾᔪᑎᒃᓴᓂᒃ ᓇᐃᓴᐅᑎᖓ 19 

ᑲᑎᒪᑐᐃᓐᓇᕐᓂᖅ, ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ 

ᓇᐃᓴᐅᑎᓖᑦ 2, 9, 10, ᐊᒻᒪᓗ 11, 

ᐃᒃᓯᕙᐅᑕᖅᕆᔭᐅᓂᐊᖅᑐᖅ ᒥᔅᑐ ᐋᖁᐊᖅ. 

 

ᐊᒻᒪᓗ ᐱᖁᔨᕗᖓᕈᑎᒥᒃ ᓇᐃᓴᐅᑎᓕᖕᒧᑦ 14 − 

5(2) ᒪᓕᒡᓗᒍ ᐱᔪᓐᓇᖅᓯᑎᑕᐅᓯᒪᓂᕋ 

ᑲᑎᒪᓂᐊᖅᑐᓯ ᑲᑎᒪᔪᓐᓇᕐᓂᓕᒫᔅᓯᓂᒃ. ᒫᓐᓇ 

ᐊᐱᕆᕗᖓ ᑕᕝᕙᓂ ᐃᒃᓯᕚᕐᕕᓐᓃᖏᓐᓇᕈᔅᓯ 

ᑕᕝᕗᖓ ᑲᑎᒪᔨᑐᐃᓐᓇᕐᓂᑦᑎᓐᓄᑦ 

ᑲᔪᓯᑲᐅᑎᒋᓂᐊᕋᑦᑕ. 

 

ᐃᖅᓱᖅᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑦᑎᒍᑦ:) ᐅᓐᓄᓴᒃᑯᑦ 

ᐱᒋᐊᓚᐅᖏᓐᓂᑦᑎᓐᓂᑦ ᕿᕕᓴᕋᑲᐃᓐᓇᕋᒪ 

ᐃᓕᔅᓯᓐᓄᑦ, ᐅᓪᓗᒥ ᑖᒃᑯᐊ ᐊᒃᓱᐊᓗᒃ 

ᑮᓇᒃᐸᒃᓯᒪᔪᑦ ᐃᓚᖏᑦ ᐱᐅᖕᒪᑕ.  

 

>>ᐃᒡᓚᖅᑐᑦ 

 

ᒫᓐᓇ ᑲᑎᒪᑐᐃᓐᓇᕆᐊᓚᐅᕐᒥᑕ 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᑲᑎᒪᔾᔪᑎᒃᓴᖃᖅᑐᒍᑦ. ᐱᖁᔭᒃᓴᑦ 2, 9, 10, ᐊᒻᒪᓗ 

11. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑦᑎᒍᑦ): ᒫᓐᓇ ᑲᑎᒪᔾᔪᑎᒋᔪᒪᔭᕗᑦ 

ᕿᒥᕐᕈᓇᒡᓗᑎᒍᑦ ᐱᖁᔭᒃᓴᖅ 9 ᐊᑭᑐᔪᖅᑐᕈᑎᒃᓴᐃᑦ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑲ 

ᐊᑕᕐᓇᖅᑕᐃᓕᓂᖅ ᕿᒥᕐᕈᓇᒡᓗᒋᑦ ᐱᔭᕇᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ. 

ᐊᒻᒪ ᐱᔭᕇᖅᐸᑦ ᐃᖏᕐᕋᔾᔪᑎᓕᕆᔨᒃᑯᑦ, 

ᐱᕙᓪᓕᐊᔪᓕᕆᔨᒃᑯᓪᓗ. ᐱᕕᖃᕈᑦᑕ  

ᐱᕕᖃᔾᔮᖅᑐᒃᓴᐅᖏᑦᑐᒍᑦ, ᓄᓇᕗᒻᒥᑦ 

ᓯᓚᑦᑐᖅᓴᕐᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᖃᖅᐱᑕ ᒪᓕᒐᒃᓴᖅ 9−ᓕᕆᖅᑳᕐᓂᐊᕋᑦᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

− ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ, ᐃᖅᑲᓇᐃᔭᖅᑎᖕᓂᒃ ᑕᐅᓄᖓ 

ᐊᐱᖅᓱᑕᐅᕕᖕᒧᐊᖃᑎᖃᕈᒪᕖᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᖁᔭᓕᒐᔭᖅᑐᖓ ᑕᒪᐅᓐᖓᖅᑐᖃᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ ᑲᑎᒪᔨᖏᑦᑕ 

ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ ᐃᓯᖅᑎᑕᐅᖁᓪᓗᒋᑦ 

ᐊᐱᖅᓱᖅᑕᐅᕕᖕᒧᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ, ᓂᐱᓕᐅᖅᑕᐅᓯᒪᓂᐊᕐᒪᑦ ᒥᓂᔅᑐ 

ᑯᓱᒐᖅ, ᑮᓇᒃᑰᖕᒪᖔᑕ ᐱᖃᑎᒋᔭᑎᑦ 

ᑕᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᓕᖅᐱᓐᓂ ᒥᔅᑐ ᐃᐅᕋᓐ ᑎᕙᓗ 

ᐃᑲᔪᖅᑎᖓᑦ ᐱᖁᑎᕐᔪᐊᓕᕆᓂᕐᒧᑦ ᒥᓂᔅᑕᐅᑉ 

ᑐᖏᓕᒃᑲᓐᓂᐊ ᐊᒻᒪᓗᑕᐅᖅ ᒥᓂᔅᑕᐅᑉ ᑐᖏᓕᖓᑕ 

ᑐᖏᓕᐊ ᒐᕙᒪᓕᕆᔨᒃᑯᓐᓄᑦ ᑲᐃᐅᓪ ᓰᓕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ 

ᐅᓪᓗᖅ J-3-ᒦᓚᐅᕋᑦᑕ, ᓄᓇᓕᖕᓂ ᒐᕙᒪᓕᕆᓂᕐᒧᑦ  

ᐱᔨᔅᓯᖅᑏᑦ. ᑖᒃᑯᓇᓂ ᐊᑎᖁᑎᓐᓂᑦ, ᒥᔅᑐ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. J-3-

ᒦᑦᑐᕕᓂᐅᓪᓗᑕ ᐅᕗᖓ J-4-ᒥ 

ᐊᐱᖅᑯᑎᖃᕐᓂᐊᖅᑲᐅᔪᖓ ᐳᐃᒍᖅᓯᒪᖃᑖᕋᒪ. 

ᓈᒻᒪᕐᑑᖅ? 
 

ᖁᔭᓐᓇᒦᒃ. (ᑐᓵᔨᑎᒍᑦ) ᐅᓐᓄᓴᒃᑯᑦ, ᒥᓂᔅᑕ, 

(ᑐᓵᔨᒃᑰᖏᑦᑐᖅ) ᐅᑎᕐᒥᒐᑦᑕ ᐅᑉᓗᒥ ᖁᕕᐊᓇᖅ. 
 

ᐅᓇ ᐊᐱᖅᑯᑎᒋᔪᒪᔭᕋ, ᑖᒃᑯᐊ ᕼᐋᒻᓚᒃᑯᐃᑦ 

ᓄᓇᓯᐅᑎᖏᑦ ᐊᒥᓱᓐᖑᖅᐸᓪᓕᐊᖏᓐᓇᒪᑕ ᓄᓇᓖᑦ 

ᐊᖏᒡᓕᕙᓪᓕᐊᓂᖏᓐᓄᑦ. ᑖᒃᑯᐊ 

ᐃᒥᖅᑕᕈᑎᖏᓪᓗ, ᒥᓗᑲᖅᑕᐅᑏᑦ ᑕᒪᒃᑯᐊ 

ᓂᓐᓂᐊᖅᐸᓪᓕᐊᒻᒪᑕ ᐃᓂᒃᓴᖏᓐᓂᒃ 

ᓄᓇᒃᑰᕈᑎᑖᖅᐸᓪᓕᐊᓪᓗᑎᒡᓗ. ᑖᒃᑯᐊᓗ ᕼᐋᒻᓚᒃᑯᑦ 

ᑭᒡᒐᖅᑐᖅᑖᒃᑲᒃ ᕿᓄᐊᕆᔭᖃᐃᓐᓇᕋᓗᐊᕐᒪᑎᒃ 

ᐃᓂᒃᓴᖏᓐᓂᒃ. ᖃᓄᐃᓕᖓᓕᕐᒪᖔᑦ ᑕᒪᓐᓇ, 

ᐸᕐᓇᒃᑕᐅᒐᓚᓐᖏᒻᒪᖔᑦ. ᐊᐱᕆᖕᒥᔭᕋ ᒥᓂᔅᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᐊᐱᕆᖕᒪᑦ. ᑕᒪᓐᓇᐃᓛᒃ 

ᓄᓇᒃᑰᕈᑕᐅᔅᓯᕝᕕᒃ, ᓄᓇᒃᑰᕈᑎᓂᓂᓛᒃ ᐅᖁᖅᑐᓂᒃ 

ᓄᓇᒃᑰᕈᑎᖃᕐᕕᖕᓂᒃ 

ᐊᒥᒐᖅᓴᖅᐸᓪᓕᐊᔪᒻᒪᕆᐊᓘᒐᑦᑕ ᓄᓇᕗᓗᒃᑖᕐᒥᑦ. 

ᓄᓇᖁᑎᓯᑦᑕᐅᖅ ᑕᐃᒪᓐᓇ ᓇᓗᓇᓐᖏᑦᑐᖅ 

ᐊᒥᒐᖅᓴᕐᒥᖕᒪᑕᑦᑕᐅᖅ ᓄᓇᒃᑰᕈᑏᑦ 

ᐊᒥᓱᓐᖑᖅᐸᓪᓕᐊᑎᓪᓗᒋᑦ. ᑖᒃᑯᐊ ᓄᓇᒃᑰᕈᑏᑦ 

ᐃᓂᒃᓴᖃᕈᓐᓃᖅᐸᓪᓕᐊᔪᑦ. ᑖᓐᓇ ᓱᓕᔪᖅ. ᒫᓐᓇ 

ᐃᖏᕐᕋᔭᓚᐅᕋᑦᑕ ᑕᐃᒪ ᓄᓇᓕᖕᓄᑦ ᓄᓇᕗᑦ 

ᐃᓗᐊᓂ, ᑖᒃᑯᐊ ᓄᓇᓖᑦ ᓄᓇᖏᓐᓂᑦ ᓱᓇᑦ 

ᑐᐊᕕᕆᔭᐅᖕᒪᖔᑕ ᖃᐅᔨᒋᐊᖅᖢᑎᒍᑦ. ᐊᒻᒪᓗ 

ᑕᒪᓐᓇ ᐅᖃᐅᓯᐅᖏᓐᓇᖃᑦᑕᓚᐅᕐᒪᑦ ᓄᓇᓯᐅᑎᓄᑦ 

ᑐᖅᑯᖅᓯᕕᖃᓐᖏᓗᐊᕐᓂᖓᓄᑦ, 

ᓄᓇᒃᑰᕈᑕᐅᕝᕕᖃᓐᖏᓐᓂᖓᓄᑦ. ᑖᒃᑯᐊ ᒫᓐᓇ 

ᕿᒥᕐᕈᔭᐅᖃᑦᑕᖅᑐᑦ ᑕᕝᕘᓇ ᑎᒥᑎᒍᑦ ᓇᓕᐊᒃ 

ᓯᕗᓪᓕᐅᔭᕆᐊᖃᕐᒪᖔᑦ, ᓇᓕᐊᒡᓗ 

ᓯᕗᓪᓕᐅᔭᕆᐊᖃᓐᖏᓐᓂᕆᔭᖏᑦᑎᒍᑦ ᑕᕝᕘᓇ. 

ᒫᓐᓇ ᐱᓕᕆᐊᖑᔪᖅ ᑕᒪᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕᑭᐊᖅ 

ᑐᓴᖅᑎᑕᐅᔪᒫᖅᐸᑦ ᓄᓇᓖᑦ ᑕᒪᒃᑯᓂᖓ 

ᐅᖃᐅᓯᕆᔭᑦᑕ ᒥᒃᓵᓄᑦ ᐱᔪᓐᓇᕈᒫᕐᓂᐊᕐᓂᖓᓂᒃ.  

ᐃᓛᒃ ᐱᑖᕈᕐᓂᐊᕐᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ, ᑕᒪᓐᓇᐃᓛᒃ 

ᓄᓇᒃᑰᕈᑎᖃᕐᕕᖕᓄᑦ, ᒍᕌᔾᔨᖃᕐᕕᖕᓄᑦ 

ᐃᓕᖃᕐᓂᕐᒧᑦ ᐱᓪᓚᑦᑖᖑᓃᑦ ᐅᔾᔨᕆᒐᑦᑎᒍ ᐊᒻᒪᓗ 

ᒫᓐᓇ ᖃᓄᖅᑑᕈᑎᒥᒃ ᒫᓐᓇ ᓄᑖᒥᒃ ᕿᒥᕐᕈᔪᒍᑦ 

ᖃᓄᖅ ᑕᒪᓐᓇ ᑮᓇᐅᔭᓂᒃᑕᐅᕌᓪᓚᒍᓐᓇᖏᒻᒪᖔᑕ 

ᐊᓐᖑᑎᔭᕆᐊᖃᕐᓂᕆᔭᖏᓪᓗ. ᑖᓐᓇ 

ᐃᓂᑐᐊᕈᑦᑎᒍᑦ ᓇᓗᓇᐃᖅᓯᓕᕋᔭᖅᑐᒍᑦ ᑕᐃᑰᓇ 

ᓇᓕᖏᑦ ᓄᓇᓖᑦ ᖃᑯᒍ ᐱᓂᐊᕐᒪᖔᑕ. 

ᐊᑐᐃᓐᓇᕈᑐᐊᖅᐸᑕ ᖃᐅᔨᑎᓐᓂᐊᖅᐸᒋᑦ ᐊᒻᒪᓗ 

ᑲᑎᒪᔨᐅᖃᑎᒃᑲ ᑕᒪᑐᒪ ᒥᒃᓵᓄᑦ ᓇᓃᓕᕐᒪᖔᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ. 

ᑖᓐᓇᐃᓛᒃ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᐊᒡᒍᒧᑦ 

ᒪᓕᒐᓕᐅᖅᑎ ᐅᖃᓪᓚᓚᐅᕐᒪᑦ ᒫᓐᓇ 

ᐱᓇᓱᐊᕈᓯᐅᖅᑲᐅᔪᒥᑦ ᑕᕝᕙᓂᓗᑭᐊᖅ ᑕᒪᒃᑯᐊ 

ᐊᑐᕆᐊᑦ, ᐊᖅᑯᑏᑦ ᐳᔪᓗᐊᕌᓘᖃᑦᑕᕐᒪᑕ. ᑖᒃᑯᐊ 

ᖃᐅᔨᖃᑦᑕᕋᓗᐊᖅᑐᒍᑦ ᒐᕙᒪᓕᕆᔨᒃᑯᑦ 

ᕼᐋᒻᓚᒃᑯᓐᓄᑦ ᑕᐃᒪᐃᑦᑐᓂᒃ ᐳᔪᕐᕇᒃᑯᑎᓂᒃ 

ᓄᓇᓕᖕᓄᑦ ᐅᒥᐊᕐᔪᐊᒃᑯᑦ ᑎᑭᑎᑦᑎᖃᑦᑕᕐᒪᑕ. 

ᐃᓛᓐᓂᒃᑯᑦ ᑖᒃᑯᐊ ᓄᓇᓖᑦ 

ᐃᓕᓐᓂᐊᖅᑎᑕᐅᓯᒪᓐᖏᓐᓂᑯᖏᓐᓄᑦ ᑕᒪᓐᓇ 

ᐊᐅᔭᓗᒃᑖᖅ ᐊᑐᕋᔭᖅᑐᒃᓴᐅᒐᓗᐊᖅᑎᓪᓗᒍ 

ᓄᖑᑦᑕᕇᖃᑦᑕᕐᒪᑦ. ᐃᒻᒪᖃ 

ᖃᐅᔨᒪᓐᖏᓐᓂᑯᖏᓐᓄᑦ.  
 

ᑖᒃᑯᐊᓕᖃᐃ ᒐᕙᒪᒃᑯᑦ 

ᐃᓕᓐᓂᐊᖅᑎᑦᑎᒐᓚᒐᔭᓐᖏᓚᑦ ᑕᒪᒃᑯᓄᖓ ᑖᓐᓇ 

ᓄᓇᓕᖕᒨᖅᑕᐅᖃᑦᑕᖅᑐᖅ ᐳᔪᕇᒃᑯᑦ 

ᐱᓪᓚᕆᐊᓗᒋᒐᑦᑎᒍ ᐃᓚᐃᑎᒍᑦ ᐃᔾᔭᓐᖑᓕᖅᐸᒃᑐᑕᓗ, 

ᐳᕙᖏᓪᓗ ᓴᓐᖐᑦᑑᓪᓗᑎᒃ. ᑕᐃᒪᐃᑦᑑᒐᑦᑕ. ᐃᒻᒪᖃ 

ᐃᓕᓐᓂᐊᖅᑎᑕᐅᓯᒪᑦᑎᐊᖅᐸᑕ ᐃᒃᓯᕙᐅᑖᖅ, ᑕᒪᓐᓇ 

ᑕᐃᒪᐃᑦᑐᐃᑦ ᐊᐅᔭᓗᒃᑖᖅ 

ᓄᖑᓐᓇᓵᕐᔫᒥᖃᑦᑕᕋᔭᕋᓗᐊᕐᒪᑕ. ᑕᐃᒪᐃᑦᑐᓕᕆᓂᕐᒧᑦ 

ᑖᒃᑯᐊ ᒐᕙᒪᓕᕆᔨᒃᑯᑦ ᑎᒍᒥᐊᕐᒪᑕ. 

ᐸᕐᓇᒍᑕᐅᓯᒪᒐᓚᓐᖏᓚᖃᐃ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᑯᓱᒐᖅ.  
 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓇᖅ ᑖᒃᓱᒥᖓ 

ᐊᐱᖅᑯᑎᖃᖅᑐᑎᑦ, ᒥᔅᑕ ᓇᑦᓯᖅ.  

ᐄᓛᒃ, ᑕᒪᓐᓇ ᑕᑯᓯᒪᒐᒪ ᐊᔾᔨᒌᓐᖏᑦᑐᓂᑦ 

ᓄᓇᓕᓐᓄᐊᕌᖓᒪ ᐃᓕᐅᖅᑲᐃᔪᑦ ᐃᓚᖏᑦ  

ᓇᓕᖅᑲᓲᕆᒐᑉᑭᑦ ᓄᓇᒃᑰᕈᑎᐅᑉ ᐃᖅᑯᐊᒍᑦ 

ᑕᕆᐅᕐᓂᒃ ᐃᓛᒃ, ᑕᒪᒃᑯᓂᖓ ᐳᔪᕋᑖᕇᒃᑯᑎᓂᒃ 

ᐃᖅᑲᖅᑕᐃᑉᓗᑎᒃ ᒪᓕᒃᑕᐅᕙᓪᓕᐊᑉᓗᑎᒃ 

ᐃᒻᒥᖅᑑᒻᒧᑦ. ᑕᒪᓐᓇ ᖃᓄᕈᓘᔭᑦᑎᐊᖅ ᐆᒃᑐᖅᑐᓂᒃ 

ᑕᑯᖃᑦᑕᖅᓯᒪᒐᑉᑕ ᖃᐅᔨᒪᑉᓗᖓᓗ ᑕᒪᓐᓇ 

ᐱᓕᕆᐊᖑᕙᓪᓕᐊᓕᖅᑎᓪᓗᒍ 

ᐃᓕᓐᓂᐊᕐᓂᖅᑕᖃᖃᑦᑕᓚᐅᕐᒪᑕ. ᐃᓚᖏᑦ 

ᕼᐋᒻᓚᑦᖑᔪᑦ ᖃᓄᖅ ᑕᒪᓐᓇ ᐳᔪᖃᑖᒌᒃᑯᑦ 

ᐃᓕᔭᐅᑦᑎᐊᕆᐊᖃᕐᒪᖔᑦ. 

ᐳᔫᖃᑖᕐᓂᐊᐱᒃᓯᓐᓇᖅᑎᓪᓗᒍ 

ᓄᖑᓐᓂᐊᐱᒃᓯᓐᓇᖅᑎᓪᓗᒍ ᐃᓕᐅᖅᑲᑉᓯᐊᙱᖦᖢᒍ 

ᐅᖃᕋᕕᑦ ᓄᙳᐊᓚᓯᑐᐃᓐᓇᖃᑦᑕᕐᒪᑦ.  
 

ᐃᓕᓐᓂᐊᖅᑎᑦᑎᔪᓐᓇᖅᑐᒍᑦ ᑎᒥᑕᖃᕐᒪᑦ 

ᓄᓇᓕᖕᓄᑦ ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᓂᒃ 

ᑎᒥᒥᑦ MTO. ᕼᐋᒻᓚᒃᑯᑦ ᐱᓕᕆᔨᖏᓐᓂᒃ 

ᐃᓕᓐᓂᐊᖅᑎᑦᑎᓲᖑᖕᒪᑕ ᓱᓇᓗᒃᑖᓂᒃ 

ᐊᖁᕆᐅᖅᓴᓂᒃᑯᓪᓗ ᑮᓇᐅᔭᓕᕆᓂᕐᒧᓪᓗ. ᑕᒡᕘᓇ 

ᑎᒥ ᐅᖃᖃᑎᒋᓂᐊᖅᐸᕗᑦ ᐊᐅᔭᖅ 

ᐃᓕᓐᓂᐊᕐᓂᖅᑕᖃᖁᓪᓗᒍ ᑕᒪᑐᒥᖓ. ᐳᔪᖃᑖᒋᒃᑯᑦ 

ᑕᒪᒃᑯᐊ ᐃᓕᔭᐅᕙᒃᑐᑦ ᖃᓄ 

ᐃᓕᐅᖅᑲᖅᑕᐅᑦᑎᐊᕆᐊᖃᕐᓂᕆᔭᖏᓐᓂᒃ. ᑕᒪᓐᓇ 

ᑕᕝᕙᓂ ᐅᑭᐅ ᐃᓗᐊᓂ ᐱᓕᕆᐊᕆᓂᐊᖅᕋᕗᑦ 

ᐳᔪᖃᑖᕇᒃᑯᓯᕆᔭᕆᐊᖃᖅᐸᑕ 

ᐃᓕᓐᓂᐊᕆᐊᖃᖅᑐᐃᑦ ᐃᓕᓐᓂᐊᖅᓯᒫᒍᓐᓇᕐᒪᑕ. 

ᒪᓕᖕᓂᐊᖅᐸᕋ ᑖᒻᓇ ᐊᐱᖅᑯᑎᒋᔭᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᕿᐅᖕᒪ. ᑖᓐᓇᓕ 

ᖃᑉᑎᕆᓂᐅᑉ ᒥᒃᓵᓄᑦ. ᖃᑉᑎᕆᔾᔪᑏᑦ ᓄᓇᓯᐅᑏᑦ 

ᓇᓕᐊᑭᐊᖅ ᓇᒧᙵᐅᔪᒫᖅᑐᑭᐊᖑᓇ ᑕᕝᕙᓂ 

ᑎᑎᕋᖅᓯᒪᔪᖅ ᑖᒻᓇ ᖃᑦᑎᕈᑦ ᐅᒡᕙᓘᓐᓃᑦ 

ᐊᕐᕌᔪᒫᖅᑐᑦ ᖃᔅᓰᑦ ᓄᓇᓖᑦ ᐱᔪᒫᖅᐸᑦ ᑕᒪᒃᑯᓂᖓ 

ᖃᑉᑎᕈᑎᓂᒃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᓇᓗᓇᐃᖅᓯᓯᒪᓕᕐᒪᑕ ᓇᓕᖏᑦ 

ᓄᓇᓖᑦ ᖃᑉᑎᕈᑎᑖᖃᑦᑕᕐᓂᐊᕐᒪᖔᑕ ᐊᐅᔭᑕᒫᑦ 

ᒪᕐᕉᖕᓂᒃ ᓄᓇᒃᑰᕈᑏᖕᓂᒃ ᖃᑉᑎᕆᔾᔫᑎᓂᒃ  

ᑎᑭᓴᐅᓲᖑᓐᓂᕋᑉᑕ ᑖᒃᑯᐊ ᒪᓕᓐᓂᐊᖅᖢᑎᒍᓪᓗ. 

2018−ᒥ ᐊᕐᕕᐊᑦ ᐊᒻᒪ ᐸᖕᓂᖅᑑᖅ, 2019 

ᖃᒪᓂ’ᑐᐊᖅ, ᖁᕐᓗᖅᑑᖅ, 2020 ᐃᖃᓗᑑᑦᓯᐊᖅ, 

ᓇᐅᔮᑦ, ᑕᐅᓄᖓᓗᒃᑖᖅ ᒪᓕᒃᐸᓪᓕᐊᑉᓗᒋᑦ 

ᓄᓇᖁᑖᑖ ᐃᓚᖓᑦ ᓴᓪᓖᑦ 2022−ᒥᑦ 

ᖃᑉᑎᕈᑎᑖᖅᑐᑉᓴᐅᔪᖅ ᓄᑖᒥᒃ.  

ᒪᕐᕉᖃᑦᑕᕐᓂᐊᕐᒪᑕ ᓄᓇᓖᑦ ᑕᐅᓄᖓᓗᑉᑖᖅ 

ᑕᐃᒍᖁᔭᐅᒃᐸᑕ ᑖᒃᑯᐊᑕᒑ−ᕈᓐᓇᖅᖢᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖅᑐᑎᑦ? 

ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᓯᕗᓪᓕᖅᐹᖅ ᑖᓐᓇ ᑎᑎᖅᑲᖅ 

ᖃᐃᑕᐅᓚᐅᖅᑐᖅ ᐃᑉᐸᒃᓴᖅ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᓐᓂᖅ ᖃᐅᔨᒪᔪᖓ ᑕᒫᓂ 

ᑕᖅᑭᐅᕋᑖᖅᑐᓂ ᑳᓐᑐᕋᒃᑖᕈᒪᔾᔪᑎᓂᒃ ᑐᒃᓯᕋᐅᑎᓂᒃ 

ᒪᑯᓄᖓ ᐊᒃᑕᕐᕕᓕᕆᓂᕐᒧᑦ ᓄᓇᓕᑦᑎᓐᓂ. 

 

ᑕᕝᕙᓂ ᑎᑎᖅᑲᕐᒥᒃ ᐅᖃᐅᓯᖃᕋᕕᑦ ᐱᖓᓱᓂᒃ 

ᓯᕗᓪᓕᐅᔾᔭᐅᓯᒪᔪᓂᒃ ᑖᒃᑯᐊ ᐊᒃᑕᕐᕖᑦ 

ᖃᒪᒋᔭᐅᓂᐊ...ᑖᒃᑯᐊ ᒫᓐᓈᒫᒃᑯᑦ ᖃᖏᖅᑐᒑᐱᒃ, 

ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᑲᖏᖅᖠᓂᖅ, 

ᐊᑯᓐᓂᖅᓱᖅᑐᖅ ᑕᓗᕐᔪᐊᖅ, ᕿᒻᒥᕈᑦ, ᐸᖕᓂᖅᑑᖅ, 

ᐊᒻᒪᓗ ᓯᕗᓂᒃᓴᑐᖃᑦᑎᓐᓂ ᓴᓂᕋᔭᒃ, ᑎᑭᕌᕐᔪᐊᖅ, 

ᓴᓕᑭᓗᐊᖅ, ᐊᒻᒪ ᕿᙵᐃᑦ.  

 

ᐱᒋᐊᕈᑎᒋᓗᒍᓗ ᓇᓗᓇᐃᕈᓐᓇᖅᐱᐅᖅ ᖁᓄ 

ᑐᑭᖃᕐᒪᖔᖅ ᑖᒃᑯᐊ ᕿᓚᒻᒥᐅᔪᒃᑯᑦ 

ᐊᑯᓐᓂᖅᓱᖅᑐᖅ ᓯᕗᓂᒃᓴᑐᖃᑦᑎᓐᓂᓘᓐᓃᑦ 

ᐊᕐᕋᒍᑎᒍᑦ ᐅᖃᐅᓯᕆᔪᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑰᓇ 

ᐅᖃᐅᓯᕆᒃᑲᓐᓂᕇᕐᓂᐊᖅᐸᑕ. ᖁᔭᓐᓇᒦᒃ 

ᐊᐱᖅᑯᑎᖕᓄᑦ.  

 

ᕿᓚᒻᒥᐅᔪᒧᓪᓕ ᐅᖃᐅᓯᖃᖅᑐᑦ ᑲᔪᓯᔪᓐᓇᕋᔭᕐᒪᖔᑦ 

ᖃᐅᔨᓴᕐᓂᕐᒧᑦ ᑕᐅᕗᖓ ᖃᐅᔨᓴᖅᑕᐅᓂᖓᑕ  

ᐃᓱᓅᖓᔪᖅ ᐊᒻᒪᓗ ᑖᓐᓇ ᓴᖅᑭᑕᐅᒐᔭᕐᓂᖓ 

ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᒃᓴᐃᑦ. ᑖᓐᓇ  

ᐊᐅᓚᑕᐅᓂᖅᓴᐅᔪᖅ ᑖᒃᑯᓄᖓ ᐱᒋᐊᕐᓂᖓᓄᑦ 

ᐱᔭᕇᕐᕕᖓᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐅᓪᓗᖏᓐᓂᑦ ᖃᖓᒃᑰᕐᓂᐊᕐᒪᖔᑕᓗ 

ᓇᓗᓇᐃᖅᓯᒪᙱᑦᑐᒍᑦ ᓯᕗᓪᓕᐅᔭᓐᓄᑦ ᑕᑯᔭᓐᓇᓪᓕ 

ᑖᓐᓇ ᐱᒋᐊᕐᓂᖓᓄᑦ ᐃᓱᓕᓐᓂᖓᓄᓪᓗ.  

 

ᑕᐃᒪᓕ ᐋᖅᑭᒃᓯᔭᕌᖓᕕᑦ ᓇᓕᐊᒃ 

ᕿᓚᒻᒥᐅᓂᖅᓴᒃᑯᑦ ᐊᑯᓐᓂᖅᓱᖅᑐᒃᑯᓪᓗ 

ᐊᑯᓂᐅᔪᒃᑯᓪᓗ ᓄᓇᓕᖕᓂ ᓇᓗᓇᐃᖅᓯᓂᖅ ᖃᓄᖅ 

ᐱᔾᔪᑎᖃᖃᑦᑕᖅᐱᓯ ᓄᓇᓖᒃ ᓇᒧᙵᕐᓂᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖕᓄᑦ. 

ᐊᔾᔨᒌᙱᑦᑐᓂᑦ ᐃᓱᒪᒃᓴᖅᓯᐅᕈᑎᖃᖃᑦᑕᕋᑦᑕ 

ᐃᓚᖏᑦ ᑖᒃᑯᐊ ᖃᓄᖅ ᐊᑯᓂᐅᑎᒋᔪᖅ 

ᐱᖁᑎᕐᔪᐊᑦ ᐊᑐᕈᓐᓇᕐᓂᐊᕐᒪᖔᑦ ᖃᓄᕐᓗ 

ᐊᑯᓂᐅᑎᒋᔪᕐᓗ ᒪᑭᒪᑎᑕᐅᔪᓐᓇᕐᒪᖔᑦ 

ᐃᓇᖏᖅᑕᐅᔭᕆᐊᖃᓚᐅᙱᓐᓂᖓᓂ. ᑖᓐᓇ 

ᓯᕗᓪᓕᐅᑎᔾᔭᐃᖅᖢᑕ. 

 

ᐃᒃᓯᕙᐅᑖᖅ, ᒥᔅᑕ ᓰᓕ ᐃᓗᓕᑯᓘᔭᖏᓐᓂᒃ 

ᐅᖃᐅᓯᖃᕈᓐᓇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᒥᓂᔅᑕ. ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐱᖅᑯᑎᖓᓄᑦ. ᑖᒃᑯᐊ ᐊᒃᑕᕐᕕᓕᕆᔾᔪᑎᑦ ᐊᒃᑕᕐᕖᑦ 

ᑲᒪᒋᔭᐅᖕᒪᑕ ᕼᐋᒻᓚᐅᔪᓂᑦ ᐊᒻᒪᓗ ᑕᒪᓗ 

ᖃᐅᔨᓴᕐᓂᖏᑦ ᓇᓂ ᐃᓂᖃᕐᓂᐊᕐᒪᖔᑕ ᖃᓄᕐᓗ 

ᐱᕙᓪᓕᐊᓂᐊᕐᒪᖔᑕ  

ᑖᒃᑯᓄᖓ ᐊᒃᑕᕐᕕᓕᕆᔾᔪᑎᑎᒍᑦ. ᐅᖃᖃᑎᖃᖅᑐᑕ 

ᓄᓇᓕᖕᓂ ᑕᒪᒃᑯᓄᖓ ᑕᒪᒃᑯᐊ ᖃᓄᖅ 

ᐊᑯᓂᐅᑎᒋᔪᖅ ᐊᑐᕈᓐᓇᕐᓂᐊᕐᓂᖏᑦ. ᐊᒻᒪᓗ 

ᑕᒪᒃᑯᐊ ᑲᒪᒋᔭᐅᓂᕆᖃᑦᑕᖅᑕᖏᑦ ᓄᓇᓖᑦ 

ᐃᓗᐊᓂ. ᑕᕝᕙᓂ ᓯᕗᓪᓕᐅᔾᔨᓂᖅ ᑕᒪᒃᑯᐊ 

ᓄᓇᓖᑦ ᒐᕙᒪᖏᑦ ᐊᐅᓚᑦᑎᔨᐅᖕᒪᑕ 

ᑲᒪᔨᐅᓪᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒪᔪᖓ ᓄᓇᓖᑦ ᒐᕙᒪᖏᑦ ᑲᒪᒋᔭᖃᖅᑐᑦ 

ᐊᒃᑕᕐᕕᖕᓂᑦ. ᑭᖑᓪᓕᖅᐹᖃᐃ ᑕᕝᕘᓇ ᐊᐱᖅᑯᑎᒐ 

ᑖᓐᓇᐃ ᕿᓚᒻᒥᐅᔪᒧᑦ ᓯᕗᓪᓕᐅᔪᖅ ᐊᕐᕕᐊᑦ, 

ᑲᖏᖅᑐᖅ,  

ᑕᐃᔭᐃᓐᓇᕆᙱᒃᑲᓗᐊᕐᓗᒋᑦ ᑐᑭᖃᖅᐹ? ᑖᒃᑯᐊ 

ᓄᓇᓖᑦ ᐱᔭᕇᓚᐅᙱᓐᓂ ᐊᓯᐊᓄᑦ 

ᐊᓯᐊᓅᑕᐃᓐᓇᕋᔭᖅᐱᓯ ᑖᒃᑯᐊ ᐊᑯᓐᓂᖅᓱᖅᑐᓄᑦ 

ᐊᑯᓂᐅᔪᒥᒡᓗ ᐸᕐᓇᒃᑕᐅᓯᒪᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᐃᒪᓐᓇᐅᓗᐊᙱᑦᑐᖅ ᐃᓚᖏᑦ ᐱᓕᕆᐊᖑᔪᑦ 

ᑖᒃᑯᐊ ᐱᔭᕇᖅᐸᓪᓕᐊᓗᒋᑦ ᑖᓐᓇ ᐸᕐᓇᒃᑕᐅᓂᖓ 

ᑎᑎᕋᐅᔭᖅᑕᐅᓂᖓᓗ ᒪᕐᕉᖕᓂᒃ 

ᐱᖓᓱᒃᑲᓐᓂᕐᓂᒡᓘᓐᓃᑦ ᑖᓐᓇ ᑲᔪᓰᓐᓇᕐᓂᐊᖅᑐᖅ. 

ᐃᒪᓐᓇ ᐊᕐᕕᐊᑦ ᐱᔭᕇᕐᓗᒍ ᐱᔭᕇᖅᐸᑦ ᑭᓯᐊᓂ 

ᓴᓂᑭᓗᐊᓕᕆᓛᕐᓗᑕ ᑕᐃᒪᓐᓇᐅᙱᑦᑐᖅ 

ᐱᔪᓐᓇᖅᑕᑎᓐᓂ ᐱᓕᕆᓂᐊᖅᐳᒍ ᐊᐅᓚᑏᓐᓇᕐᓗᒍ. 

ᐃᒪᓐᓇ ᓄᖅᑲᑲᐃᓐᓇᖃᑦᑕᖏᓪᓗᑎᑦ ᑖᓐᓇ A 

ᐱᓕᕆᐊᖑᑎᓪᓗᒍ ᓱᓕ B ᐱᒋᐊᕋᔭᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᑐᑭᓂᖃᖅᑎᑦᑎᒐᒪ  

ᐊᓯᐊᓅᕐᓗᖓ. ᑕᕝᕙᓂ ᒪᑐᐃᕈᑎᖕᓂ ᒪᒃᐱᒐᖅ 

8−ᒥ, ᐅᕙᖓ ᒪᑐᐃᕈᑎᖏᓐᓂᑦ ᑕᕝᕙᓂ ᑮᓇᐅᔭᓂᒃ 

ᑕᒪᒃᑯᐊ ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑎᓕᕆᓂᕐᒧᑦ 

ᐃᓚᒋᒻᒪᒍ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ 

ᐱᓕᕆᐊᖑᓂᑦ. ᑕᐃᒪ ᓄᓇᓖᑦ 6−ᖑᖅᑰᕐᒪᑕ.  

 

ᑕᕝᕙᓂᓕ ᒥᓂᔅᑕ ᐅᖃᖅᓯᒪᔪᓐᓇᖅᐹ ᓇᓕᐊ 

ᓄᓇᓖᑦ ᐱᓕᕆᐊᖑᖃᑕᐅᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑲᐃᓐᓇᕈᕕᙵ 

30 ᓴᑲᓐᔅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓯᒪᒐᒪ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒧᖓ ᓇᓕᐊ ᓄᓇᓕᒃ ᑖᒃᑯᐊ ᐅᕙᓃᑦᑑᒐᓗᐊᖅ 

ᓇᓂᑭᐊᖅ. ᖁᔭᓐᓇᒦᒃ, ᐅᑎᕐᕕᒋᓂᐊᖅᐸᕋ 

ᓇᓂᑐᐊᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᐱᖅᑯᑎᖃᖅᑲᐅᖕᒥᒐᒪᑦᑕᐅᖅ 

ᑕᒪᑐᒧᖓᐸᓗᒃ ᓱᓕ 6-ᖑᖕᒪᑕ ᓄᓇᓖᑦ ᑕᕝᕙᓂ 

ᐱᓕᕆᐊᖑᔪᖅ ᑐᓴᕈᒥᓇᕐᓂᐊᖅᑐᖅ ᑕᐃᒃᑯᐊ 

ᐱᓕᕆᕝᕕᔅᓯ ᖃᖓᒃᑰᕐᓂᐊᕐᓂᖏᓐᓂᑦ, 

ᖃᖓᒃᑯᒃᑭᐊᖅ ᑕᒪᓐᓇ ᐆᒻᒪᖅᑯᑎᓕᕆᓂᕐᒧᑦ 

ᐊᖏᓪᓕᒋᐊᕐᓂᐊᖅᐳᑦ ᑖᒃᑯᓄᖓ ᓄᓇᓕᖕᓄᑦ 

ᐊᒥᐊᒃᑯᖏᓐᓄᑦ ᓄᓇᕗᒻᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᐊᐱᖅᑯᑎᒧᑦ 

ᕿᓄᐃᓵᕈᓐᓇᕋᕕᓪᓗ. ᐊᖅᑯᑎᒋᓗᑎᑦ ᐃᒃᓯᕙᐅᑖᖅ, 

ᒥᔅᑕ ᑎᕗᕈ ᑭᐅᑎᑦᑐᓐᓇᕈᒃᑯ ᐃᓗᓕᑯᓘᔭᖏᓐᓂᑦ 

ᑖᔅᓱᒧᖓ ᐊᐱᖅᑯᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑖᓐᓇ 

ᐆᒻᒪᖅᑯᑎᓕᕆᓂᕐᒧᑦ ᖃᓄᖅᑑᕈᑎᒋᓯᒪᔭᕗᑦ 

ᑕᑯᓐᓇᒐᖃᕐᒪᑦ ᐃᖃᓗᖕᓂ. ᑖᓐᓇ ᐆᒃᑐᕋᐅᑎᒋᓗᒍ, 

ᑲᔪᓯᑦᑎᐊᖅᑐᒻᒪᕆᐅᓚᐅᖅᖢᓂᓗ ᑮᓇᐅᔭᐃᑦ 

ᐅᑎᖅᑎᑕᐅᓂᖏᓐᓄᑦ ᐆᒻᒪᖅᑯᑎᓕᕆᓂᕐᒧᑦ 

ᓄᑖᙳᕆᐊᕐᓂᐊᓗ.  

 

ᑕᐃᒪ ᑲᑎᒪᔩᑦ ᖃᐅᔨᒪᔪᒃᓴᐅᖕᒪᑕ ᑭᕙᓪᓕᕐᒧᑦ 

ᓅᑦᑎᓚᐅᕋᑦᑕ ᐊᑐᓕᖅᑎᑕᐅᕙᓪᓕᐊᓗᓂ ᑖᒃᑯᐊ 

ᓴᓇᔭᐅᕙᓪᓕᐊᖏᓐᓇᖅᑐᑦ ᐅᖃᓪᓚᖕᓂᑦᑎᓐᓂ.  

ᑕᐃᒪᓕ ᐊᑐᓕᖅᑎᑦᑎᓗᓂ ᑭᕙᓪᓕᕐᒥ 

ᐊᑐᓕᖅᑎᑦᑎᕙᓪᓕᐊᔪᖅ ᑖᓐᓇ ᑲᔪᓯᔪᓐᓇᕋᔭᕐᒪᖔᑦ 

ᖃᐅᔨᓴᕐᓂᖅ ᕿᑭᖅᑖᓘᑉ ᓂᒋᐊᓂ, ᓴᓂᑭᓗᐊᖅ, 

ᑭᙵᐃᑦ, ᑭᒻᒥᕈᑦ, ᐸᖕᓂᖅᑑᖅ, ᕿᑭᖅᑕᕐᔪᐊᖅ 

ᐊᑕᐅᓯᒃᑲᓐᓂᕐᓗ. ᓇᓂᒍᑦᑎᒍ ᐸᐃᑉᐹᖅ 

ᐅᖃᐅᓯᕆᑦᑎᐊᕐᓂᐊᖅᐸᕗᑦ. 

 

ᐃᓱᒪᒐᓗᐊᖅᑐᒍᑦ ᓯᕗᒧᐊᕆᐊᒥᒃ ᐊᖏᖅᑕᐅᒍᑦᑕ 

ᐊᑐᓕᖅᑎᑦᑎᓂᒻᒧᑦ ᕿᑭᖅᑖᓘᑉ ᓂᒋᐊᓂ 

ᓄᓇᓕᖕᓄᑦ 6−ᓄᑦ, ᐸᕐᓇᐅᑎᑦᑎᓐᓂ ᑖᓐᓇ 

ᐱᒋᐊᕋᔭᙳᐊᖅᑕᕗᑦ ᖃᐅᔨᓴᕐᓂᖅ ᕿᑭᖅᑖᓘᑉ 

ᐅᐊᖕᓇᖓᓄᑦ ᑲᔪᓯᑦᑎᐊᖅᐸᑦ ᑖᓐᓇ ᖃᐅᔨᓴᕐᓂᖅ 

ᐱᔭᕇᕋᔭᖅᑐᖅ ᑕᒫᓂᕈᔪᖃᐃ ᐊᕐᕌᒎᓂᐊᖅᑐᒥ. 

ᑕᐃᒫᒃ ᓂᕆᐅᒡᓗᑕ ᑕᐃᒪ 

ᒪᓕᒐᓕᐅᕐᕕᖕᒧᐊᓛᖅᑐᒃᓴᐅᒋᕗᒍᑦ 

ᑮᓇᐅᔭᖅᓯᐅᒃᑲᓐᓂᕐᓗᑕ ᕿᑭᖅᑖᓘᑉ ᐅᐊᖕᓇᖓᓄᑦ 

ᑕᒪᑐᒧᖓ ᐆᒻᒪᖅᑯᑎᓕᕆᓂᕐᒧᑦ.  

 

ᑕᐃᒪᓕ ᑲᔪᓯᒋᐊᕈᒪᒐᔭᖅᐳᒍᑦ ᕿᑎᕐᒥᐅᓄᑦ ᐊᕐᕌᒍᒥ 

ᐅᖓᓪᓕᕐᒥ, ᖃᐅᔨᓴᓕᕐᒥᓗᑕ. ᑕᐃᑲᓂ ᑮᓇᐅᔭᓂᒃ 

ᑐᒃᓯᕋᐅᓯᐅᓛᕆᕗᒍᑦ ᕿᑎᕐᒥᐅᓄᑦ ᐸᕐᓇᐅᑎᑦᑎᓐᓄᑦ 

ᐊᖏᖅᑕᐅᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᑎᕗᕈ ᐅᖃᐅᓯᖃᕋᑖᒻᒪᑦ ᑭᕙᓪᓕᕐᒥ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖑᔪᒥᒃ, ᐅᒃᐱᕆᒐᒃᑯ 

ᔫᓂᒥ ᓄᒃᑎᖅᑎᕆᖅᑰᓚᐅᕋᑦᑕ $24 ᒥᓕᐊᓐ 

ᐅᖓᑖᓃᑦᑐᒥᒃ ᑕᐃᒃᑯᓄᖓ ᐱᓕᕆᐊᒃᓴᓄᑦ 

ᐃᓱᒪᑐᐃᓐᓇᖅᑐᖓ. ᖃᓄᐃᒻᒪᑦ ᐱᓕᕆᕝᕕᒃᓯ 

ᓄᒃᑎᖅᑎᕆᔭᕆᐊᖃᓚᐅᖅᐸ ᑮᓇᐅᔭᔾᔪᐊᒻᒪᕆᓐᓂᒃ 

ᖃᓄᐃᓕᖓᕙᓗ ᒫᓐᓇ ᑭᕙᓪᓕᕐᒥ 

ᐆᒻᒪᖅᑯᑎᓕᕆᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᓐᓇᕈᒃᑭᑦ 

ᑎᓕᔪᓐᓇᕈᒃᑭᑦ ᒥᔅᑕ ᑎᕗᕈ ᐱᔭᕇᖅᑎᑦᑐᓐᓇᕈᕕᐅᒃ, 

ᑖᔅᓱᒧᖓ ᐊᐱᖅᑯᒻᒧᑦ ᑭᐅᔪᓐᓇᖅᑎᒃᑯᕕᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ.  

ᑕᐃᒪ ᓇᓗᓇᐃᖅᓯᒪᖕᒪ ᖃᓄᐃᓕᖓᓂᖓ 

ᑭᕙᓪᓕᕐᒥ ᐆᒻᒪᖅᑯᑎᓕᕆᓂᒻᒧᑦ ᐱᓕᕆᐊᓄᑦ. ᒫᓐᓇ 

ᐊᑐᓕᖅᑎᑕᐅᕙᓪᓕᐊᒻᒪᑦ ᓴᓇᔭᐅᕙᓪᓕᐊᓪᓗᑎᒡᓗ 

ᐃᓱᒪᓪᓗᑕ ᑲᖐᓱᒃᖢᑕ 2018 ᐊᒻᒪ 2019 ᑖᒃᑯᐊ 

ᐊᑐᓕᖅᑎᑕᐅᕙᓪᓕᐊᔪᐃᓐᓇᐅᓂᐊᖅᑐᑦ 

ᐱᖁᑎᕐᔪᐊᓂ ᑕᕝᕙᓂ. ᐱᔭᕇᖅᐸᑕᓕ ᑕᐃᒃᑯᐊ 

ᑕᐃᒫᒃ ᓇᐅᑦᑎᖅᓱᖅᐸᓪᓕᐊᓕᕐᓂᐊᕋᑦᑕᒎᖅ ᐊᕐᕌᒍᒥ 

ᖃᓄᖅ ᐆᒻᒪᖅᑯᑎᓂᒃ ᐊᑐᖏᓐᓂᖅᓴᐅᖕᒪᖔᑦᑕ. 

 

ᑕᕝᕙᓂ ᓄᒃᑎᖅᑎᕆᓂᐅᓚᐅᖅᑐᖅ ᑮᓇᐅᔭᓂᒃ 

ᐊᕐᕌᒍᒧᑦ ᐊᕐᕌᒍᒥ ᐊᕐᕌᒍᒧᑦ ᑖᓐᓇ 

ᑮᓇᐅᔭᖅᑎᒎᖓᓚᐅᖏᒻᒪᑦ ᑖᔅᓱᒧᖓ ᐱᓕᕆᐊᒧᑦ. 

ᑖᓐᓇ ᓯᓚᑖᓂ ᑮᓇᐅᔭᖃᖅᑎᑕᐅᖕᒪᑦ ᐱᓕᕆᓂᖓ 

ᑖᐃᒃᑯᐊ ᐆᒻᒪᖅᑯᑎᓕᕆᔩᑦ ᐃᖅᑲᓇᐃᔭᖅᑎᑕᕗᑦ 

ᑕᐃᒃᑯᓂᖓ ᑮᓇᐅᔭᖃᖅᑎᑦᑎᓚᐅᕐᒪᑕᓕ ᐊᒻᒪᓗ 

ᐊᕐᕌᒍᓄᑦ ᖁᓕᓄᑦ ᑮᓇᐅᔭᖅᑐᖏᓐᓂᖅᓴᐅᓂᐊᖅᑐᑦ 

ᐅᑎᖅᑎᑦᑎᕕᐅᓂᐊᖅᖢᓂ ᑮᓇᐅᔭᓂᒃ.  

 

ᑕᐃᒪᓕ ᑮᓇᐅᔭᓕᕆᔾᔪᑎᖏᓐᓄᑦ ᓴᖅᑭᑦᑐᖅ, 

ᑮᓇᐅᔭᑎᒎᖏᑦᑐᖅ ᑐᒃᓯᕋᓚᐅᖅᑐᑦ ᑖᔅᓱᒧᖓ 

ᐊᑭᑐᔪᖅᑐᖅᑐᒧᑦ. ᓯᓚᑖᓂ ᑮᓇᐅᔭᖃᖅᑎᑕᐅᔪᓄᑦ 

ᐱᔾᔪᑎᒋᓚᐅᖅᑕᖓ ᐊᕐᕌᒍᒧᑦ 

ᓄᒃᑎᖅᑎᕆᔾᔪᑎᒋᓚᐅᖅᑕᕗᓐ ᑕᐃᒫᒃ 

ᖃᖓᒃᑰᓐᓂᖓ ᐊᑎᓕᐅᖅᑕᐅᓂᖓᓄᑦ ᑳᓐᑐᕌᒃ 

ᑖᔅᓱᒧᖓ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔨᐅᔪᓄᑦ 

ᑮᓇᐅᔭᖅᑐᕈᑎᒃᓴᖏᓪᓗ ᑳᓐᑐᕌᖓᓗ 

ᐊᑎᓕᐅᖅᑕᐅᖕᒪᑕ. ᖃᐅᔨᒪᒐᓗᐊᖅᖢᑕ 

ᐊᑐᓕᖅᑎᑕᐅᓂᖓ ᑖᔅᓱᒧᖓ ᐊᑭᑐᔪᖅᑐᖅᑐᒧᑦ. 

ᑕᐃᒪ ᐊᕐᕌᒍᒃᑲᓐᓂᕐᒨᖓᓂᐊᖅᑐᖅ 

ᖃᐅᔨᒪᓚᐅᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂ 

ᐅᖃᐅᓯᖃᒃᑲᓐᓂᕐᒥᓗᖓ, ᑕᕝᕙᓂ ᒪᒃᐱᒐᖅ 11−ᒥ 

ᒪᑐᐃᖅᓯᔾᔪᑎᖏᓐᓂ ᑖᓐᓇ ᐃᓚᖓ 8 

ᐊᖏᖃᑎᒋᒍᑕᐅᔪᖅ ᒐᕙᒪᑐᖃᒃᑯᓐᓂ ᓄᓇᕘᓪᓗ 

ᒐᕙᒪᒃᑯᖏᓐᓄᑦ, ᑲᓇᑕᒥ ᑮᓇᐅᔭᖃᖅᑎᑦᑎᓂᕐᒧᑦ 

ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓂᒃ ᐅᖃᖅᓯᒪᓚᐅᕐᒪᑦ. 

ᐅᖃᓚᐅᕐᒥᒐᒪ ᓄᓇᕗᑦ ᒐᕙᒪᒃᑯᖏᓐᓂ 

ᐱᑕᖃᕆᐊᖃᖅᑎᑦᑎᖕᒪᑦ ᓄᕙᒻᐸ 30, 

2018−ᖑᓚᐅᖏᓐᓂᖓᓂ, ᑖᓐᓇ 

ᐅᖓᓯᒃᑑᓗᐊᕈᓐᓃᕐᒪᑦ.  

 

ᑖᓐᓇ ᓄᓇᓕᐸᐅᔭᖅ ᐃᖃᓗᖕᓂ 

ᑮᓇᐅᔭᖃᖅᑎᑕᐅᓚᐅᕐᒪᑕ ᒐᕙᒪᑐᖃᒃᑯᓐᓂ 

ᑖᔅᓱᒧᖓ ᐱᓕᕆᐊᒧᑦ. ᐃᓱᒪᑐᐃᓐᓇᖅᑐᖓ 

ᖃᓄᐃᑦᑐᒃᑭᐊᖅ ᐱᓕᕆᐊᑦ 

ᑮᓇᐅᔭᖃᖅᑎᑕᐅᓯᒪᒃᑲᓐᓂᓕᖅᐸᑦ ᑖᒃᑯᐊ 

ᐱᖅᑯᑎᕐᔪᐊᓄᑦ ᑮᓇᐅᔭᖃᖅᑎᑦᑎᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ.  

ᑐᑭᓯᐅᒪᔭᒃᑯᓪᓕ ᐱᑕᖃᙱᑦᑐᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᑕᖃᖏᑉᐸᑦ ᑐᓴᖅᑎᑦᑐᓐᓇᖅᐱᑎᒍᑦ ᖃᓄᐃᑦᑐᓂᒃ 

ᑐᒃᓯᕋᐅᑎᓂᒃ ᑐᓂᓯᓯᒪᖕᒪᖔᑕ ᓄᓇᕗᑦ ᒐᕙᒪᒃᑯᑦ 

ᑖᑯᓂᖓ ᑭᓇᐅᔭᓂ ᑎᒍᓯᔪᓐᓇᐅᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᓕᕆᐊᕆᔭᕗᑦ 

ᑎᑎᕋᖅᐸᓪᓕᐊᓯᒪᓂᖏᑦ ᓅᕙᐃᒻᕙ 30 

ᐱᔭᕇᖅᓯᒪᓪᓗᐊᓕᖅᑐᑦ. ᖁᔭᓐᓇᒥᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖁᑎᖓ ᑕᐃᓐᓇ ᑎᑎᕋᖅ 

ᐱᔭᕇᖅᑕᐅᓯᒪᒃᐸᑦ ᐊᑐᐃᓐᓇᕈᖅᑎᑕᐅᓂᐊᖅᐹ 

ᒪᓕᒐᓕᐅᖅᑎᑐᐃᓐᓇᕐᓄᑦ ᕿᒥᕐᕈᓂᐊᕋᑦᑎᒍ 

ᖃᐅᔨᒪᔾᔪᑎᒋᓂᐊᕋᑦᑎᒍ, ᖃᓄᐃᑦᑐᑦ ᐱᓕᕆᐊᑦ 

ᓯᕗᒧᐊᑦᑎᐊᕐᓂᐊᕐᒪᖔᔅᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑯᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐱᑐᐃᓐᓇᕆᐊᖃᓕᑐᐊᖅᐸᑕ ᐊᒥᖅᑳᕐᓂᐊᖅᐸᕋ 

ᒪᓕᒐᓕᐅᖅᑎᓄᑦ, ᐃᒃᓯᕙᐅᑖᖅ. ᑕᐃᒪ 

ᓈᒻᒪᓈᕋᓗᐊᕐᒪᖔᑦ ᖃᐅᔨᒪᒋᐊᕐᓂᐊᖅᐸᕗᑦ, 

ᒐᕙᒪᑐᖃᒃᑯᓐᓄᑦ ᓅᕙᐃᒻᕙ 30 

ᐊᓯᔾᔨᑐᐃᓐᓇᕆᐊᓕᐅᒐᓗᐊᖅ ᑭᓯᐊᓂ 

ᐊᑐᐃᓐᓇᐅᓕᑐᐊᖅᐸᑦ ᖁᕕᐊᓱᑦᑎᐊᕐᓂᐊᖅᐳᖓ 

ᑖᒃᑯᓄᖓ ᑐᓂᔭᕆᐊᒃᓴᖅ ᒪᓕᒐᓕᐅᖅᑎᓄᑦ ᐃᒡᓗᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅ ᑕᐅᑐᙱ. 

 

ᑕᐅᑐᙱ: ᐃᒃᓯᕙᐅᑖᖅ, ᐅᓇᓕ ᐊᐱᖅᑯᑎᒋᔪᒪᔭᕋ. 

ᑕᐃᒃᑯᐊ ᕼᐋᒻᓚᒃᑯᑦ ᐃᖅᑲᖅᓴᐅᑎᒋᓯᒪᔭᕐᒥᓐᓂᒃ 

ᐱᕚᓪᓕᕈᑎᒋᓇᔭᖅᑕᒥᖕᓂᒃ 

ᐃᓂᓪᓚᒃᓴᐃᖃᑎᖃᓲᖑᖕᒪᑕ ICSP ᑖᒃᑯᐊᖃᐃ 

ᐃᓂᓪᓚᒃᓴᐃᓕᕐᒪᑕ ᒐᕙᒪᒃᑯᑦ ᓄᓇᓕᕋᓛᕐᒧᑦ ᐊᒻᒪ  

ᐱᔨᑦᑎᖅᑎᑦ ᓴᓇᔪᓕᕆᔨᒃᑯᑦ. ᑖᒃᑯᓂᖓ ᖃᓄᖅ 

ᕿᒥᕐᕈᐊᖅᑎᒋᖃᑦᑕᖅᐸᑦ 2019 2020 ᐱᔾᔪᑎᒋᓪᓗᒍ 

ᑕᒪᒃᑯᐊ ᕿᒥᕐᕈᐊᖅᑕᐅᓂᕆᔭᖏᑦ ᑐᕌᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒃᑯᐊ ᐊᐅᔭᖅ 

ᐆᒃᑑᑎᒋᓗᒍ ᕼᐋᒻᓚᑦ ᑕᒪᕐᒥᒃ ᐅᕐᓂᓚᐅᕋᑉᑎᒍ 

ᑕᒪᒃᑯᓂᖓ ᕼᐋᒻᓚᒃᑯᑦ ᑕᐅᑐᖅᑰᖅᑕᖏᓐᓂᒃ 

ᐱᔪᒪᓂᕆᔭᖏᓐᓂᒃ ᐱᖁᑎᕐᔪᐊᓪᓗ ᐱᖁᑏᑦ ᒥᒃᓵᓄᑦ 

ᓄᓇᓕᐊᓂ. ᑕᒪᕐᒥᓗᒃᑖᑦ ᐅᕐᓂᖅᑕᐅᓚᐅᕐᒪᑕ 

ᕼᐋᒻᓚᑦᖑᔪᑦ ᑖᒃᑯᓂᖓ ᕿᒥᕐᑯᖃᑎᖃᖅᖢᑎᒃ ᓱᓇᓂᒃ 

ᑕᑯᔪᒪᖕᒪᖔᑖ. ᑖᒃᑯᐊ ᑕᐃᒪᓐᓇ ᓇᓗᓇᖅᑕᐅᓯᒪᔪᑦ 

ᓯᕗᒧᐊᒃᑕᐅᓕᖃᑦᑕᖅᑐᑦ ᑎᒥᐅᔪᒧᑦ. ᑖᑉᓇ ᑎᒥ 

ᐃᓗᓕᖃᖅᖢᓂ ᕼᐋᒻᓚᒃᑯᑦ ᑲᑐᔾᔨᖃᑎᒌᖕᓂᕆᔭᖏᓐᓂᒃ 

ᐊᒻᒪ ᐱᓕᕆᔭᑉᑎᓐᓂᒃ ᐊᒻᒪ ᓄᓇᕗᑦ ᕼᐋᒻᓚᓄᑦ 

ᑲᑐᔾᔨᖃᑎᒌᖏᓐᓃᙵᖅᑐᖃᖅᖢᑎᒃ. ᑖᒃᑯᐊ 

ᒪᐃᔭᐅᔪᓂᒃ ᐃᓚᐅᔪᖃᖅᖢᑎᒃ. ᑖᓐᓇ ᑎᒥᐅᔪᖅ 

ᑕᒪᑐᒥᖓ ᕿᒥᕐᕈᓕᓲᖑᖕᒪᑦ ᖃᐅᔨᓇᓱᓕᖅᖢᑎᒃ. ᐋᑎᒃ 

ᓇᓕᐊᖕᓂᑦ ᓄᓇᓕᖕᓂ ᓯᕗᓪᓕᐅᑎᓇᓱᖕᓂᐊᖅᐱᑎᒍ. 

ᑖᒃᑯᐊ ᑲᑐᔾᔨᖃᑎᒌᒃᖢᑎᒃ ᐅᕙᒍᓪᓕ 

ᐃᓚᐅᔪᖃᖅᖢᑕᑦᑕᐅᖅ ᓲᖃᐃᒻᒪ ᓇᓕᐊᒃ 

ᑐᐊᕕᕐᓇᕐᓂᖅᐹᖑᖕᒪᖔᑦ 

ᐱᓕᕆᐊᖃᖅᐸᓪᓕᐊᓕᖃᑦᑕᖅᑐᑦ ᒪᓕᒃᖢᑎᒃ 

ᑕᒪᒃᑯᓂᖓ ᓇᓕᐊᒃ ᓯᕗᓪᓕᐅᔭᕆᐊᖃᖅᐳᖅ. ᐅᓇ 

ᐱᔾᔪᑎᒋᓗᒍ ᐋᓐᓂᖅᑕᐃᓕᒪᓂᖅ, ᐋᓐᓂᐊᖅᑐᓕᕆᓂᖅ 

ᓄᓇᓕᐅᑉ ᐅᓗᕆᐊᓇᖅᑑᒦᑦᑕᕆᐊᖃᙱᓐᓂᖓ. 

ᒪᑯᐊᓗᖀᑦ, ᒪᓕᒐᖃᖅᖢᑎᒃᑕᐅᖅ ᐱᓕᕆᓕᓲᑦ 

ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᙱ. 
 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕐᒪᖓ. ᑎᑎᖅᑲᖓ 

ᑕᐅᑐᒃᓱᒍ ᑕᑯᔪᓐᓇᖏᑦᑎᐊᕋᒪ ᐃᒡᓗᓕᒑᕐᔪᖕᒧᑦ 

ᑐᕌᖅᑐᓂᒃ. ᐅᓇ ᑎᑎᖅᑲᖓᓃᑦᑐᖅ ᒑᓯᒧᒡᒎᖅ 

ᑖᒃᓯᒋᔭᐅᔪᖅ ᑮᓇᐅᔭᖅᑖᕆᔭᐅᖃᑦᑕᖅᑐᖅ 

ᓄᓇᓕᖕᓄᑦ ᑐᕌᖅᑐᑦ ᓇᓗᓇᐃᖅᓯᒪᑦᑎᐊᕐᒪᑦ 

ᓱᓇᓄᑦ ᓄᓇᓕᐊᖕᓅᓐᖓᐅᖕᒪᖔᑦ. ᐊᒻᒪ ᑎᑎᖅᑲᖓ 

ᐱᖃᑎᐊ ᕿᒥᕐᕈᐊᕆᓪᓗᒍ. ᑖᓐᓇᓕ ᐃᒡᓗᓕᒑᕐᔪᖕᒥ 

ᑕᕝᕙᓃᑦᑑᒐᓗᐊᖅ ᐃᓗᐃᑦᑐᕈᖅᓯᒪᓪᓗᒍ 

ᑮᓇᐅᔭᖅᑖᕆᔭᐅᖃᑦᑕᖅᑐᖅ ᑕᒪᐃᓐᓂ 

ᑮᓇᐅᔭᖅᑖᕆᔭᐅᖃᑦᑕᖅᑐᖅ ᐃᒡᓗᓕᒑᕐᔪᒃ 

ᑕᐃᑲᓃᑦᑑᒐᓗᐊᖅ. ᑭᓯᐊᓂ ᑎᑎᖅᑲᐃᑦ ᐊᓯᖏᓐᓂᒃ 

ᐃᒡᓗᓕᒑᕐᔪᒃ ᑕᑯᒐᔪᐃᒃᑲᒃᑯ ᐊᒻᒪᓗ ᑕᑯᓕᕆᓪᓗᒍ 

ᑲᖏᖅᓯᓂᖅ 2016 ᐱᔨᑦᑎᖅᑐᖅᑕᐅᓂᐊᖅᑑᒐᓗᐊᖅ 

ᓄᓇᒃᑰᕈᒻᒧᑦ ᖃᑉᑎᕈᑎᒧᑦ. ᑭᓯᐊᓂ ᖁᓖᑦ ᐅᑭᐅᑦ 

ᐃᓂᖅᐸᑕ 2026 ᐃᒡᓗᓕᒑᕐᔪᒃ 

ᐱᔨᑦᑎᖅᑕᐅᒐᔭᖅᓱᓂ. ᐅᓇᓂ ᐊᐱᖅᑯᑎᒋᔭᕋ  

ᖃᐅᔨᒪᔪᖓ ᐊᔾᔨᒌᑦᑐᒥᒃ ᕼᐋᒻᓚᒃᑯᑦ 

ᐱᓕᕆᖃᑎᒋᔭᐅᑦᑎᐊᕐᒪᑕ, ᑭᓯᐊᓂ ᐃᓐᓇᖃᐃ 

ᐃᒡᓗᓕᒑᕐᔪᒃ ᓄᑖᓂᒃ ᐱᖃᐅᓛᖑᕙ? 

ᐃᓱᒪᒋᔭᐅᔫᔭᖅᑕᙱᒻᒪᑦ ᓴᖅᑭᒐᔪᐃᑦᑐᒻᒪᕆᐊᓘᓪᓗᓂᓗ 

ᐱᔭᐅᔪᑦ ᓴᖅᑭᒃᑳᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒃᑲᐃᑦ, ᐃᒃᓯᖕᓇᖅᑕᐅᓯᒪᔫᔭᕐᓇᖅᓯᓲᖅ ᓇᓗᓇᙱᑦᑐᖅ 

ᓄᓇᓕᒃ ᓄᓇᓕᐅᑉᓗᓂ ᓄᓇᕗᑉ ᐃᓗᐊᓂ. ᑕᒪᕐᒥᒡᓗ 

ᐊᑕᐅᑦᓯᒃᑯᑦ ᐊᑕᖏᕐᓗᒋᑦ ᓄᓇᓖᑦ 

ᐃᓪᓕᕆᔪᒪᒐᓗᐊᖅᖢᒋᑦ ᐊᔪᕐᓇᓲᖑᖕᒪᑦ. ᐋᒃᑲᐃᑦ 

ᐃᒡᓗᓕᒑᕐᔪᒃ ᐳᐃᒍᖅᑕᐅᓯᒪᙱᑦᑎᐊᖅᑐᖅ. ᐊᒡᓛᑦ 

ᒫᓐᓇ ᐸᕐᓇᒃᐸᓪᓕᐊᓕᖅᑐᒍᑦ ᑕᐃᑲᓂ ᐃᒪᐅᑉ ᒥᒃᓵᓄᑦ 

ᐃᒥᖅᑕᕐᓃᑦ ᐃᒪᖃᕐᓃᑦ ᑕᒪᑐᒪᑉ ᒥᒃᓵᓄᑦ 

ᐸᕐᓇᒃᐸᓪᓕᐊᓪᓗᑕ ᑕᐃᑯᖓ ᐃᒡᓗᓕᒑᕐᔪᖕᒧᑦ. 

ᓇᓗᓇᐃᖅᓵᓕᔪᒫᖅᑐᖅ ᖃᑯᒍ ᑕᒪᓐᓇ 

ᐅᑉᓗᓂᒃᑕᐅᓂᐊᕐᒪᖔᑦ. ᑭᓯᐊᓂ ᑕᒪᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᕼᐋᒻᓚᖑᔪᑦ ᑕᒪᕐᒥᒃ 

ᐋᖅᑭᒐᓱᒃᖢᑎᒍᑦ ᓇᓕᐊᒃ 

ᐱᔭᕆᐊᖃᕐᓂᖅᐹᖑᓯᒪᖕᒪᖔᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓂᐊᓕᕐᒥᔪᖅ ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒥᓂᔅᑕ. ᐊᐱᖅᓱᑦᑎᐊᕈᒪᓗᐊᒧᑦ ᑕᐃᒪ 

ᐊᐱᖅᓱᑦᑎᐊᔾᔮᕈᓐᓃᕆᕗᖓ. ᐆᒥᖓ 

ᐱᒋᐊᕈᑎᖃᕐᓗᖓ. ᑕᐃᒪ ᑖᓐᓇ ᐊᑭᑐᔫᑎᓄᑦ 

ᐊᑐᕈᒪᔭᓯ ᐊᒻᒪ ᒥᑭᑦᑑᑎᓄᑦ.  
 

ᐆᒥᖓ ᑕᑯᒋᐊᖁᔨᕐᓚᕐᔪᐊᓕᕐᒥᒐᒪ. ᑖᒃᑯᐊ 

ᓄᓇᑦᑎᓐᓂ ᕼᐋᒻᓚᑦᖑᔪᐃᑦ ᐊᑭᑐᔫᑎᓄᑦᑕᐅᖅ 

ᐱᖁᑎᓄᑦ ᑮᓇᐅᔭᖅ ᐱᔾᔪᑎᒋᓪᓗᒍ 

ᐊᖑᒻᒪᑎᓕᕈᓐᓇᙱᒻᒪᑦ. ᑕᐃᒪ  

ᐅᖄᕐᔪᓚᐅᖅᐳᖓ ᑖᓐᓇ ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᕆᔭᖓᑦ ᕼᐋᒻᓚᒃᑯᑦ ᐃᒡᓗᖁᑎᐊᓃᒻᒪᑦ. 

ᐅᐱᕐᖔᓂᑦ ᓈᒻᒪᙱᑦᑐᒥᒃ ᑎᑭᓯᒪᖕᒥᖕᒪᑦ ᑖᓐᓇ ᐅᖁᖅ 

ᐱᔾᔪᑎᒋᓪᓗᒍᐊᓯᑦ. ᕿᓄᙵᓱᖃᑦᑕᕋᓗᐊᕐᒪᑕ 

ᐱᔪᒪᔭᖃᖃᑦᑕᕋᓗᐊᕐᒥᖕᒪᑕ ᑮᓇᐅᔭᕐᓂᒃ 

ᓄᑖᙳᕆᐊᕈᑎᒃᓴᖏᓐᓂᑦ ᐃᒡᓗᖁᑎᖏᓐᓄᑦ 

ᓄᑕᐅᔪᓐᓃᕐᒪᑕ. ᑖᒃᑯᐊᓗ ᕼᐋᒻᓚᒃᑯᖏᑦ ᐃᓛᒃ 

ᑮᓇᐅᔭᖅ ᐱᔾᔪᑎᒋᓪᓗᒍᐃᓛᒃ, 

ᐊᖑᒻᒪᑎᓕᕆᕈᓐᓇᙱᓐᓂᕋᓵᕋᒃᑭᑦ. ᐅᓇᖃᐃ ᑖᓐᓇ 

ᐊᑭᑐᔫᑎᓄᑦ ᐊᑐᕐᓂᐊᖅᑎᓪᓗᓯ ᑕᒪᒃᑯᐊ ᕼᐋᒻᓚᒃᑯᓐᓄᑦ 

ᐃᒡᓗᖁᑎᒋᔭᐅᔪᐃᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓕᔭᐅᔪᓐᓇᙱᑦᑑᒐᓗᐊᓪᓕᖃᐃᒃᑯᐊᐃ ᐊᑭᑐᔫᑎᓄᑦ  

ᐊᑐᕈᒪᔭᔅᓯᓐᓄᑦ? ᑖᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᒋᐊᓪᓚᒡᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕼᐋᒻᓚᒃᑯᑦ ᑕᒪᕐᒥᒃ ᑎᒥᖏᑦ 

ᑮᓇᐅᔭᓂᒃᑕᐅᖃᑦᑕᕐᒪᑕ 

ᐊᐅᓪᓛᕈᑎᒃᓴᕆᓂᐊᖅᑕᖏᓐᓄᑦ. ᕼᐋᒻᓚᑦ 

ᐃᖏᕐᕋᔾᔪᑎᒃᓴᕆᓂᐊᖅᑕᖏᓐᓄᑦ. ᑖᒃᑯᐊ ᑕᒡᕘᓇ 

ᑮᓇᐅᔭᓂᒃᑕᐅᓲᖑᖕᒪᑕ ᐊᒻᒪ ᐊᐅᔭᖅ 

ᑮᓇᐅᔭᓂᒃᑕᐅᓂᖏᑦ ᖁᕝᕙᕆᐊᕐᓂᖅᑕᖃᓚᐅᖅᖢᑎᒃ 

ᐊᑐᓂ ᑮᓇᐅᔭᓂᒃᑕᐅᓂᖏᑦ ᖁᕝᕙᕆᐊᕌᕐᔪᓚᐅᖅᑐᑦ. 

ᐊᔾᔨᒌᙱᑦᑐᓂᑦ ᑮᓇᐅᔭᖃᖅᑖᖃᑦᑕᕐᓂᖏᓐᓄᑦ 

ᐊᔾᔨᒌᙱᑦᑐᓂᒃ ᖁᕝᕙᕆᐊᕐᓂᖅᑕᖃᓚᐅᖅᑐᑦ. ᐊᒻᒪ 

ᒫᓐᓇ ᐱᐊᓂᒃᐸᓪᓕᐊᓕᖅᖢᑎᒃ ᑕᐃᒃᑯᐊ 

ᓄᓇᓕᖕᓄᑦ ᑲᑐᔾᔨᖃᑎᒌᖑᔪᑦ ᕿᒥᕐᕈᓂᕆᔭᖓ 

ᖃᓄᖅ ᐊᐅᓚᑦᑎᐊᕆᐊᖃᕐᓂᕆᔭᖏᓐᓂᑦ 

ᑮᓇᐅᔾᔭᒃᓴᖅᑕᐅᔭᕆᐊᖃᕐᓂᕆᔭᖏᑦᑕᓗ ᕼᐋᒻᓚᑦ 

ᒥᒃᓵᓄᑦ. ᑕᒪᒃᑯᐊ ᑲᑎᐊᓂᑦᑎᐊᖅᐸᑕ 

ᖃᐅᔨᓇᖅᓯᒃᑲᓐᓂᕐᓂᐊᖅᑐᖅ ᖃᓄᖅ 

ᑮᓇᐅᔭᓂᒃᑕᐅᒃᑲᓐᓂᕈᓐᓇᕋᔭᕐᒪᖔᑕ.  

 

ᑭᓯᐊᓂ ᑕᒪᒃᑯᐊ ᕼᐋᒻᓚᑦᖑᔪᑦ ᑕᒪᒃᑯᓄᖓ 

ᐃᒡᓗᕐᔪᐊᓄᑦ ᓄᓇᑰᕈᑎᓄᓪᓗ ᐱᖁᑎᕐᔪᐊᓄᓪᓗ 

ᑮᓇᐅᔭᓂᒃᑕᐅᔪᒪᓂᕆᔭᖏᑦ ᐃᑲᔪᖅᑕᐅᔪᒪᓂᕆᔭᖏᓪᓗ 

ᑖᕝᕘᓇ ICSP-ᑎᒍᑦ ᑮᓇᐅᔭᓂᒃᑕᐅᓲᖑᖕᒪᑕ. ᑕᕝᕘᓇᓗ 

ᕿᓂᖅᓵᕈᑎᓇᓱᖃᑦᑕᖅᐸᕗᑦ ᐅᖃᐅᓯᕆᖅᑲᐅᔭᖓ ᒥᔅ 

ᑕᐅᑐᙱᐅᑉ ᒪᓕᒃᖢᒍ ICSP ᐃᓗᐊᒍᑦ 

ᐱᓕᕆᐊᕆᖃᑦᑕᕐᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᔭᑦᑎᐊᑲᓐᓂᕋᕕᐅᒃ ᑕᒪᓐᓇ. 

ᑖᒃᑯᐊ ᕼᐋᒻᓚᑦᒥ ᓴᓂᕋᔭᒥᓂᓛᒃ ᑮᓇᐅᔭᒧ 

ᐊᑲᐅᙱᔾᔪᑎᖃᕐᒪᑕ ᐊᑮᑦᑐᖅᑕᐅ ᐱᔾᔪᑎᒋᓪᓗᒍ. 

ᑕᒪᓐᓇᐅᒐᓗᐊᖅᑎᓪᓗᓂ ᑖᒃᑯᐊ 

ᐱᓕᕆᑦᑎᐊᕋᓱᓐᓂᖏᑦ ᐱᔨᑦᑎᕋᑦᑎᐊᕐᓂᖏᑦ 

ᓄᓇᑦᑎᓐᓄᑦ ᑕᐅᑐᒻᒥᒐᒃᑭᑦ. ᑕᕝᕙᓂ 

ᐱᓕᕆᐊᕆᓇᓱᒃᑕᖏᓐᓂ.  
 

ᒪᑯᐊ ᕼᐋᒻᓚᖃᐃ ᑕᒪᓐᓇ ᐱᔪᒪᔭᖃᖅᑎᓪᓗᒋᑦ 

ᑮᓇᐅᔭᖁᑎᖏᓐᓂᑦ ᑐᓂᔭᐅᓯᒪᔪᖏᓐᓂᒃ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᖏᓐᓂᑦ. ᒪᑯᐊᓕᖃᐃ 

ᐱᔪᓐᓇᐅᑖᒃᑲᓐᓂᖅᑎᖅᑐᓐᓇᕋᓗᐊᖅᑕᓯ 

ᓇᓗᓇᐃᕈᒪᖦᖤᕐᔪᐊᓕᕐᒥᒐᒃᑭᑦ. 

ᐱᔪᓐᓇᐅᑎᑖᖅᑎᒃᑲᓐᓂᖅᑐᓐᓇᖅᑕᓯᓕᑯᐊᖃᐃ 

ᑖᒃᑯᐊ ᐃᒡᓗᖁᑎᖏᑦ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᙳᕆᐊᖅᑎᑕᐅᔪᓐᓇᖏᒃᑯᑎᒃ ᐊᓯᖏᓐᓂᒃ ᐃᒡᓗᒥᒃ 

ᓂᐅᕕᕈᒪᓗᑎᒃ. ᑖᓐᓇ ᐊᑐᐊᒐᓕᕆᓂᖅ 

ᑐᓗᕈᑕᐅᖅᑰᖃᑦᑕᕐᒪᑦ ᕼᐋᒻᓚᒃᑯᓐᓂᑦ. ᑖᓐᓇ ᑕᐃᒪ 

ᐱᔾᔪᑎᒋᓪᓗᒍ ᐊᑭᑐᔫᑎᓂᒃ ᓂᐅᕕᕈᒪᓕᕌᖓᑕ, 

ᐅᑯᐊᓕᖃᐃ ᓴᓂᕋᔭᖕᒥᑐᐃᓐᓇᐅᙱᑦᑐᑦ ᓄᓇᕘᑦ 

ᐃᓗᐊᓂ.  

 

ᐱᔪᓐᓇᐅᑎᑖᖅᑎᑕᐅᒃᑲᓐᓂᕈᓐᓇᙱᑦᑑᒐᓗᐊᓪᓕᖃᐅᒃᑯ

ᐊᐃᑦ? ᑖᓐᓇ ᐊᐱᖅᑯᑎᒋᐊᓪᓚᖕᒥᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕼᐋᒻᓚᖑᔪᑦ ᑕᐃᒪ 

ᓇᖕᒥᓂᖃᐅᕐᒪᑕ ᐃᒡᓗᕐᑯᑎᖕᒥᖕᓂᒃ ᑎᑎᕋᕐᕕᖕᒥᖕᓂᒃ 

ᓄᓇᒃᑰᕈᑕᐅᕕᖕᒥᓪᓗ. ᑕᑯᓯᒪᕗᒍᑦ ᕼᐋᒻᓚᖑᔪᓂᑦ 

ᐃᓚᖏᓐᓂ ᐃᒡᓗᕐᔪᐊᓂᒃ ᓂᐅᕕᖅᑐᓂᒃ 

ᐱᔪᓐᓇᐅᑎᑎᑦ ᒪᓕᒃᖢᒍ. ᑖᒪᓐᓇ ᕼᐋᒻᓚᑦ 

ᐊᐅᓚᓂᐊ ᒪᓕᒡᓗᒍ ᐃᒡᓗᑖᕈᓐᓇᕈᓐᓇᕋᓱᒋᒍᑎᒃ 

ᑮᓇᐅᔭᖁᑎᖏᑦ ᒪᓕᒡᓗᒋᑦ ᐊᔪᙱᑦᑎᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᖔᓯᑦ, ᐃᒃᓯᕙᐅᑖᖅ. 

ᐅᓇᓕᑭᐊᖅ, ᑕᐃᒪ ᐊᓯᐊᓄᑦ ᑖᓐᓇ  

ᓇᓗᓇᐃᔭᑦᑎᐊᕋᕕᐅᒃ ᖁᔭᓐᓇᒦᒃ.  ᑕᐃᒪ ᐅᓇ 

ᑲᓇᑕᒥ ᑲᓇᑕᒥᒡᓗ ᓄᓇᕘᒧᑦ ᑖᓐᓇ ᐊᖏᕈᑎ 

ᐊᑭᑑᔫᑎᓄᑦ ᐱᖁᑎᓄᑦ ᐃᒡᓗᕐᔪᐊᓄᑦ 

ᑕᒪᒃᑯᑎᑑᓇᖅ ᐊᑐᕈᒪᔭᖏᓐᓂᒃ. ᑕᕝᕙᓂ ᐊᒋᕈᑎᒥᑦ 

ᐃᓗᐊᓃᑦᑐᖃᕐᒪᑦ ᑕᒪᒃᑯᓂᖓ ᐋᖅᑭᒋᐊᑦᑎᐊᖅᓯᓂᖅ 

ᐊᖅᑯᑎᓂᒃ ᐊᒻᒪ  ᑕᒪᒃᑯᓂᖓ ᑕᕆᐅᕐᒧᑦ 

ᐊᒃᑐᐊᔪᓄᑦ. ᑖᓐᓇ ᐊᖏᕈᑎ ᐊᑐᖅᖢᒍ ᑖᒃᑯᐊ 

ᕼᐋᒻᓚᑦᑯᑦ ᑮᓇᐅᔭᓂᒃᑎᑕᐅᔪᓐᓇᖅᐹᖅ 

ᑭᓴᕐᕕᓕᕆᓂᕐᒧᑦ ᐱᔾᔪᑎᖃᕐᓂᐊᕈᑎᒃ ᑖᔅᓱᒪ 

ᐊᖏᕈᑎᐅᑉ ᐊᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕼᐋᒻᓚᑦᑯᑦ 

ᑕᒪᓐᓇᐃᑦᑐᓕᖅᑐᐃᔪᒪᓇᖅᑎᓪᓗᒍᑦ ᑕᕝᕘᓇ 

ᐊᖏᕈᑎ ᒪᓕᒃᖢᒍ ᐊᔪᕋᔭᖅᑰᖅᑐᑦ 

ᕿᒥᕐᕈᒃᑲᓐᓂᕈᓐᓇᖅᐸᕗᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖ. 

ᐆᒧᖓ ᑎᑎᖅᑲᕐᒧᑦ ᐅᑎᕆᐊᓚᐅᕐᒥᓚᖓ. ᑖᒃᑯᐊ  

ᑲᑎᒪᔨᕋᓛᓄᑦ ᐊᑭᑐᔫᑎᓄᑦ 

ᒥᒃᓴᐅᑎᒋᓚᐅᖅᓯᒪᔭᖏᑦ ᑕᕝᕙᓂ ᐅᖃᖅᓯᒪᖕᒪᑦ, 

ᑖᓐᓇ ᐱᓕᕆᐊᖑᓇᔭᖅᑐᖅ ᐆᒃᑑᑎᒋᓂᐊᖅᑕᕋᐅᓇ. 

ᒫᓂ ᐃᖃᓗᖕᓂ ᑕᐃᒪ ᐊᒃᑕᕐᕕᖓᑦ ᑕᕝᕘᓇ 

ᐊᖏᕈᑎᑎᒍᑦ ᑖᒃᑯᐊ ᑖᒪᓂ ᓯᑎᒃᑯᖏᑦ 

ᐊᖏᖅᑕᐅᓚᐅᖅᓯᒪᓐᓂᕐᒪᑕ ᑮᓇᐅᔭᒧᑦ. ᑖᓐᓇ 

ᑕᐃᒪᓐᓇᑦᑕᐅᖅ ᐅᓇ ᑎᑎᖅᑲᖅ ᒪᓕᒃᖢᒍ ᑖᒃᑯᐊ 

ᑕᐃᒪᓐᓇ ᐱᓕᕆᐊᕆᔪᓐᓇᕋᓱᒋᒐᓗᐊᕋᒃᑭᑦ ᑕᕝᕘᓇ 

ᐅᖃᐅᓯᕆᓵᖅᑕᕕᑦ ICIP ᑮᓇᐅᔭᖅ. 

ᖃᓄᐃᒻᒪᓪᓕᑭᐊᕐᖑᑯᐊᐃᑦ ᐊᖏᖅᑕᐅᔪᓐᓇᕐᓂᖅᐸᑦ 

ᐊᒃᑕᕐᕕᖁᑎᖓᓂ ᐱᓕᕆᐊᖃᕈᒪᓕᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑦ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ 

ᑐᑭᓯᖅᑲᐅᒐᒃᑯ ᕼᐋᒻᓚᒃᑯᑦ ᐃᒻᒥᖕᓂᒃ ᑐᕌᕐᓗᑎᒃ 

ᒐᕙᒪᒃᑯᓐᓄᑦ ᑐᒃᓯᕋᕈᓐᓇᕋᔭᕐᒪᖔᑕ ᑕᒪᑐᒥᖓ 

ᑮᓇᐅᔭᒥᒃ. ᑕᐃᑰᓇ ᑐᑭᓯᓂᖃᖅᖢᖓ ᑭᐅᖅᑲᐅᒐᒃᑯ.  

ᑭᓯᐊᓂ ᒐᕙᒪᐅᑉ ᐃᓗᐊᒍᑦ ᒐᕙᒪᒃᑰᓪᓗᑎᒃᑕᐅᖅ 

ᐃᑲᔪᖅᑕᐅᓗᑎᒃ ᐅᕙᑉᑎᒍᑦ ᐆᒃᑐᕈᓐᓇᖅᑐᑦ. ᑖᓐᓇ 

ᑐᑭᓯᓂᕐᓗᖁᙱᖦᖢᑎᑦ. ᑐᑭᓯᓂᕐᓗᒃᑎᖅᑲᐅᓐᓂᕈᒃᑭᑦ 

ᐊᐱᖅᑯᑎᒋᔮᑕ ᒥᒃᓵᓄᑦ ᐅᒡᒍᐊᖅᐳᖓ. ᑭᓯᐊᓂ 

ᑖᓐᓇ. 

 

ᐃᒻᒪᖄ, ᒥᔅᑕ ᑕᕗᕋᐅᓐ ᑭᐅᑦᑎᐊᖅᐸᒍ ᑕᒪᑐᒪ 

ᐊᐱᖅᑯᑎᒋᔭᖓᑕ ᒥᒃᓵᒍᑦ ᐊᐱᖅᑯᑎᒋᓵᖅᑕᖓᑕ 

ᐃᖢᐊᕋᔭᖅᑐᖅ ᐊᖏᕈᖕᓂ ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᕼᐋᒻᓚᒃᑯᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᖁᑎᕐᔪᐊᓄᑦ ᑮᓇᐅᔭᖁᑎᖏᓐᓂᒃ 

ᑐᒃᓯᕋᕈᓐᓇᖅᑐᑦ ᑲᓇᑕᒥ ᐱᕈᖅᓴᐃᓂᕐᒧᑦ ᐊᒻᒪᓗ 

ICIP−ᑰᖅᑎᓂᒃ. 

 

ᑲᓇᑕᐅᑉ ᒐᕙᒪᒃᑯᖏᑦ ᐊᖏᕈᑎᓕᐅᖅᖢᑎᒃ 

ᐊᖏᕈᑎᓕᐅᕋᒥᒃ ᐊᑕᐅᓯᕐᒥᒃ ᑐᑦᑕᕐᕕᖕᒥᒃ 

ᐊᑐᖁᔨᓕᓚᐅᖅᓯᒪᖕᒪᑕ. ᓲᕐᓗ, ᓄᓇᕗᑦ ᒐᕙᒪᒃᑯᑦ 

ᑕᐃᒪᐃᒃᑲᓗᐊᖅᑎᓪᓗᒍ ᕼᐋᒻᓚᒃᑯᑦ ᐱᓇᔪᒍᓐᓇᖅᑐᑦ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓂᖓ ᑮᓇᐅᔭᓂᒃ. ᐊᑭᑐᔪᖅᑐᕈᑎᒃᓴᐃᓪᓕ 

ᐊᖏᕈᑎᑎᒍᑦ ᐊᔪᕐᓇᖅᓯᓯᒪᔪᑦ. 

 

ᒥᓂᔅᑕ ᐅᖃᖅᑲᐅᖕᒪᑦ, ᒫᓐᓇ ᐱᖁᑎᕐᔪᐊᓄᑦ 

ᐸᕐᓇᐅᑏᑦ ᑕᖅᑭᓂᒃ ᐊᒡᒋᖅᑐᓂᒃ ᑕᑯᓂᐊᖅᑕᕗᑦ 

ᐃᓗᓕᖃᐅᕐᓂᐊᖅᑐᑦ ICIP−ᑯᑎᒍᑦ 

ᑮᓇᐅᔭᖃᖅᑎᑕᐅᓇᔭᖅᑐᓂᒃ. ᕼᐋᒻᓚᒃᑯᓐᓂ 

ᐱᖁᑎᕐᔪᐊᓂᒃ ᐃᓱᒪᒃᓴᖅᓯᐅᕈᑎᖃᖅᑐᒃᓴᐅᔪᑦ 

ᐊᒻᒪᓗ ᕼᐋᒻᓚᒃᑯᑦ ᐊᑭᑐᔪᖅᑐᕈᑎᒃᓴᑎᒍᑦ 

ᑐᒃᓯᕋᐅᑎᓂᒃ ᐱᓇᔪᒐᔭᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓘᓐᓇᖏᑦ 

ᑮᓇᐅᔭᖃᖅᑎᑕᐅᓗᑎᒃ. ᑕᒪᓐᓇ 

ᐊᖅᑯᑎᒋᔭᐅᔪᓐᓇᖅᑐᖅ. 

 

ᐃᓚᖏᑦ ᑲᓇᑕᐅᑉ ᒐᕙᒪᒃᑯᖏᓐᓃᙵᖅᑐᑦ ᑮᓇᐅᔭᑦ 

ᒪᑯᓄᖓ ᐃᒥᕐᓄᑦ ᓴᓗᒻᒪᖅᓴᐅᑏᑦ ᐊᓯᖏᓪᓗ. ᐄ, 

ᑲᓇᑕᐅᑉ ᒐᕙᒪᒃᑯᖏᓂᒃᑯᐊ ᑕᕆᐅᕐᒧᑦ 

ᐱᖁᑎᕐᔪᐊᓂᑦ ᐊᖏᖅᑕᐅᓯᒪᔪᑦ. ᒥᑦᑎᒪᑕᓕᒃ ᐊᒻᒪᓗ 

ᐃᖃᓗᐃᑦ . 

 

ᐱᓕᕆᕝᕖᑦ ᐊᑐᓂ ᐊᑭᑐᔪᖅᑐᕈᑎᒃᓴᓂᒃ 

ᑐᒃᓯᕋᐅᑎᓂᒃ ᐋᖅᑭᒃᓯᖃᑦᑕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ  

ᑮᓇᐅᔭᖃᖅᑎᑕᐅᔪᓐᓇᖅᑐᓂᒃ ᐊᒻᒪᓗ 

ᓯᕗᓪᓕᐅᔾᔭᐅᒐᒃᓴᐃᑦ ᐋᖅᑭᒃᓱᖅᑕᐅᕙᒃᖢᑎᒃ. 

ᑕᐃᒪᓕᖓᓕᕌᖓᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᓐᓂᖅᑯᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᓇᓗᓇᐃᔭᑦᑎᐊᕋᕕᐅᒃ. ᐄ, ᑕᐃᒪ ᐃᓛᒃ 

ᓇᓗᓇᐃᔭᑦᑎᐊᒃᑲᓐᓂᕋᕕᐅᒃ, ᑕᐃᒪᓕ ᑕᑯᙳᐊᕐᓗᒍ 

ᑐᒃᓯᕋᕈᒪᓇᔭᕈᑎᒃ ᐅᓪᓗᖅᓯᐅᑎᑕᖃᖅᐹ ᑖᒃᑯᐊ 

ᑐᒃᓯᕋᐅᑏᑦ ᑐᓂᔭᐅᔪᒪᓇᔭᕐᓂᕈᑎᒃ, ᐃᓛᒃ 

ᑐᒃᓯᕋᕈᒪᓕᕈᑎᒃ ᕿᓄᙵᓱᒍᒪᓕᕈᑎᒃ,  

ᑕᒪᒃᑯᑎᒎᓇᖅ ᐊᖏᔫᑎᓄᑦ, ᖃᖓᒃᑯᑦ ᐃᒻᒪᖄ 

ᐅᖃᙳᐊᕈᒪ ᑕᖅᑭᐅᓂᐊᖅᑐᒥᒃ. ᓄᕕᐱᕆᒥ, ᑖᒃᑯᐊ 

ᒐᕙᒪᒃᑯᖅᑲᐃ ᑕᐃᒪ ᓇᓗᓇᐃᖅᓯᔪᓐᓇᖅᐳᑦ 

ᑐᒃᓯᕋᐅᑎᒋᔭᖓ 100 ᐳᓴᙳᓗᒍ 

ᑐᓂᔭᐅᔪᓐᓇᕋᔭᕐᒪᖔᑦ ᖃᖓᒃᑯᑦ ᑕᖅᑭᖃᖅᑎᑕᐅᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᑯᐊ ᑮᓇᐅᔭᓂᒃᑕᐅᔪᒫᖅᑎᑕᐅᔪᑦ 

ᑐᒃᓯᕋᐅᑏᑦ ᐱᑐᐃᓐᓇᐅᖏᒥᖕᒪᑕᑦᑕᐅᖅ 

ᐸᕐᓇᒃᓯᒪᑦᑎᐊᕆᐊᖃᓲᖑᖕᒪᑕ ᐊᒻᒪᓗ 

ᑮᓇᐅᔭᓂᒃᑕᐅᓇᓱᒡᓗᑎᒃ, ᑮᓇᐅᔭᖓ ᐃᓚᖓ 

ᒐᕙᒪᒃᑯᓐᓄᑦ ᐃᓕᔭᐅᔭᕆᐊᖃᕐᓂᐊᖅᐸᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᑐᒃᓯᕋᐅᑎᑕᖃᕋᔭᖅᐸᑦ 

ᑕᑯᔪᒪᖃᑦᑕᖅᑕᕗᓪᓕ 

ᖁᕕᐊᓱᒡᕕᐅᓚᐅᓐᖏᓐᓂᖓᓂ. ᑕᐃᑯᖓᓕ 

ᐊᐃᐳᕈᒧᓪᓕ ᐸᕐᓇᒍᓐᓇᖅᓯᓇᔭᕋᑦᑎᒍ. ᐅᑭᐊᒃᓵᒃᑯᑦ 

ᑕᑯᒍᑦᑎᒍ, ᑕᑯᓵᓕᓂᖅᓴᐅᒍᑦᑎᒍ 

ᐸᕐᓇᒍᓐᓇᕐᓂᐊᕋᑦᑎᒍ ᑕᒪᒃᑯᐊ 

ᑮᓇᐅᔭᓂᒋᐊᖃᕐᓂᖏᓐᓄᑦ ᖃᓄᕐᓗ 

ᐃᓗᓕᖃᕆᐊᖃᓲᖑᖕᒪᑕ ᑐᒃᓯᕋᐅᑏᑦ ᑕᒪᒃᑯᐊ 

ᐋᖅᑭᐅᒪᑦᑎᐊᖁᓪᓗᒋᑦ. ᑖᔅᓱᒥᖓᓕ 

ᑭᒡᓕᖃᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒥᔅᑕ ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ, 

ᑐᓴᕈᒥᓇᖅᑐᒃᓴᐅᕗᖅ ᑖᔅᓱᒪ ᕼᐋᒻᓚᑦ ᓄᓇᕘᓕᒫᒥᑦ.  
 

ᐄ, ᑕᐃᒪ ᑖᓐᓇ, ᐊᓯᐊᓄᐊᑦᑎᐊᒻᒪᕆᒡᓗᖓ. ᑕᐃᒪ 

ᑕᒪᓐᓇ ᓴᕕᒐᐅᔭᓕᕆᓂᖅ, ᑕᐃᓐᓇ 

ᓴᕕᒐᐅᔭᐅᓂᕋᓚᐅᖅᑕᐃᑦ ᑖᓐᓇ. ᐊᕐᕌᒍᓂᒡᒎᖅ 

ᓯᕗᓪᓕᕐᒥ $5 ᒥᓕᐊᓂᒃ ᐊᑐᕋᔭᕋᔅᓯ, ᐊᕐᕌᒍᒐᓵᕐᔪᖕᓂᒃ. 

ᑕᐃᒪ ᑕᒪᐅᖓ ᐃᖃᓗᖕᓄᐊᕈᒪᔾᔪᑎᒋᔭᓯ ᑖᒃᑯᐊ, 

ᓇᓗᓇᐃᖅᓯᓚᐅᖅᓯᒪᒐᓗᐊᕐᒪᑦ ᓯᕗᓪᓕᕐᒥᑦ 

ᒪᕐᕈᑐᐃᓐᓈᒃ ᓄᓇᓖᒃ ᐱᓂᐊᖅᑰᔨᓚᐅᖅᖢᑎᒃ 

ᖃᐅᔨᒃᑲᓐᓂᖦᖤᓕᕆᕗᒍᑦ ᑎᓴᒪᓐᖑᖅᑐᑦ. ᖃᓄᖅ ᒪᓐᓇ 

ᐊᓯᔾᔨᑳᓪᓚᖕᓂᖓᓂᖃᐃ ᑖᒃᑯᐊ ᒪᕐᕉᖕᓂᒃ ᑕᒪᓐᓇ 

ᓇᓗᓇᐃᔭᒃᑲᓐᓂᕈᓐᓇᖅᐱᓰ? ᑖᓐᓇᓗ 

ᑭᖑᓪᓕᖅᐹᕆᓚᐅᑲᓕᖅᖢᒍ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑯᓱᒐᖅ.  
 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑖᒃᓱᒥᖓ ᐊᐱᕆᒐᕕᑦ. ᖁᔭᓐᓇᒦᖏᓛᒃ, 

ᐃᒃᓯᕙᐅᑖᖅ ᓂᓪᓕᖅᑎᓐᓇᕐᒪ. ᐅᑯᐊ, ᑕᒪᓐᓇ 

ᖃᑭᑕᐅᔭᒃᑯᑦ ᖁᒻᒧᐊᒃᑎᑕᐅᓯᒪᔪᒨᓐᖓᐅᔪᑦ 

ᐅᕝᕙᓘᓐᓃᑦ ᓴᕕᒐᐅᔭᒃᑯᑦ ᑐᓴᐅᒪᖃᑦᑕᐅᑎᓂᖅ 

ᐅᖃᐅᓯᕆᔭᐃᑦ, ᑕᐃᑲᓂ ᐱᒋᐊᖅᐸᓪᓕᐊᓕᓵᖅᑎᓪᓗᒍ, 

ᓱᓇᓗᒃᑖᑦ ᐱᒋᐊᖅᐸᓪᓕᐊᓕᓵᖅᑎᓪᓗᒋᑦ, 

ᐸᕐᓇᒃᐸᓪᓕᐊᓕᓲᕆᒐᑦᑎᒍ. ᑕᐃᑲᓐᖓᑦ 

ᑐᑭᓯᓂᖅᑕᖃᓚᐅᕋᑉᑕ ᐃᒻᒪᖃ ᐃᖃᓗᐃᓪᓗ ᑭᒻᒥᕈᓪᓗ 

ᐱᒋᐊᖦᖤᖅᐸᑕ, ᑭᓐᖓᐃᓪᓘᓐᓃᑦ. ᒫᓐᓇ 

ᑐᑭᓯᐅᒪᓂᕆᔭᕗᑦ ᒪᓕᒃᖢᒍ ᑕᐃᒃᑯᐊ ᑯᐸᐃᒃ 

ᑕᕐᕋᖓᓂᕐᒥᐅᑕᐃᑦᑕᐅᖅ ᑕᒪᑐᒥᖓ ᐱᓕᕆᐊᖃᕐᒪᑕ. 

ᑕᐃᑲᓐᖓᑦ ᑕᐅᑐᖅᑰᕋᔭᕈᖕᓂ ᑖᓐᓇ ᑕᓯᐅᔭᕐᔪᐊᖅ, 

ᕼᐊᑦᓴᓐ ᕙᐃ ᑕᒪᐅᓇ, ᑕᐅᓅᓇ ᕼᐊᑦᓴᓐ ᕙᐃᒃᑯᑦ, 

ᐊᕗᖓ ᐅᐊᖕᓇᒧᑦ ᐃᖏᕐᕋᓚᐅᕐᓗᑎᒃ, ᑕᐃᒪ 

ᓄᕗᐊᕐᔪᐊᓗᐊ ᑕᑉᐱᑰᓈᓚᐅᕐᓗᑎᒃ ᐊᕗᖓ ᐊᒻᒪᓗ 

ᓄᓇᕕᖕᒥᐅᑕᐃᑦ ᓄᓇᖏᓐᓄᑦ ᐊᕗᖓ ᐊᑦᓛᓐᑎᒃ 

ᐃᒪᕕᖓᓄᑦ. 
 

ᑕᐅᕗᖓ ᒥᒃᓯᖔᖓᓄᓐᖓᐅᔪᒥᒃ ᑕᐅᑐᖅᑰᕋᔭᕈᕕᑦ 

ᑕᐃᒪᓐᓇ ᐱᓕᕆᐊᖃᕐᓂᐊᕐᓂᕆᔭᖏᑦ ᑕᑯᒐᑦᑎᒍᑦ, 

ᑖᓐᓇ ᓴᓂᑭᓗᐊᖅ ᐃᓚᐅᓕᕋᔭᕐᓂᖓᓂᒃ 

ᑕᐅᑐᖅᑰᖅᖢᑕ. ᐊᒻᒪᓗ ᑲᑎᓐᓇᔭᕈᑦᑎᒍ ᑖᓐᓇ ᑖᒃᑯᐊ 

ᐊᑦᑕᑕᕐᕕᒋᓯᒪᓕᕋᔭᕋᑦᑎᒍᑦ ᐊᑯᑭᑦᑐᓃᓐᖔᖅᑐᖅ 

ᐊᒻᒪᓗ ᒫᓐᓇ ᑲᓇᑕᒥ ᖃᓪᓗᓈᓃᓐᖔᖅᑐᖅ. ᓇᓕᐊᒃ 

ᑭᐱᒐᔭᕐᓂᖅᐸᑦ, ᕐᑭᒃᑐᕋᖅᑐᖃᕋᔭᕐᓂᖅᐸᓪᓘᓐᓃᑦ 

ᐊᑕᓕᕋᔭᕋᑦᑕ ᐱᖃᑖᓄᑦ. ᑖᓐᓇ 

ᕆᑕᓐᑕᓐᓯ−ᖑᓂᕋᖅᑕᐅᔪᖅ ᐱᑕᖃᒃᑲᓐᓂᓕᕋᔭᕐᒪᑦ. 

ᑕᐃᒪᓐᓇᒧᑦ ᒫᓐᓇ ᓯᑕᒪᓂᒃ ᑕᐅᑐᒐᖃᓕᖅᑐᒍᑦ ᑖᓐᓇ 

ᐱᕙᓪᓕᐊᓂᐊ ᒪᓕᒃᖢᒍ. ᑕᐃᒪᓐᓇᒧᑦ ᑕᐅᑐᒐᖃᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐊᑎᖁᑎᓐᓂᑦ, ᒥᔅ ᖃᒥᓐᖑᐊᖅ.  
 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᓐᖓᓱᖁᓪᓗᒍ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ.  

 

ᐅᖃᖅᑲᐅᒐᕕᑦ ᖃᑦᑎᕈᑎᓂᒎᖅ ᓂᐅᕕᕐᓂᐊᕋᔅᓯ ᖃᓄᖅ 

ᐅᒥᐊᕐᔪᐊᒃᑯᑦ ᑎᑭᓐᓂᐊᖅᐹᑦ 2019−ᖑᓕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᖃᒥᓐᖑᐊᖅ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ 

ᐸᕐᓇᐅᓯᐅᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ. ᐊᒻᒪᓗ ᐊᓯᐊᓄᑦ ᒪᒃᐱᖅᑐᒐᖅ 

3, ᐅᑯᓇᓂ ᒪᑐᐃᖅᓯᔾᔪᑎᔅᓯᓐᓂ ᐅᖃᖅᓯᒪᒐᕕᑦ 

ᑕᐃᒃᑯᐊ ᐊᓐᓂᑭᑦᑕᕐᕖᑦ 

ᓄᑖᙳᕆᐊᖅᑎᑕᐅᓂᐊᕐᒪᑕᒎᖅ ᓄᓇᓕᖕᓂ 

ᐊᑕᐅᓯᐅᙱᑦᑐᒥᒃ. ᑖᓐᓇᖃᐃ 

ᐅᓂᒃᑲᐅᓯᕆᑲᐃᓐᓇᕈᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ, ᒪᒃᐱᐊᓪᓚᒡᓚᒍᐊᐃᑦ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, 

ᐅᑕᖅᑭᑦᑎᐊᕋᔅᓯ. 11 ᓄᓇᓖᑦ ᓯᐊᕐᕆᔮᕐᕕᖏᑦ 

ᓄᑖᙳᕆᐊᖅᑎᑕᐅᔪᓐᓇᕐᓂᐊᖅᑐᑦ ᐃᒃᐱᐊᕐᔪᒃ, 

ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, ᐅᖅᓱᖅᑑᖅ, ᓴᓂᕋᔭᒃ, 

ᑭᒻᒥᕈᑦ, ᑰᒑᕐᔪᒃ, ᓇᐅᔮᑦ ᐊᒻᒪᓗ ᕿᑭᖅᑕᕐᔪᐊᖅ. 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑭᖑᓪᓕᖅ ᒥᔅᑕ ᕿᙳᖅ. 
 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑐᙵᓱᒡᓕ 

ᒥᓂᔅᑕ ᐃᑲᔪᖅᑎᒋᔭᐃᓪᓗ.  
 

ᑕᓪᒡᕙᓂ ᑭᐅᔾᔪᑎᒋᔮᓂ ᕼᐊᑭᓗᐊᑉ ᒪᓕᒐᓕᐅᖅᑎᐊᑕ 

ᐊᐱᖅᑯᑖᑕ ᐃᓗᐊᓂ ᑭᐅᔾᔪᑎᒋᔭᕕᓂᐊ, ᓄᓇᓖᑦ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎ, ᑖᒻᓇ ᐱᖁᑎᓂᒃ 

ᐃᒡᓗᐊᖅᕼᐊᒐᐅᔾᔪᑖᑕ ᐃᓗᐊᓂ, ᕼᐊᓇᓪᕈᑕᐃᑕᓗ, 

ᐅᓇ ᑎᑎᕋᖅᓯᒪᔪᖃᕐ’ᒪᑦ, ᓂᐅᕕᖅᑐᕕᓂᐅᕐᓂᖅᐸᑕ 

ᕼᐋᒻᓚᒃᑯᑦ ᑎᑎᕋᓪᕕᕕᓂᐊᓂᒃ, ᑯᒑᕐᔪᖕᒥ, 

$120,000−ᐅᑎᓪᓗᒍ. ᑖᒻᓇ ᒫᓐᓇ ᐃᓕᓐᓂᐊᕐᕕᖕᒧᑦ 

ᐊᑐᒐᐅᔪᖅ ᓇᓗᓇᙱᒪᑦ, ᓇᓗᙱᓪᓗᓂᓗ ᒥᓂᔅᑕ. 

ᐃᓕᓐᓂᐊᕐᕕᖕᒧᑦ ᐊᑐᒐᕇᖅᐸᓪᓕ ᕼᐅᒧᑦ 

ᐸᕐᓇᒃᕼᐃᒪᕙ? ᕼᐅᓇᒧᑦ ᐊᑐᒐᐅᓕᕈᒫᕐᒪᑦ? 

ᐃᒃᕼᐃᕙᐅᑕᓖᒃ, ᐊᐱᖅᑯᑎᒋᕙᕋ ᑐᑭᕼᐃ’ᔪᒪᓪᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᕋ 

ᑐᑭᓯᑦᑎᐊᙱᖦᖢᒍᓘᒐᓗᐊᖅ ᖃᓄᖅ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᔪᒪᑦᑎᐊᕐᒪᖔᑦ ᓱᓇᒥᒃ ᐃᒡᓗᕐᔪᐊᒥᒃ 

ᐅᖃᐅᓯᖃᕐᒪᖔᑦ. ᐃᒻᒪᖃ, ᐅᖃᐅᑎᑦᑎᐊᖅᐸᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᖅᐅᓖᒃ. (ᑐᓵᔨᑎᒍᑦ) 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᓱᓇᒃᑯᑖᖅᑖᖅᑎᑦᑎᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᑯᒑᕐᔪᒃ ᓂᐅᕕᓚᐅᖅᓯᒪᔪᖅ ᕼᐋᒻᓚᒃᑯᑦ 

ᑎᑎᕋᕐᕕᕕᓂᖓᓂᒃ $120,000-ᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒻᓇ ᕼᐋᒻᓚᒃᑯᑦ 

ᑎᑎᕋᕐᕕᕕᓂᐊ ᒫᓐᓇ 

ᐃᓕᓐᓂᐊᕐᕕᙳᖅᑎᑕᐅᕼᐃᒪᖕᒪᑦ. 2019-20 ᑕᒫᓂ 

ᐃᓕᓐᓂᐊᕐᕕᖕᒧᑦ ᐊᑐᒐᐅᕼᐃᕐᓂᐊᕐᓂᖅᐸᑦ 

ᐸᕐᓇᐅᑎᒋᕼᐃᒪᕙᐅᑦ ᕼᐅᓇᒧᑦ ᐊᑐᖅᑕᐅᓕᕈᒫᕐᒪᑦ.  

 

ᐅᕝᕙᓘᓐᓃᑦ ᐊᑐᖅᑕᐅᔪᖅ, ᒪᒥᐊᓇᖅ, 

ᐊᑐᖅᑕᐅᕼᐃᕈᒫᕐᒪᑦ? ᑐᑭᕼᐃᓇᕐᓂᖅᐸᑦ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. 

ᖁᔭᓐᓇᒦᒃ ᑲᑎᒪᔨᐅᑎᒐ. ᑐᑭᓯᓇᖅᓯᑦᓯᐊᕐᒪᑦ. 

ᐱᔮᕆᙱᓚᖓᓗ ᐃᓛᓐᓂᑦ  

ᑐᑭᓯᙱᐊᓪᓚᓚᐅᓲᖑᖕᒥᒐᒪ.  

 

ᐋᒃᑲ ᑖᓐᓇ ᐃᒡᓗᕐᔪᐊᖅ ᐅᖃᐅᓯᕆᔭᐃᑦ 

ᑎᑎᕋᕐᕕᕕᓂᖅ ᐊᑐᕐᓂᐊᖅᑕᖓᑦ ᒐᕙᒪᒃᑯᑦ. 

ᐱᓯᒪᓂᐊᖅᑕᕗᑦ. ᒫᓐᓇ ᐃᓱᒪᓕᐅᖃᑎᒋᓂᐊᖅᑕᕗᑦ 

ᑕᒪᒃᑯᐊ ᑎᒥᐅᔪᑦ ᒐᕙᒪᒃᑯᑦ ᐃᓗᐊᓂ ᖃᓄᖅ 

ᐊᑐᕐᓂᐊᕐᒪᖔᑦ ᐃᒻᒪᖄ ᐃᓐᓇᐃᑦ 

ᐃᓕᓐᓂᐊᕐᕕᓕᐊᕆᓗᒍ ᐅᖃᐅᓯᕆᔭᖅᑐᑦ. ᐃᒻᒪᖄ 

ᑎᑎᕋᕐᕕᓕᐊᕆᓗᒍ ᑕᒪᒃᑯᐊ ᐃᓗᓕᒃᓴᖏᑦ ᖃᓄᖅ 

ᐊᑐᖅᑕᐅᓂᐊᕐᒪᖔᑦ ᐃᓱᒪᓕᐅᕌᓂᒃᓯᒪᙱᑕᕗᑦ 

ᑭᓯᐊᓂ ᒫᓐᓇ ᓴᒃᑯᔾᔮᙱᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᖅᐅᓖᒃ. 

ᖁᔭᓐᓇᒦᒡᓗ ᑭᐅᑦᓯᐊᕈᓐᓇᕐᒪᑦ. ᖃᑯᒍ  

ᑐᑭᕼᐃᓐᓇᖅᕼᐃᔪᒫᕐ’ᒪᑦ.  

 

ᐅᕗᖓᑦᑕᐅᖅ ᐊᐃᑉᐹᓅᙵᕐᓗᖓ ᐱᒋᐊᕈᑎᒋᔮᑕ 

ᐃᓗᐊᓂ ᒪᒃᐱᒐᖃᖅᑐᖅ ᑕᓪᓕᒪᓂᒃ, ᑖᑉᑯᐊ 

ᖃᑉᑎᕈᑎᓂᒃ ᓄᓇᒃᑰᕈᑎᑖᕐᓂᐊᖅᑐᑦ ᐅᑯᐊ ᐅᑭᐅᖏᑦ 

ᑎᑎᕋᖅᕼᐃᒪᐅᕐᒪᑕ ᓄᓇᓖᓪᓗ ᑎᑎᕋᖅᕼᐃᒪᐅᖅᖢᑎᒃ. 

ᐅᑯᐊᑉᓕ ᖃᑉᑎᕈᑎᓄᑦ ᓄᓇᒃᑰᕈᑎᑦ 

ᐃᒡᓗᐊᖅᕼᐃᖅᑲᓂᐊᖅᐸᑦ ᐅᑭᐅᖅᑕᖅᑐᖁᑎᑉᑕ 

ᐃᓗᐊᓂ? ᐊᑐᒐᐅᑦᓯᐊᕈᓐᓇᕐᓂᐊᕐᒪᑕ.  

 

ᐅᓇ ᑐᑭᓕᐅᕈᑎᒋᓗᒍ 2017−ᖑᑎᓪᓗᒍ 

ᐃᓕᓐᓂᐊᕐᕕᒃᑯᑦ ᐃᑭᖕᒪᑦ ᐆᓇᐃᑦᑐᒻᒪᕆᐅᑎᓪᓗᒍ 

ᑕᒫᓂ ᐆᓇᐃᓐᓂᖃᖅᑐᖅ -65, ᖃᑉᑎᕈᑦ ᑖᒻᓇ 

ᐊᑐᕈᓐᓇᙱᒻᒪᑦ, ᓇᖏᖅᕼᐃᕐᓇᕐ’ᒪᑦ, ᐃᒪᐅᑎᓪᓘᓐᓃᑦ 

ᑕᐃᒪᓐᓇᐃᒻᒪᑕ. ᑖᒻᓇᓂ 

ᐃᒡᓗᐊᖅᑐᖃᓕᖅᐹᓪᓕᕈᓐᓇᕐᓂᐊᖅᐸᑦ ᑖᒃᑯᐊ 

ᖃᑉᑎᕈᑎᑦ ᐅᑭᐅᖅᑕᖅᑐᖁᑎᑉᑎᓐᓄᑦ 

ᐊᑐᖅᑐᒃᕼᐊᐅᓂᐊᖅᑐᑦ? ᑐᑭᕼᐃᓐᓇᕐᓂᕈᒪ. 

ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᒃᑯᐊ ᖃᑉᑎᕈᑎᑦ ᐋᖅᑭᒃᑕᐅᓯᒪᓂᐊᖅᑐᖅ 

ᐅᑭᐅᖅᑕᖅᑐᒥ ᐊᑐᕈᓐᓇᖁᓪᓗᒋᑦ 

ᐊᔪᙱᓐᓂᓗᒃᑖᖏᓐᓄᑦ ᑕᕝᕗᖓ ᐸᕐᓇᖕᓂᕐᒥᒃ -65ᒧᑦ. 

ᐋᖅᑭᐅᒪᓂᐊᕐᒪᖔᑕ ᖃᐅᔨᒪᙱᑦᑐᖓᐅᒐᓗᐊᖅ 

ᓂᒡᓕᓇᖕᒪᕆᐊᓗᒃᑎᓪᓗᒍ 

ᐋᖅᑭᐅᒪᓂᖅᓴᐅᔭᕆᐊᖃᖅᑎᓪᓗᒋᑦ ᐃᓛᓐᓂ ᑕᐃᑯᖓ 

ᑐᕌᒐᖃᖅᑐᒍᑦ. ᐄ, ᐊᔪᓕᖁᓐᓇᙱᒻᒪᑕ ᖃᑉᑎᕈᑏᑦ 

ᐅᑭᐅᖅᑕᖅᑐᒥ ᖃᑉᑎᕆᔭᕆᐊᖃᓗᐊᕕᒃᑎᓪᓗᒋᑦ 

ᓂᒡᓕᓇᖅᑎᓪᓗᒍ ᐆᓇᖅᑎᓪᓗᒍᓘᓐᓃᑦ. ᑕᒪᒃᑯᐊ 

ᖃᑉᑎᕆᔨᓂᒃ ᓴᓇᔪᑦ ᑖᒃᑯᓂᖓ ᐸᕐᓇᒃᑐᑦ 

ᐱᓕᕆᖃᑎᒋᖃᑦᑕᖅᑕᕗᑦ ᐱᓕᕆᖃᑎᒋᔭᕗᓪᓗ 

ᐅᑭᐅᖅᑕᖅᑐᒧᑦ ᓈᒻᒪᖕᓂᖅᐹᖑᔪᒥᒃ ᓴᓇᔭᐅᑎᓪᓗᒋᑦ 

ᓴᓇᔭᐅᖁᑉᓗᒋᑦ. ᑐᑭᓯᐅᒪᑎᓐᓇᓱᒃᐸᑉᐸᕗᑦ 

ᖃᓄᐃᑦᑐᒥ ᓯᓚᒥ ᐊᑐᕆᐊᖃᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 
 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, 

ᖁᔭᓐᓇᒦᒡᓗ ᑖᒻᓇ 

ᑕᐅᑐᓐᓇᖅᕼᐃᔪᓐᓇᑦᓯᐊᕈᒫᕐᓂᐊᙱᑦᑑᒐᓗᐊᖅ 

ᐆᓇᐃᑦᑐᒻᒪᕆᖕᒧᑦ ᐊᑐᕈᓐᓇᖅᕼᐃᔪᓐᓇᕐᓂᐊᕐᒪᑕ  

ᑕᐃᒃᑯᐊ ᑕᐅᓇᙵᑦ ᓄᓈᓂ ᑎᑭᑎᑕᐅᕙᒃᑐᑦ 

ᐊᑐᒐᒃᕼᐊᐃᑦ ᓄᓇᒃᑰᕈᑎᑦ. ᖃᓄᐃᑦᑐᑐᐃᓐᓇᐃᑦ 

ᑭᕼᐃᐊᓂᒡᓕ ᑕᐃᑉᓱᒧᙵ 

ᑖᓐᓇᐃᑦᑐᖃᖁᓐᓇᙱᒻᒪᑦ ᕼᐅᒥᑐᐃᓐᓇᖅ ᓄᓇᓕᒃᑕ 

ᐃᓗᐊᓂ. ᐸᕐᓇᒃᕼᐃᒪᓗᑕ. ᑭᕼᐃᐊᓂ  

ᐊᑐᕆᐊᖃᕐᓂᐊᕋᑦᑕ. ᑖᒻᓇ ᐅᖃᐅᕼᐃᑐᐃᓐᓇᖅ 

ᐊᐱᖅᑯᑎᒃᕼᐊᐅᙱᑦᑐᖅ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᒐᓗᐊᖅᑎᓪᓗᒍ ᐃᓚᒋᐊᕈᒪᑉᓗᒍ 

ᑲᑎᒪᔨᐅᖃᑎᒐ. ᑕᐃᑲᓂᑦᑕᐅᖅ ᑰᒑᕐᔪᖕᒥ 

ᖃᑦᑎᕆᕝᕕᖕᒥ ᓄᑖᒥᒃ ᐱᑖᕈᒫᕐᒥᒪᑕ 2020 

ᐃᓂᖅᓯᒪᓇᔭᖅᑐᒥᒃ ᑖᒻᓇ ᐃᓂᖃᑦᓯᐊᕈᓐᓇᖁᑉᓗᒍ 

ᖃᑦᑎᕈᑎᑖᕆᓂᐊᖅᑕᖓᑦ. ᓈᒻᒪᓈᑐᐃᓐᓇᕐᓂᐊᕐᒥᔪᖅ 

ᑕᒡᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᓂᓪᓕᖅᑎᒃᑲᓐᓂᕋᕕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᒋᑦᑎ ᒥᓂᔅᑕ, ᐅᓐᓄᓴᒃᑯᑦ.  

 

ᔪᓚᐃ 10-ᖑᑎᓪᓗᒍ 2018−ᒥ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ ᒐᕙᒪᑐᖃᒃᑯᓐᓂ $26.2 ᒥᓕᐊᓐ 

ᑖᒃᑯᓂᖓ ᑲᓇᑕᒥ ᐱᕈᖅᐸᓪᓕᐊᑎᑦᑎᓂᕐᒧᑦ 

ᑕᖏᓕᖕᓄᑦ ᐊᒃᓯᕕᐅᓂᐊᖅᑐᒥᒃ. ᒥᓂᔅᑕ 

ᐅᖃᕈᓐᓇᖅᐸ ᖃᔅᓯᑖᓚᓂᒃ ᓄᓇᕗᑦ ᒐᕙᒪᒃᑯᖏᑦ 

ᑖᒃᑯᓄᖓ ᐃᓕᓯᓐᓂᕐᒪᖔᑕ ᐃᑲᔪᖅᑐᐃᔾᔪᑎᒃᓴᒥᒃ 

ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑎᕗᕈ 

ᑭᐅᑲᐃᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃᑕᐅᖅ ᑲᑎᒪᔨ ᑭᐅᒐᕕᑦ. ᑐᑭᓯᑦᑎᐊᕈᒃᑯ 

ᐊᐱᖅᑯᑎᒋᔭᖓ. ᑖᓐᓇ ᐊᒃᑐᐊᓂᖃᖅᑐᖅ ᐃᖃᓗᐃᑦ  

ᓄᓇᓕᖅᐸᐅᔭᖓᓄᑦ ᑕᐃᒃᑯᓄᖓ ᑕᖏᓕᖕᓄᑦ 

ᐃᒋᑦᑎᕕᐅᖃᑦᑕᖅᑐᒧᑦ ᐊᒃᓯᕕᖕᒧᑦ 

ᐊᑐᖅᑕᐅᓂᐊᖅᑐᖅ ᑮᓇᐅᔭᐃᓪᓗ 

ᑐᒃᓯᕋᐅᑎᓕᐊᕆᔭᐅᓚᐅᖅᖢᑎᒃ ᒐᕙᒪᑐᖃᒃᑯᓐᓂ 75 

ᐳᓴᒥᒃ ᐊᑭᓖᓂᐊᕐᓂᕋᖅᖢᑎᒃ ᒐᕙᒪᑐᖃᒃᑯᑦ 

ᐃᖃᓗᐃᓪᓗ ᓄᓇᓕᖅᐸᐅᔭᖓᑦ 25 ᐳᓴᒥᒃ 

ᐊᑭᓖᓂᐊᖅᖢᑎᒃ. ᓄᓇᕘᑉ ᒐᕙᒪᒃᑯᖏᑦ 

ᐊᒃᑐᐊᓂᖃᓚᐅᖏᑦᑐᑦ ᑖᔅᓱᒧᖓ ᑮᓇᐅᔭᓂᒃ 

ᐊᒃᑐᐃᓂᖃᓚᐅᙱᑦᑐᖅ.  

 

ᐃᖃᓗᐃᑦ ᓄᓇᓕᖅᐸᐅᔭᖓ 25 ᐳᓴᖓ 

ᐊᑭᓖᑎᑦᑎᓪᓗᒋᑦ ᐅᖃᕈᓐᓇᖏᑦᑐᖓ 

ᑮᓇᐅᔭᖁᑎᖏᓐᓂᒃ 25 ᐳᓴᖓ ᑖᓐᓇ 

ᐱᔭᐅᓐᓂᕐᒪᖔᑦ, ᑭᓯᐊᓂ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᑖᒃᑯᐊ 

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᐊᕐᕌᒍᑕᒫᑦ. ᑕᐃᒪᓐᓇ 

ᐃᓱᒪᓕᐅᖃᑦᑕᖅᖢᑎᒃ ᓇᓕᐊᒃ 

ᓯᕗᓪᓕᐅᔾᔭᐅᓂᐊᒻᒪᖔᑕ, ᑭᓯᐊᓂᓕ ᑖᒃᑯᐊ 

ᐃᑲᔪᖅᑐᐃᔾᔪᑎᒃᓴᓂᒃ ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ 

ᑖᔅᓱᒧᖓ 25 ᐳᓴᖓᓂ. ᐃᖃᓗᐃᑦ 

ᓄᓇᓕᖅᐸᐅᔭᒃᑯᖏᓐᓃᖔᓐᓂᐊᖅᑐᑦ ᑖᒃᑯᐊ 

ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᓕᖅᐸᐅᔭᒃᑯᑦ ᐃᓕᔅᓯᓐᓅᓚᐅᖅᓯᒪᕙᑦ 

ᐃᑲᔪᖅᑕᐅᔪᒪᓗᑎᒃ 25 ᐳᓴᒥᒃ ᐊᑭᓖᓇᓱᒃᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᖏᑦᑐᖓ 

ᑕᐃᒪᐃᑦᑐᕕᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑎᕗᕈ ᐅᖃᖅᑲᐅᖕᒪᑦ ᓄᓇᕘᑉ ᒐᕙᒪᒃᑯᖏᑦ  

ᑕᐃᒃᑯᐊ ᐃᓗᐃᒃᑲᐅᓪᓗᒋᑦ ᑮᓇᐅᔭᓂᒃ 

ᑐᓂᓯᓲᖑᖕᒪᑕ ᐃᖃᓗᐃᑦ ᓄᓇᓕᖅᐸᐅᔭᖓᓄᑦ. 

ᐃᖃᓗᐃᑦ ᑕᐃᒪᓐᓇᐃᖅᑐᑑᐊᖑᕚᑦ ᐃᓗᐃᒃᑲᓂᒃ  

ᑐᓂᔭᐅᓲᑐᐊᖑᕙᑦ ᐃᖃᓗᐃᑦ ᓄᓇᓕᖅᐸᐅᔭᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᐱᕆᒐᕕᑦ, ᒥᓯᔅ 

ᐊᕐᓇᒃᑲᖅ. ᐄ., ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓗᐃᒃᑲᐅᓪᓗᑎᒃ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᓐ ᓱᕐᕋᖃᑦᑕᖅᐹᑦ 

ᐊᓯᔾᔨᑲᑕᖃᑦᑕᖅᐹ ᖁᕝᕙᕆᐊᖅᖢᑎᒃ 

ᐊᖅᐸᕆᐊᖅᖢᑎᒡᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᕐᕌᓂ 

ᐊᑭᑦᑐᕆᐊᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᓱᖅᑯᐃᖅᑕᓐᓂᒃ $4 

ᒥᓕᐊᖑᖅᑰᖅᑐᓂᒃᑯᐊ. ᖃᓄᐃᑦᑐᓂᒃ 

ᐊᑭᑦᑐᕆᐊᕈᔾᔨᓚᐅᖅᐸᑦ ᑭᖑᓪᓕᖅᐹᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

$600,000, ᐃᒃᓯᕙᐅᑖᖅ. ᓱᖅᑯᐃᒪᔭᕋ ᒪᓕᒡᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᖅᐸᐅᔭᐃᑦ ᐅᐸᓚᐅᖅᓯᒪᙱᓛᑦ 

ᐅᖃᐅᓚᐅᖅᓯᒪᙱᓛᑦ ᐊᒥᒐᓗᐊᕐᒪᑕ ᑖᓐᓇ  

ᓄᓇᓕᖅᐸᐅᔭᖅ ᐊᖏᒡᓕᕙᓪᓕᐊᑐᐃᓐᓇᓕᕐᒪᑦ, 

ᑭᓱᑐᐃᓐᓇᐃᓪᓗ ᐊᑭᑦᑐᖅᐸᓪᓕᐊᓪᓗᑎᒃ. 

ᓱᖅᑯᐃᖅᓯᓯᒪᔪᖓ ᒫᓐᓇ ᐊᖏᖃᑎᒌᒍᑎᐅᔪᖅ  

ᑕᐃᓐᓇ ᐃᓱᓕᓐᓂᐊᕐᒪᑦ ᒫᔾᔨ 2019−ᒥ ᐊᒻᒪᓗ 

ᐃᒻᒪᖄ ᐱᓕᕆᕕᓯ ᓄᓇᓕᖅᐸᐅᔭᓄᑦ 

ᐅᖃᖃᑎᖃᖅᓯᒪᓕᖅᐹᑦ? ᑕᔅᓱᒪ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᐃᑦ 

ᓄᓇᓕᖅᐸᐅᔭᖓ ᐊᔾᔨᖃᖅᑐᖅ ᐅᓄᓐᓂᖅᓴᓂᒃ 

ᑮᓇᐅᔭᓂᒃ ᐱᔪᒪᐃᓐᓇᐅᔭᖅᑐᑦ, ᐃᒃᓯᕙᐅᑖᖅ. 

ᐊᕐᕌᒍᑕᒫᓪᓗ ᓄᓇᓕᖅᐸᐅᔭᒃᑯᑦ ᑖᒃᑯᐊ 

ᐊᑭᑦᑐᕆᐊᕈᔾᔨᓚᐅᖅᑐᑦ $600,000−ᓂᒃ ᐊᕐᕌᒍᓄᑦ 

ᑕᓪᓕᒪᓄᑦ ᐊᖏᖃᑎᒌᒍᑎᓕᐅᓚᐅᖅᑐᒍᑦ. 

ᐊᒡᒋᓯᐅᓕᖅᑎᓪᓗᒍ ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᑦ, ᐃᓛᒃ, ᑐᓴᒐᒃᓴᒧᑦ 

ᖃᓄᐃᑦᑐᓂᒃ ᒪᓕᒐᖃᖅᑎᑕᐅᖃᑦᑕᖅᐸᑦ 

ᓄᓇᓕᖅᐸᐅᔭᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᑎᕐᔪᐊᑦ 

ᑮᓇᐅᔭᖁᑎᒋᔭᖏᑦ ᐊᑐᖅᑕᐅᔭᕆᐊᖃᕐᒪᑕ 

ᐱᖁᑎᕐᔪᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓗᐊᕌᓗᖏᓐᓇᒪ ᑭᓱᒥᒃ ᐱᔾᔪᑎᖃᕐᒪᖔᑦ 

ᓄᓇᓕᖕᓂ ᑕᒃᓰᔭᐃᖃᑦᑕᖅᑐᓐ, 

ᐅᓂᒃᑳᕈᓐᓇᖅᐳᑎᖅᑲᐃ ᐅᕙᓐᓄᑦ ᐃᒻᒪᖄ ᒥᓂᔅᑕ  

ᐅᖃᕈᓐᓇᒻᒪᖔᑦ ᓄᓇᓖᑦ ᐊᓯᖏᑦ ᑕᒪᒃᑯᐊ 

ᑕᐃᒪᓐᓇ ᑕᒃᓰᔭᕈᓐᓇᖅᓯᒐᔭᖅᐸᑦ ᐅᕙᒍᓪᓘᓐᓃᑦ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᒃᓴᓕᒫᑦᑎᓐᓂ ᑖᓐᓇ ᐃᖃᓗᐃᑦ 

ᑕᐃᒪᐃᑦᑐᑑᓚᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᑕᒃᓰᔭᐃᔪᒪᔪᑦ 

ᐱᑕᖃᙱᑦᑐᑦ ᑕᐃᒪᐃᑦᑐᙳᕈᒪᔪᓂᒃ ᐱᑕᖃᙱᑦᑐᖅ 

ᑕᑯᙱᑦᑐᖓᓘᓐᓃᑦ ᓯᕗᓂᒃᓴᑦᑎᓐᓂ 

ᑕᐃᒪᐃᑦᑐᖃᓛᕐᓂᐊᕐᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᒃ 

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ ᑖᒃᑯᐊ 

ᐃᓗᐃᒃᑲᐅᓪᓗᑎᒃ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ 

ᐃᓗᐃᑦᑐᓂᑦ. ᖃᓄᕐᓕ ᐊᑑᑎᖃᕋᓱᒋᕕᐅᒃ 

ᑮᓇᐅᔭᖅᑖᖅᑎᑕᐅᓂᐊᖅᑎᓪᓗᒋᑦ ᑖᒃᓰᔭᖅᑎᓪᓗᒋᑦ 

ᐅᕝᕙᓘᓐᓃᑦ ᐊᓯᐊᓂᒃ ᕼᐋᒻᓚᐅᓗᑎᒃ 

ᑲᑎᒪᔨᖃᖅᑎᓪᓗᒋᑦ ᓄᓇᓕᖅᐸᐅᔭᐃᑦ ᐃᓛ 

ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᒪᐃᔭᐅᓚᐅᖅᓯᒪᒐᒪ ᑲᖏᖅᖠᓂᕐᒥ 

ᐃᑲᔫᑎᖃᓗᐊᕌᓗᙱᑦᑐᑦ ᓄᓇᓖᑦ ᒥᑭᑦᑑᓗᐊᖅᑐᑦ 

ᐃᓄᒋᐊᓗᐊᕌᓗᙱᑦᑐᑦ ᑖᒃᓰᔭᐃᖃᑦᑕᕐᓗᑎᒃ 

ᐊᑲᐅᓗᐊᙱᒻᒪᑦ ᐃᒃᓯᕙᐅᑖᖅ. ᑕᕝᕗᖓ 

ᐃᓱᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᒃ. 

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐱᔾᔪᑎᒃᓴᑦᑎᐅᕙᖕᓂᒃ ᐱᑕᖃᖅᑰᙱᒻᒪᑦ. 

ᐃᖃᓗᐃᑦ ᓄᓇᓕᐸᐅᔭᖓ ᐱᖃᓯᐅᔾᔭᐅᓯᒪᙱᒻᒪᑕ 

ᑖᒃᓰᔭᖅᑎᐅᖕᒪᑕ. ᒐᕙᒪᒃᑯᓐᓂᓪᓗ ᓲᕐᓗ ᑳᓐᑐᕌᒃᓂᒃ 

ᐱᓇᓱᒍᑎᓂᒃ. 

 

ᑕᐃᒃᑯᐊ ᐅᒃᑑᑎᒋᓗᒍ ᑕᐃᒃᑯᓄᖓ ᑕᖏᓕᖕᓄᑦ 

ᐊᒃᓯᕕᓕᐅᕐᓂᐊᕈᑎ ᕿᒥᕐᕈᓐᓇᖕᓂᐊᕈᔅᓯ 

ᑳᓐᑐᕋᒃᒐᒃᓴᓂᒃ ᕿᒥᕐᕈᓕᕈᔅᓯ. ᐃᖃᓗᐃᑦ ᓯᑎᒃᑯᖏᑦ  

ᐱᖃᓯᐅᔾᔭᐅᓲᖑᙱᒻᒪᑦ. ᐃᒻᒪᖄ 

ᓂᓪᓕᐅᑎᒃᓴᖃᕐᒫᖔᖅᐱᑦ ᑖᔅᒪ ᒥᒃᓵᓄᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐃᖃᓗᐃᑦ ᓄᓇᓕᖅᐸᐅᔭᖓᑦ 

ᓯᕗᒧᐊᑦᑎᐊᕐᓂᑰᔪᖅ ᕼᐋᒻᓚᐅᔪᑦ ᑕᑯᓐᓇᒃᖢᒋᑦ 

ᓄᓇᕗᒻᒦᑦᑐᑦ ᑕᑯᓐᓇᕐᓗᒋᑦ. $4 ᒥᓕᐊᓂᒃ 

ᑐᓂᔭᐅᓚᐅᖅᖢᑎᒃ ᐊᕐᕌᒍᑕᒫᑦ 

ᐱᖁᑎᕐᔪᐊᖅᑖᕈᑎᒃᓴᖏᓐᓂᑦ ᐊᒻᒪᓗᑦᑕᐅᖅ ᓄᓇᓖᑦ 

ᐊᖅᑯᓵᕆᐊᖃᖅᖢᑎᒃ ᑮᓇᐅᔭᖅᑐᕈᑎᒃᓴᑎᒍᑦ 

ᐊᑐᕈᒫᖅᑐᓂᒃ ᐱᖁᑎᕐᔪᐊᖅᑖᕈᑎᒃᓴᓂᑦ 

ᒥᖕᓂᒍᓚᐅᑎᓕᖅᖢᓂ ᐃᖃᓗᐃᑦ ᓄᓇᓕᖅᐸᐅᔭᖓᑦ 

$700 ᒥᓕᐊᓐ ᐊᕐᕌᒍᑦ ᑕᓪᓕᒪᑦ ᐃᓗᐊᓂ 

ᑐᓂᔭᐅᓯᒪᓕᖅᑐᖅ ᓯᑎᒃᑯᑦ 

ᐱᓕᕆᑦᑎᐊᖅᓯᒪᓂᖃᖅᑐᑦ ᐊᒻᒪᓗ ᑲᔪᓯᑦᑎᐊᕆᐊᓖᑦ 

ᑲᔪᓯᑦᑎᐊᕆᐊᓖᑦ ᑮᓇᐅᔭᓂᒃ ᐱᓇᓱᒃᑲᓐᓂᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᒃ. 

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐃᓄᒋᐊᖕᓂᖅᐹᖑᒐᑦᑕ ᐃᖃᓗᖕᓂ 

ᐃᓱᒪᒋᔭᒃᑯᓪᓕ. $4 ᒥᓕᐊᓐ ᓲᕐᓗ 

ᒪᓕᒐᓕᐅᕐᕕᒃᑰᕆᐊᖃᕐᒪᑦ ᐃᒪᓐᓇ ᑕᐃᒪᓐᓇ 

ᓯᓚᖅᑲᑎᖏᑎᒍᑦ ᓲᕐᓗ ᑮᓇᐅᔭᖃᖅᑎᑕᐅᙱᒻᒪᑕ. 

ᑭᓯᐊᓂ ᓴᖅᑭᓐᓇᓱᒍᒪᕋᑖᖅᑕᕋ ᖃᐅᔨᒪᓂᐊᕋᕕᐅᒃ.  

 

ᐃᒻᒪᖄ ᑭᒃᑯᓕᒫᑦ ᑮᓇᐅᔭᓂᒃ ᐱᒃᑲᓐᓂᕈᒪᔪᑦ. 

ᕿᒥᕐᕈᓇᓚᐅᖅᓯᒪᕕᓯ ᐱᓕᕆᕕᐅᓪᓗᓯ 

ᑕᑯᓇᓚᐅᖅᓯᒪᕙᑦ ᖃᓄᖅ ᓄᓇᓖᑦ 

ᐃᓄᒋᐊᑦᑎᒋᒻᒪᖔᑕ ᖃᓄᕐᓗ 

ᐱᕈᖅᐸᓪᓕᐊᑎᒋᖕᒪᖔᑕ 

ᐃᓄᒋᐊᒃᓯᕙᓪᓕᐊᑎᒋᖕᒪᖔᑕ ᑕᐃᒃᑯᓄᖓ 

ᑮᓇᐅᔭᓄᑦ ᐱᔭᐅᕙᒃᑐᓄ ᓄᓇᓖᑦ ᒪᓕᒡᓗᒋᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᓵᑲᑦᑕᖅᑐᒍᑦ  

ᕿᒥᕐᕈᓇᒋᐊᖃᕐᓂᒃᑯᑦ ᖃᓄᐃᑦᑐᓂᒃ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ ᑮᓇᐅᔭᖁᑎᕗᑦ 

ᐱᓯᒪᔭᕗᑦ ᒪᓕᒡᓗᒋᑦ ᓄᓇᓖᑦ ᐃᓄᒋᐊᓐᓂᖏᑦ 

ᒪᓕᒃᑕᐅᓪᓗᑎᒃ ᐊᒃᑎᒋᓂᖏᓪᓗ. 

 

ᐅᖃᐅᓯᖃᓕᕌᖓᑕ ᐃᖃᓗᖕᓂ ᐊᖏᓂᖅᐹᖑᖕᒪᑦ 

ᓄᓇᕘᒥ ᐊᖏᓂᖅᐹᒥᒃ ᑮᓇᐅᔭᖅᑖᕆᐊᖃᖅᑎᓪᓗᒍ 

ᑖᓐᓇ ᓱᓕ ᐊᐃᕙᐅᑕᐅᔪᓐᓇᖅᑐᖅ. 

ᒪᓕᒐᓕᐅᖅᑎᓂᒃ ᑕᕝᕙᓂ ᓄᓇᓖᑦ ᑲᑐᔾᔨᖃᑎᒌᖏᑦ 

ᑎᒥᐅᔪᑦ ᐊᓯᖏᓪᓗ ᑕᖅᑲᒃᑯᐊ ᑕᐃᒃᑯᐊ $4 

ᒥᓕᐊᓂᒃ ᓱᓕ ᒪᓕᒐᓕᐅᖅᑎᒃᑰᕆᐊᖃᕐᒪᑕ.” 

ᕼᐋᒻᓚᑎᑦ ᑕᐃᒪᓐᓇ ᐱᔪᒪᑦᑎᐊᕐᒥᔫᒐᓗᐊᑦ. ᒥᔅ 

ᐊᕐᓇᒃᑲᒃ. 

 

ᐊᔾᔨᒌᖏᑦᑐᖅ ᓇᓕᐊᖕᓂᒃ ᐃᒃᓯᕚᕈᕕᑦ ᐊᕙᓂ 

ᒫᓂᖔᕐᓘᓐᓃᑦ ᐊᔪᕐᓇᕐᓚᖃᑦᑕᖅᑐᖅ 

ᐅᕙᓃᖔᖅᖢᓂ ᖃᓄᕐᓕ ᐱᐅᓂᖅᐹᒃᑯᑦ 

ᐊᖅᑭᒃᓱᐃᔪᓐᓇᕐᒪᖔᑕ ᐃᑲᔪᖅᑐᐃᔾᔪᑎᒃᓴᓂᒃ. 

ᖁᔭᓐᓇᒦᒃ, ᐱᕕᖃᖅᑎᑕᐅᒐᒪ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᒃ. 

 

ᐊᕐᓇᒃᑲᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐅᓂᑳᕈᓐᓇᖅᐳᑎᑦ ᖃᓄᐃᒻᒪ ᕼᐋᒻᓚᐃᑦ 

ᒪᑯᐊ ᖃᓄᐃᒻᒪᑦ ᐃᓗᐃᑦᑑᓇᕐᓗᒋᑦ 

ᑮᓇᐅᔭᖃᖅᑎᑕᐅᔪᓐᓇᙱᓚᑦ? ᐅᓂᒃᑳᕈᓐᓇᕈᕕᑦ 

ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑐᑎᑦ 

ᐊᑭᑐᔪᖅᑐᕈᑎᒃᓴᓂᒃ, ᐃᖅᑲᓇᐃᔭᖅᑎᖃᕐᓂᖅ ᑖᒃᑯᐊ 

ᓇᓕᐊᒃ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᑭᒃᓴᕐᒪᑕ  

ᐸᕐᓇᐃᓂᕐᒧᑦ ᑎᑎᕋᐅᔭᕐᓂᕐᒧᓪᓗ ᐊᑭᑐᔪᓂᒃ.  

ᐱᓕᕆᕕᕗᑦ ᑕᒪᑐᒥᖓ ᐱᓕᕆᐊᖃᖃᑦᑕᖅᑐᖅ. 

ᑕᕝᕙ ᐱᔾᔪᑎᒋᔭᖓ ᐃᓚᖓ, ᑕᐃᒪᓐᓇ 

ᐋᖅᑭᒃᓱᖅᓯᒪᓂᖃᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖁᑎᒐ ᑭᖑᓪᓕᖅ, 

ᐊᐱᖅᓱᕐᓂᐊᓕᕐᒥᔪᖅ, ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓲᑦ, ᐃᓛᒃ 

ᐃᑉᐸᒃᓴᖅ ᐱᒋᐊᓚᐅᕋᑦᑕ ᐳᐃᒍᐊᓪᓚᒃᑲᒪ 

ᓯᕗᓪᓕᖅᐹᖑᓇᓱᒋᓕᓵᕋᓗᐊᕋᒃᑯᑦ. ᐱᒋᐊᑦᑎᐊᓕᖅᑕ.  

 

ᑕᐃᒪᐃᓛᒃ, ᒪᓕᒐᓕᐅᖅᑎᐅᖃᑎᒪ 

ᓴᖅᑭᓚᐅᐱᓪᓚᖅᑲᐅᖕᒥᔭᖓ ᐅᖃᐅᓯᕇᓐᓇᐸᓗᖕᒥᔭᕋ, 

ᐳᔪᖅ ᑖᓐᓇ. ᐃᓛᒃ, ᐊᓯᐊᓄᑦ ᑖᓐᓇ ᐱᔾᔪᑎᒋᓪᓗᒍ. 

ᑐᑭᓯᑦᑎᐊᕈᓐᓇᖅᐱᑎᒎᑦ ᓱᓇᓪᓚᕆᐅᒐᓗᐊᕐᒪᖔᑦ 

ᑖᓐᓇ ᑭᓱᒥᒃ ᓴᓇᓯᒪᕙ? ᓯᕗᓪᓕᖅᐹᒥᖅᑲᐃ ᑖᓐᓇ 

ᖃᐅᔨᒋᐊᕈᒪᕙᕋ, ᑭᓱᓪᓚᕆᐅᕙ ᑖᓐᓇ 

ᐳᔫᖅᑕᐃᓕᒪᔾᔪᑕᐅᔪᖅ ᐅᒃᑐᕈᑕᐅᓯᒪᓕᖅᑐᖅ 

ᓄᓇᓕᖕᓂ ᖃᔅᓯᐊᕐᔪᖕᓂᒃ. ᐅᖃᐅᓯᕆᓯᒪᔭᕋᓗᐊᑦ, 

ᑭᓱᓪᓚᕆᐅᕙ? (ᑐᓵᔨᒃᑰᓕᖅᑐᖅ) ᑭᓱᓪᓚᕆᐊᓘᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ.  ᑖᓐᓇ ᐊᑎᖓ dust stop−ᒥᒃ 

ᐅᖃᐅᓯᐅᕙᒃᑐᖅ ᐳᔪᖃᑖᒥᒃ ᓄᖅᑲᖅᑎᑦᓯᓂᖅ. 

ᑕᒪᓐᓇ ᑭᐊᓪᓯᐊᒻ−ᖑᓂᖓᓂᒃ ᑕᕝᕙ 

ᐅᖃᕈᓐᓇᖅᐳᖓ. ᓱᓇᑭᐊᖅ ᑕᕆᐅᖅ? ᐃᓛᒃ, 

ᓱᓇᐅᒐᓗᐊᖅ ᑕᐃᒪᓐᓇᐃᑦᑐᖅ, ᓇᐃᓈᖅᖢᒍ 

ᐅᖃᐅᓯᕆᕙᕋ ᐃᒃᓯᕙᐅᑖᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐄ, ᑕᕆᐅᖅ. ᑕᕆᐅᕐᒧᑦ 

ᐊᕙᓗᔭᐅᓯᒪᑦᑎᐊᖅᑎᓪᓗᑕ 

ᓂᐅᕕᕆᐊᖃᖃᑦᑕᖦᖤᕆᕗᖅ ᑕᕆᐅᖅ ᑖᓐᓇ 

ᑭᐊᓪᓯᐊᒻ. ᑕᕆᐅᕐᒥᒃ ᐊᕙᓗᔭᐅᓯᒪᑦᑎᐊᖅᑎᓪᓗᑕ 

ᓄᓇᓕᓕᒫᐸᓗᐃᑦ ᑖᓐᓇ ᖁᔭᓐᓇᒦᒃ 

ᑐᑭᓯᑎᑦᑎᐊᕋᕕᖓ. ᖃᔅᓯᓂᒃ ᑮᓇᐅᔭᓂᒃ 

ᐊᑐᖅᓯᒪᓕᖅᐸᒃᑭᐊᖅ ᑖᓐᓇ ᐅᒃᑐᕈᑕᐅᓯᒪᔪᖅ 

ᐸᐃᓚᑦ ᐱᓕᕆᐊᖅ−ᖑᓂᐊᓚᐅᖅᓯᒪᖕᒪᑦ ᐊᒻᒪᓗ 

ᓇᒦᓪᓚᕆᓕᕐᒪᖔᑦ ᐃᓛᒃ, ᖃᔅᓯᓂᒃ ᑮᓇᐅᔭᓂᒃ 

ᐊᑐᖅᓯᒪᓕᖅᐸᑦ ᑖᒃᑯᐊ ᒐᕙᒪᓕᕆᔨᒃᑯᑦ ᐊᒻᒪ 

ᐱᔨᑦᓯᕋᖅᑏᕆᔨᒃᑯᑦ ᑖᔅᓱᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ.  ᑖᒃᑯᐊ ᑮᓇᐅᔭᓂᖃᑦᑕᕋᑉᑎᒍᑦ 

ᕼᐋᒻᓚᑦᖑᔪᑦ ᐊᐅᓪᓛᕈᑎᒃᓴᖏᓐᓄᑦ, ᑕᐃᑰᓇ  

ᕼᐋᒻᓚᒃᑯᑦ ᑮᓇᐅᔭᓂᒃᑕᐅᓯᒪᔾᔪᑎᒋᔭᖏᑦᑎᒍᑦ 

ᓂᐅᕕᖃᑦᑕᖅᑐᖅ ᑕᒪᑐᒥᖓ ᕼᐋᒻᓚᑦᖑᔪᑦ ᑕᕆᐅᒥᒃ, 

ᐃᓛᒃ ᐳᔪᖃᒌᒃᑯᒻᒥᒃ. ᕼᐋᒻᓚᒃᑯᑦ 

ᑮᓇᐅᔭᖏᓐᓃᙶᖃᑦᑕᖅᑐᑦ ᐅᕙᒎᙱᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ, ᑖᒃᑯᐊ 

ᕼᐋᒻᓚᒃᑯᑦ ᑮᓇᐅᔭᖅᑖᕆᕙᒃᑕᖏᓐᓂᒃ 

ᐃᓗᐊᒎᓪᓚᕆᑐᐃᓐᓇᕐᒪᑦ ᖃᔅᓯᑐᐃᓐᓇᓪᓚᕆᖕᓂᒃ 

ᑖᒃᑯᐊ ᓄᓇᓕᐅᔪᐃᑦ ᕼᐋᒻᓚᖑᔪᐃᑦ ᐱᓗᐊᖅᖢᒋᑦ 

ᐊᑐᕈᓐᓇᖅᓯᔫᑦ? ᖃᔅᓯᑐᐃᓐᓇᕐᓂᖅ ᐊᒥᓱᓂᒃ 

ᐊᑐᕈᒪᒍᑎᒃ ᑮᓇᐅᔭᓂᒃ ᐃᓱᒪᖅᓲᑎᒋᔭᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖅᑯᑎᖃᐅᕈᑎᒃ ᑕᕆᐅᖅ ᐃᓛᒃ, 

ᑕᒪᑐᒥᖓ 

ᐳᔪᖅᑲᑖᕆᒃᑯᑎᑖᕐᔪᐊᕈᒪᒍᒪᙱᒃᑯᑎᒡᓘᓐᓃᑦ 

ᐃᓱᒪᖅᓲᑎᒋᑦᑎᐊᖅᑕᖓ ᐃᒃᓯᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ. 

ᑕᐃᒪᐃᓛᒃ, ᑖᒃᑯᐊ ᒐᕙᒪᓕᕆᔨᒃᑯᑦ ᐊᒻᒪᓗ 

ᐱᔨᑦᑎᕋᖅᑎᒃᑯᑦ ᑖᒃᑯᐊ ᐃᓱᒪᒃᓴᖅᓯᐅᖅᓯᒪᙱᓚᓪᓖ 

ᑖᓐᓇ. ᓲᕐᓗ, ᐊᑐᖅᑕᐅᒍᓗᐊᖅᖢᓂ ᓱᓕ 

ᐳᔫᖃᑦᑕᕐᒪᑕ. ᐊᑐᖅᑕᐅᒐᓗᐊᖅᖢᓂ ᐳᔫᖃᑦᑕᖅᑐᖅ 

ᓱᓕ. 
 

ᓇᓗᓇᙱᓚᖅ. ᓄᑖᕐᒥᒃ ᓲᕐᓗ  

ᐃᓱᒪᒃᓴᖅᓯᐅᖅᓯᒪᙱᑦᑎᐊᖅᐳᖃᐃ ᓄᑖᕐᒥᒃ ᐃᓛᒃ, 

ᐅᓇᕼᐋᒃ ᐳᖅᑐᓂᖅᐹᒃᑯᑦ 

ᑐᕌᓪᓚᕆᖃᑦᑕᖅᑕᕋᓗᐊᖅᐳᑦ ᓇᓗᓇᙱᑦᑐᖅ, 

ᖁᐊᖅᑎᑕᐅᓗᑎᒃ ᐊᖅᑯᑎᕗᑦ. ᑖᓐᓇ 

ᓴᖅᑭᑕᐅᖏᓐᓇᖅᐸᒃᑑᒐᓗᐊᖅ. ᑕᐃᓐᓇ 

ᑎᑭᓚᐅᖅᑳᖅᑎᓐᓇᑎᒍᑦ ᓄᑖᕐᒥᒃ ᐅᕝᕙᓘᓐᓃᑦ 

ᕿᓂᖃᑦᑕᕋᓗᐊᖅᐱᓰ ᓱᓇᒃᑲᓐᓂᕐᒥᒃᑭᐊ 

ᐱᐅᓂᖅᓴᒥᒃ ᓇᓗᓇᙱᑦᑐᖅ 

ᖁᐊᖅᑎᑕᐅᔪᒪᒐᓗᐊᕈᑦᑕ ᓄᓇᕗᓕᑦᑎᓐᓂᑦ  

ᐊᖅᑯᑎᕗᑦ ᑖᒃᑯᐊ ᒐᕙᒪᓕᕆᔨᒃᑯᑦ, ᐱᔨᑦᑎᕋᖅᑎᒃᑯᑦ  

ᓇᐅᒃ, ᓴᐱᕐᓇᖅ. “ᐊᑭᑐᓗᐊᕐᒪᑦ” 

ᐃᒪᓐᓇᐃᓕᓂᐊᕐᓂᖏᓐᓂᒃ ᓂᕆᐅᒌᕐᓇᖅᐸᒃᑲᒃᑭᑦ 

ᑭᓯᐊᓂ ᐃᓛᒃ ᑖᓐᓇ ᐱᔾᔪᑎᒋᓪᓗᒍ. 

 

ᐊᓯᖏᓐᓂᒃ ᕿᓂᖃᑦᑕᖅᐹᑦ, ᐃᓛᒃ  

ᑕᐃᒪᓐᓇᐃᑦᑐᓕᖕᓂᒃ ᒫᓐᓇ ᓄᓇᓕᖕᓂᒃ ᐊᓯᖏᓐᓂᒃ 

ᓄᓇᕗᑦ ᓯᓚᑖᓂᑦ. ᓇᓂᑭᐊᖅ 

ᐊᑐᖅᑕᐅᖃᑦᑕᖅᑐᓂᒃ. ᑐᓴᐅᒪᐅᔭᕐᒥᒐᒪᐃᓛᒃ ᑖᓐᓇ 

ᐊᐱᖅᑯᑎᒋᓗᐊᖅᐸᕋ ᑕᐅᕙᓂ ᔫᑳᓐᒥ ᑖᒃᑯᐊ 

ᓯᓚᑦᑐᖅᓴᕐᕕᖓᑦ ᑕᐃᑲᓂ ᐋᖅᑭᒃᓯᔪᓐᓇᓚᐅᕐᒪᑕᒎᖅ 

ᐊᖅᑯᑎᒥᒃ ᖁᐊᖅᑎᑦᑎᓪᓗᑎᒃ ᐊᑭᑭᓐᓂᖅᓴᕐᒥᒃ ᓲᕐᓗ 

ᐊᑐᖅᑕᐅᒡᒍᔪᒥᒃ ᐊᑭᑭᓐᓂᖅᓴᕐᔪᐊᕐᒥᒎᖅ 

ᓇᓂᓯᓯᒪᖕᒪᑕ. ᓲᕐᓗ ᑕᒪᔾᔭᒐᓚᐅᖕᒪᑕ. ᑖᔅᓱᒥᖓ 

ᐊᐱᖅᑯᑎᖃᓗᐊᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᒐᕙᒪᓕᕆᔨᒃᑯᑦ 

ᕿᓃᓐᓇᖅᑐᒎᒐᓗᐊᖅ ᐱᐅᓂᖅᓴᓂᒃ 

ᐳᔪᖃᑦᑖᒌᒃᑯᑎᓂᒃ, ᐳᔪᖃᑖᖏᓛᒃ 

ᐅᐊᑲᓪᓚᒻᒪᕆᐊᓘᖃᑦᑕᕐᒪᑦ ᓄᓇᓕᖕᓂᑦ ᑕᒪᐃᓐᓂᑦ. 

ᐃᔾᔭᓐᖑᓲᖑᖕᒥᒐᒪ, ᐃᔾᔭᓐᖑᓲᓂᒡᓗ 

ᑭᖑᕚᖃᖅᖢᖓ. ᑕᒪᓐᓇ ᐳᔪᖃᑖ 

ᐅᐊᑲᓪᓚᐅᓗᐊᓕᕌᖓᑦ ᐊᓂᔪᒪᒐᓗᐊᖅᖢᓂ 

ᐊᓂᓂᖅ ᐊᔪᕐᓇᖅᓯᓲᖑᖕᒪᑦ, ᐃᓐᓇᒻᒪᕇᑦ 

ᐱᓗᐊᖅᑐᒥᑦ ᐱᓱᓗᕋᕈᓐᓇᖅᑐᑦ 

ᐱᓱᓗᒃᑲᒻᒪᕆᓘᖕᒪᑕ.  
 

ᐳᔪᖃᑖ ᓄᖅᑲᖓᔾᔪᑎᒻᒪᕆᐊᓘᖃᑦᑕᕐᒪᑦ ᑕᒪᓐᓇ 

ᑐᑭᓯᐅᒪᔭᕗᑦ ᓄᓇᖅᑲᑎᒌᒃᑲᑦᑕᐃᓛᒃ 

ᐳᔪᖃᑖᖃᖅᑐᒥᑦ. ᓄᓇᖃᖅᑐᓗᒃᑖᖑᖅᑰᕋᑦᑕ, 

ᕿᓃᓐᓇᕋᓗᐊᖅᑐᒍᑦ ᖃᓄᖅ ᐳᔪᖃᑖ 

ᖃᓄᐃᓐᖏᓐᓂᖅᓴᐅᔪᓐᓇᕐᒪᖔᑦ. 

ᐃᓕᓐᓂᐊᕐᓂᖅᑕᖃᕈᓐᓇᖅᖢᓂᓗ, 

ᐃᓕᓐᓂᐊᕐᓂᖅᑕᖃᖃᑦᑕᖅᖢᓂᓗ ᑕᒪᑐᒧᖓ 

ᐳᔪᖃᑖᒌᒃᑯᑦ ᐃᓕᐅᖅᑲᖅᑕᐅᓂᕆᔭᖓ 

ᐃᓕᔭᐅᑦᑎᐊᓱᖓᕌᖓᒥ 

ᐳᔪᖃᑖᓐᖏᓐᓂᖅᓴᐅᓚᐅᐱᓪᓚᓲᖑᓂᖓᓂᒃ 

ᖃᐅᔨᒪᒐᑦᑕ.  
 

ᐊᒻᒪᓗ ᐅᕙᒍᑦ ᓄᓇᕗᒻᒥᐅᑎᒍᑦᑕᐅᖅ 

ᐃᖏᕐᕋᔭᒃᑳᖓᑦᑕ ᐳᔪᖃᑖᕐᓂᐊᖅᑐᐊᓘᖕᒪᑦ 

ᓇᑭᒃᓴᓗᐊᓐᖏᓪᓗᑕᓗ ᒪᑯᓂᖓ ᐅᕙᒍᑦᑕᐅᖅ 

ᐃᓚᐅᔪᓐᓇᕋᑦᑕ ᑕᒪᑐᒧᖓ ᓄᓇᓖᑦ ᓄᓇᒃᑰᕈᑎᖏᓪᓗ 

ᕼᐋᒻᓚᓂᓪᓗ ᓱᓇᓂᓪᓗ ᐱᑖᖅᐸᓪᓕᐊᔪᒻᒪᕆᐊᓘᖕᒪᑕ 

ᑕᒪᓐᓇ ᐊᖑᒻᒪᑎᓂᖅ ᐊᔪᕐᓇᕈᑎᒋᖃᑦᑕᖅᑕᖓ.  
 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐄ, ᕿᓂᖅᑐᒍᑦ ᖃᓄᖅ 

ᐳᔪᖃᑖᒌᒃᑯᑎᑕᖃᑦᑎᐊᕈᓐᓇᕐᒪᖔᑦ 

ᐊᖑᒻᒪᑎᔪᓐᓇᖅᑐᒥᒃ ᑮᓇᐅᔭᖅᑐᕐᓂᕆᔭᖏᓐᓂᒃ 

ᓄᓇᓕᖕᓂ. ᐄ, ᐱᓕᕆᐊᕇᓐᓇᖅᑕᕘᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 

ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᑕᐃᓛᒃ 

ᓄᓇᓕᖕᒥᐅᑕᐅᔪᑎᒍᑦ ᐊᖅᑯᑎᑐᐃᓐᓇᐅᓐᖏᒻᒪᑕ 

ᐊᒻᒪᓗ ᒥᑦᑕᕐᕕᖃᖅᑐᐃᑦ ᑕᒪᒃᑯᐊ ᖃᓂᒋᔭᖓᓂᒃ 

ᐊᒻᒪᑦᑕᐅᖅ ᑕᒪᔾᔭᐅᖃᑦᑕᕐᒥᖕᒪᑦ. 

ᐊᖅᑯᑎᑐᐃᓐᓇᐅᓐᖏᑦᑐᐃᑦ ᒥᑦᑕᕐᕖᓪᓗ 

ᑕᒪᔾᔭᐅᖃᑦᑕᕐᒥᖕᒪᑕ ᖃᐅᔨᒪᒐᑦᑎᒍᑦ. ᑖᒃᓱᒥᖓ 

ᓇᓗᓇᐃᒃᑲᓐᓂᐊᕐᔪᑐᐃᓐᓇᖅᑐᖓ.  
 

ᐊᓯᐊᓄᑦ ᓅᒃᑲᓐᓂᐊᕐᔪᖕᓂᐊᕐᒥᒐᒪ. ᑖᓐᓇ 

ᖃᓪᓗᓈᑎᑐᑦ solid waste 

management−ᐊᒃᑕᕐᕕᓕᕆᓂᖅ, ᑕᕝᕙᓃᓛᒃ 

ᓇᓗᓇᐃᔭᑦᑎᐊᖅᓯᒪᖕᒥᒐᕕᑦ ᑎᑎᕋᖅᓯᒪᓚᐅᖅᑕᐃᑦ 

ᑭᐅᔾᔪᑎᐅᓚᐅᖅᑐᖅ ᐊᒃᑕᕐᕕᓕᕆᓂᖅ ᐱᔾᔪᑎᒋᓪᓗᒍ. 

ᑕᐃᒪᒎᕐᖏᓛᒃ ᑕᒪᒃᑯᐊ ᓲᕐᓗ ᐃᓱᓕᓯᒪᐸᓗᓕᕐᒪᑦ 

ᐱᒋᐊᕈᑎᒃᓴᓂᒃ ᐊᒻᒪᓗ ᑕᒪᒃᑯᐊ 

ᓄᑕᐅᓐᖏᐸᓘᔭᓕᖅᖢᑎᒡᓗ ᓴᓇᔭᐅᓯᒪᓂᖏᑦ. 

ᑕᐃᒪᓐᓇᐃᓕᖓᖕᒪᑦ. 

 

ᑖᒃᑯᐊᓗ ᒐᕙᒪᓕᕆᔩᑦ ᐱᔨᑦᑎᕋᖅᑏᓪᓗ ᑕᒪᒃᑯᐊ 

13−ᓂᒃ ᑕᐃᒪ ᐱᐅᓯᕚᓪᓕᖅᑎᑦᑎᓂᕐᒧᑦ ᑐᕌᖓᔪᓂᒃ 

ᐱᒋᐊᕐᓂᐊᖅᓯᒪᖕᒪᑕ 12−ᒎᖅ ᑖᒃᑯᐊ ᒫᓐᓇ 

ᐱᔭᐅᓇᓱᓕᖅᑐᐃᑦ. ᐱᖓᓱᐃᑦ ᑮᓇᐅᔭᒃᑯᑦ 

ᐱᔪᓐᓇᖅᓯᓪᓗᑎᒃ ᓲᕐᓗ ᑖᒃᑯᐊ ᒐᕙᒪᑐᖃᒃᑯᓐᓂᓪᓗ 

ᑖᒃᑯᓇᓐᖓᓪᓗ ᓄᓇᕗᑦ  

ᒐᕙᒪᒃᑯᖏᓐᓂᑦ ᓲᕐᓗ ᐊᕕᒃᓯᒪᓪᓗᑎᒃ 75−25 

ᑖᓐᓇ ᑕᕝᕘᓇ ᐋᖅᑭᒃᓯᒪᖕᒪᑦ. ᐊᒻᒪᓗ $136 

ᒥᓕᐊᒥᒡᒎᖅ ᑕᐃᒪ ᓇᓗᓇᐃᔭᖅᓯᒪᔪᖅᑕᖃᕐᒥᖕᒪᑦ 

ᑖᒃᑯᓄᖓ ᓄᓇᓕᕋᓛᓄᑦ ᓄᓇᓕᖕᓄᑦ ᒥᑭᓐᓂᖅᓴᓄᑦ 

ᓄᓇᓕᖕᓄᑦ ᑮᓇᐅᔭᖏᓐᓄᑦ ᑖᒃᑯᓄᖓ ᑐᕌᖓᔪᒥᒃ. 

 

ᑕᒪᓐᓇ ᑖᓐᓇ ᐅᖃᓵᖅᑕᕋᐃᓛᒃ ᐱᔾᔪᑎᖃᓗᐊᖅᑐᖓ 

ᓄᓇᓖᑦ ᐊᒃᑕᕐᕕᖃᐅᕐᒪᑕ ᒪᑐᐃᙶᑦᓯᐊᖅᑐᓂᒃ. 

ᐃᒪᓐᓇ ᑎᒃᑕᐅᕙᒃᖢᑎᒡᓗ ᑕᐃᒪᙵᓕᒫᖅ ᐊᕐᕌᒍᑕᒫᑦ 

ᑎᒃᑕᐅᕙᒃᑐᑦ ᐊᓄᕆᒧᑦ.  

ᓄᓇᓕᒡᓗ ᑖᓐᓇ ᓱᕈᓕᖅᖢᓂ ᑕᒪᒃᑯᓄᖓ 

ᐊᒃᑕᕐᕕᕈᔪᖕᓄᑦ ᑎᒃᑕᐅᔪᕕᓂᕐᓄᑦ. ᐊᒡᓛᑦ  

ᓄᓇᓕᑐᐃᓐᓇᐅᙱᑦᑐᒧᑦ ᑕᐅᓄᖓᑦᑕᐅᖅ ᐃᒫᓄᑦ 

ᒪᑯᐊ ᑭᓱᒻᒪᑯᐊ ᐃᓄᒃᑎᑑᒐᓗᐊᖅ, ᕿᓪᓚᔪᑭᐊᑦ ᐴᑦ,  

ᒪᑯᐊᐸᓗᐃᑦ ᐊᑦᑕᕐᕖᑦ, ᒪᑯᐊ ᐴᕈᓗᐃᑦ  

ᓂᐅᕕᕐᕕᖕᒦᙶᖃᑦᑕᖅᑐᐃᑦ. ᑕᒪᔾᔭᒐᓇᐅᕙᖕᒪᑕ. 

ᑕᒡᕘᓇ ᓄᓇᓖᑦ ᐊᐱᖅᓱᖅᐸᒃᑲᓗᐊᕐᒥᖕᒪᑦ 

ᐊᐱᕆᕙᒃᑲᓗᐊᕐᒥᖕᒪᑕ ᐃᒡᓗᓕᒃ ᐱᓗᐊᖅᖢᒍᑦᑕᐅᖅ,  

ᐊᕙᓗᔭᐅᔾᔪᑎᒃᓴᓂᑦᑐᖅ 

ᐱᔪᒪᖃᑦᑕᖅᑐᒃᓴᐅᒐᓗᐊᕐᒥᖕᒪᑕ ᓄᓇᓖᑦ.  
 

ᑕᒡᕘᓇ ᑮᓇᐅᔭᒃᑯᖅᑲᐃ ᐊᕙᓗᒃᓴᖏᓐᓂᒃ ᓲᕐᓗᒃ 

ᐱᒋᐊᕈᓐᓇᖅᐹ? ᐅᕝᕙᓗ ᖃᓄᖅ ᑖᓐᓇ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ. ᓇᓗᓇᙱᑦᑐᑦ 

ᓄᓇᓖᑦ ᖃᔅᓯᒐᓇᐅᓕᖅᑐᐃᑦ ᐊᒡᓛᑦ ᐃᒡᓗᓕᒃ 

ᐃᓚᒋᔭᐅᓪᓗᓂ ᐊᕙᓗᑖᕈᑎᒃᓴᓂᒃ 

ᐅᖃᐅᓯᖃᖃᑦᑕᕋᓗᐊᕐᒪᑕ. ᑖᓐᓇ 

ᑐᑭᓯᒋᐊᒃᑲᓐᓂᐊᕐᔪᒍᒪᔭᕋ ᓯᕗᓪᓕᖅᐹᒥ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒪ ᑕᑯᖃᑦᑕᕋᑦᑕ 

ᓴᓂᐊᓗᖕᓂᒃ ᑕᒫᓂ ᐃᓄᖃᙱᑦᑐᒥ 

ᐃᓄᐃᓪᓚᐅᒐᓗᐊᒥ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᑖᔅᓱᒥᖓ 

ᐊᐱᖅᓱᕋᕕᑦ ᒥᔅᑕ ᖁᐊᓴ. ᑕᒪᓐᓇᐃᓛᒃ ᐊᑦᑕᑯᓕᕆᓂᖅ 

ᐱᒻᒪᕆᐊᓘᖕᒪᑦ ᐊᒻᒪᓗ 

ᐱᒻᒪᕆᙳᖅᐸᓪᓕᐊᑐᐃᓐᓇᖅᖢᓂ ᐊᒃᑕᑯᖃᕐᕖᑦ 

ᓂᕈᒃᖠᕙᓪᓕᐊᒻᒪᑕ. ᐊᒃᑕᕐᕕᖃᕈᓐᓇᕐᓂᕐᓗ ᑕᒪᑐᒧᖓ 

ᑐᐊᕕᕆᓂᖅᐹᕆᖃᑕᐅᒐᑉᑎᒍᑦ ᑕᒪᒃᑯᐊ ᐊᒃᑕᕐᕕᖃᕐᕖᑦ 

ᐊᐅᓚᑕᐅᑦᓯᐊᕆᐊᖃᕐᓂᖏᑦ. ᑕᒡᕘᓇ ᑖᒃᑯᐊ 

ᐸᕐᓇᒃᑕᐅᓯᒪᔪᑦ ᐅᖃᐅᓯᕆᖅᑲᐅᒐᒃᑭᑦ ᐸᕐᓇᖕᓂᒃᑯᑦ 

ᓱᓇᓗᒃᑖᓂᑦ ᐃᔨᖏᑦ ᑕᐅᑐᖕᒪᑕ ᖃᓄᖅ 

ᐋᖅᑭᒃᓯᒪᓂᐊᕐᒪᖔᑕ ᐊᑦᑕᒃᑯᖃᕐᕖᑦ, ᐊᒡᓛᑦ 

ᐃᓗᐹᕈᑦᓯᖅᓯᒪᔭᕆᐊᖃᕐᓂᖏᑦ. 

ᓴᑉᓘᑎᑦᑐᐃᓐᓇᙱᓪᓗᒋᑦ ᐃᓗᐹᕈᑕᖃᕆᐊᖃᕐᓂᖏᑦ 

ᑕᒪᒃᑯᐊ ᐅᓗᕆᐊᓇᖅᑐᒃᑯᕖᑦ ᑕᐅᓄᖓ ᓄᓇᒧᑦ 

ᐱᑐᐃᓐᓇᕆᐊᖃᙱᓐᓂᖏᓐᓂᒃ ᑕᒪᒃᑯᓂᖓ 

ᐃᓗᓕᖃᕐᓂᐊᖅᑐᑦ ᐊᒻᒪᓗ ᓴᑉᓘᑎᑦᓯᒪᔭᕆᐊᖃᕐᓂᖏᑦ.  

ᑎᒃᑕᐅᕐᕋᖁᙱᒃᖢᒋᑦ ᑕᒪᒃᑯᐊ ᐊᒃᑕᒃᑯᑦ ᐊᒻᒪ 

ᐃᑖᖅᑕᐅᖃᑦᑕᖁᙱᒃᖢᒋᑦ ᑕᒪᒃᑯᓄᖓ ᐆᒪᔪᓄᑦ 

ᓱᓇᓄᑦ ᐊᒃᑕᕐᕖᑦ. ᑕᒪᒃᑯᐊ ᑕᒪᕐᒥᒃ ᕿᒥᕐᕈᔭᐅᔪᑦ 

ᐊᒻᒪᓗ ᐱᓕᕆᐊᖑᓂᐊᖅᑐᑦ ᐃᒡᓗᓕᐅᑉ 

ᓴᓇᔭᐅᕙᓪᓕᐊᓂᕆᓇᔭᖅᑕᖓᑦ ᐸᕐᓇᒃᑕᐅᕌᓂᒃᐸᑦ 

2020-21-ᒥ. ᑕᐃᑲᓂᐅᓇᔭᙳᐊᕐᒪᑦ ᐃᓛᒃ 

ᑕᐃᑲᓂᐅᓇᔭᕐᒪᑦ. ᖃᐅᔨᒪᔪᖓ 

ᓴᑉᓘᑎᖃᕆᐊᖃᕐᓂᖓᓂᓪᓗ ᑕᒪᒃᑯᓂᖓ 

ᐃᓗᓕᖃᕐᓂᐊᖅᑐᖅ. ᐃᓛᒃ ᑕᒪᕐᒥᒃ ᑖᒃᑯᐊ ᐊᒃᑕᒃᑯᑦ 

ᓴᓇᔭᐅᔪᑦ ᑕᒪᑐᒥᖓ 

ᐊᕙᓗᓕᖅᑕᐅᓯᒪᓗᑎᒡᓘᔭᕆᐊᖃᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ 

ᑕᒪᑐᒥᖓ ᑐᑭᓯᑦᑎᐊᕐᒥᒐᒪ.  

ᓂᕆᐅᑦᑎᐊᕐᓂᐊᓪᓚᕆᒃᑐᑦ ᓇᓗᓇᙱᑦᑐᖅ ᑖᒃᑯᐊ 

ᓄᓇᓖᑦ ᑕᒪᑐᒥᖓ ᐃᑲᔫᑎᖃᕐᔪᐊᕐᓂᐊᕐᒪᑦ 

ᐅᕙᑦᑎᓐᓄᑦ. ᑕᒪᑐᒧᖓ ᓱᓕ ᒥᒃᓵᓄᑦ. 

 

ᐊᒻᒪ ᐅᓇᑦᑕᐅᖅ ᐊᒃᑕᕐᕖᑦ ᐱᔾᔪᑎᒋᓪᓗᒋᑦ 

ᐅᖃᐅᓯᐅᖃᑦᑕᕐᒥᔪᖅ ᑕᒪᒃᑯᐊ ᐃᓄᓪᓚᕆᒃᑎᑐᖅᑲᐃ 

ᐅᖃᕈᒃᑯ, “ᐃᒃᑎᑕᓕᐅᕈᑏᑦ.” ᐃᒃᑎᑕᓕᐅᕈᑏᑦ. 

ᐃᒃᑎᑕᓕᐅᖅᑰᙱᑦᑑᒐᓗᐊᑦ ᑭᓯᐊᓂ 

ᐊᔾᔨᓯᑐᐃᓐᓇᐸᓘᔭᕋᒃᑯ. ᑕᐃᒪᓐᓇᐃᑦᑐᒥᒃ 

ᐃᑦᑎᑕᓕᐅᕈᑎᓂᒃᑕᐅᖅ ᑕᒪᔾᔭᑦᑕᐅᖅ 

ᐅᖃᐅᓯᐅᖃᑦᑕᕐᒥᖕᒪᑦ ᓄᓇᓕᖕᓂᑦᑕᐅᖅ. ᖃᑯᒍᓕ 

ᑕᒪᒃᑯᓂᖓ ᕿᒥᕐᕈᐊᕈᓐᓇᓛᖅᐱᑕ? ᐃᒪᓐᓇ 

ᐊᖏᔪᐊᓘᓗᓂ ᐱᒋᐊᖃᙱᒻᒪᑕ 

ᒥᑭᑦᑑᑎᐸᓘᖃᑦᑕᓕᕐᒪᑕ ᑕᒪᒃᑯᐊ 

ᐃᑦᑎᑕᓕᐅᕈᑎᐅᓂᕋᖅᑕᐅᔪᖅ ᖃᓄᑭᐊᖅ 

ᐅᖃᐅᓯᑦᑎᐊᕙᐅᔫᒐᓗᐊᖅ ᐃᓄᒃᑎᑐᑦ 

ᓇᓗᓇᙱᑦᑐᑦ ᑐᓵᔨᕗᑦ ᖃᐅᔨᒫᓂᒃᑐᐃᑦ ᑖᔅᓱᒥᖓ. 

ᑕᐃᒪᓐᓇᐃᑦᑐᓂᒃ ᐊᑭᖏᓐᓂᒃ 

ᖃᐅᔨᒪᓗᐊᙱᒃᑲᓗᐊᖅᑐᖓ ᑭᓯᐊᓂ 

ᐊᖏᔪᐊᓘᙱᓪᓗᑎᒃ ᐱᔪᓐᓇᕐᒪᑕ 

ᒥᑭᑦᑐᑯᓘᔪᓐᓇᕐᒪᑕ ᐃᓛᒃ ᒥᑭᑦᑐᒻᒪᕆᑯᓘᙱᓪᓗᓂ 

ᑭᓯᐊᓂ ᓈᒻᒪᓪᓗᓂ. ᑕᒪᒃᑯᐊᑦᑕᐅᖅ 

ᐃᓱᒪᒃᓴᖅᓯᐅᕈᑎᒋᔭᐅᓯᒪᒋᕗᖅᑲᐃ ᑖᒃᑯᓇᙵᑦ 

ᒐᕙᒪᓕᕆᔨᒃᑯᓐᓂᑦ ᐱᔨᑦᑎᕋᖅᑎᒃᑯᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨᐅᖃᑏᑦ ᑕᒪᒃᑯᓂᖓ 

ᐊᐱᖅᓱᕋᕕᑦ ᑐᓴᕈᒥᓇᕐᒪᑕ. ᐄ, ᑕᒪᒃᑯᐊ 

ᕿᒥᕐᕈᔭᕗᑦᑕᐅᖅ ᐊᑦᑕᑯᓂᒃ ᐅᖃᐅᓯᖃᖅᑎᓪᓗᑕ 

ᐊᑦᑕᑯᑎᖃᕐᕕᒡᓗ ᑕᒪᒃᑯᓂᖓ ᐊᑦᑕᑯᓂᒃ 

ᐃᑯᐊᓪᓚᒃᓯᕕᐅᓇᔭᖅᑐᓂᒃᑕᐅᖅ 

ᑕᐅᑐᖅᑰᒐᖃᕐᒥᔪᒍᑦ. ᐊᖏᔪᐊᓘᓇᔭᙱᑦᑐᑦ ᑭᓯᐊᓂ  

ᓈᒻᒪᒋᐊᕐᓗᒋᑦᑕᐅᖅ ᓄᓇᓕᐅᑉ ᓄᓇᓕᖕᒧᑦ 

ᐊᑦᑕᑯᑐᕐᓂᕆᔭᖓᓄᑦᑕᐅᖅ 

ᓈᒻᒪᒋᐊᕐᓗᓂᐅᓇᔭᕐᒥᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓲᑦ. ᑕᒪᓐᓇ 

ᑐᓴᕐᓂᕈᒥᓇᖅᑐᖅ, ᐃᓛᒃ ᑐᓴᕐᓂᓪᓚᒃᑐᖅ. ᐃᓛᒃ 

ᑐᓴᒃᑲᓐᓂᕈᒪᖃᑦᑕᕐᓂᐊᖅᑐᖓᐃᓛᒃ ᓲᕐᓗ 

ᑕᐃᒪᓐᓇᐃᑦᑐᒥᒃ ᓇᓕᐊᖕᓂᑭᐊᖅ ᓄᓇᓖᑦ 

ᐱᑖᕈᓐᓇᖅᓯᓛᕐᓂᖅᐸᑦ ᑐᓴᕈᒥᓇᓪᓚᕆᖕᓂᐊᖅᑐᖅ.  

ᓂᕆᐅᓇᓪᓚᕆᖕᒪᑕ ᑕᒪᒃᑯᐊ. ᓇᓗᓇᙱᑦᑐᖅ 

ᐃᒪᓐᓇ ᒫᓐᓇᐅᓕᖅᑐᖅ ᖃᐅᔨᒪᒐᑦᑕ ᓄᓇᓕᖕᓂ 

ᐊᒃᑕᕐᕖᑦ ᐃᑭᑎᑕᐅᒑᖓᑕ ᐊᒃᓱᐊᓗᒃ ᐳᔫᖃᑦᑕᕐᒪᑦ 

ᑕᐃᒪᓐᓇᕐᔪᐊᖅ. ᓇᒧᑦ ᐊᕗᖔᓗᒃ ᑎᑭᖦᖢᑎᒡᓗ 

ᐳᔪᖓ ᒪᒪᙱᖦᖢᓂᓗ. ᐃᒻᒪᖄ ᑕᒪᒃᑯᐊ 

ᐳᔫᙱᓐᓂᖅᓴᓪᓚᕆᐅᖃᑦᑕᕐᒪᑕ 

ᐃᒃᑎᑎᐅ−ᓂᕋᖅᑕᐅᔪᐃᑦ ᒥᑭᓐᓂᖅᓴᒥᒃ ᐳᔪᕐᒥᒃ 

ᐊᓂᑎᑦᑎᖃᑦᑕᕐᓂᖅᓴᐅᓕᕋᔭᖅᑐᒃᓴᐅᔫᒐᓗᐊᖅ. 

ᑖᓐᓇ ᐅᖃᐅᓯᑐᐃᓐᓇᐅᔪᖅ ᐃᒃᓯᕙᐅᑖᖅ. 

 

ᐊᓯᐊᓄᑦ ᓅᒃᑲᓐᓂᐊᕐᔪᒡᓗᖓ. ᓄᓇᑦᑎᓐᓂ ᑕᐃᒪ 

ᐃᓛᒃ ᐃᓕᔅᓯᓐᓄᓪᓚᕆᒡᓕᒃᑭᐊᖅ 

ᑐᕌᖓᒻᒪᕆᐊᓐᓄᙱᓚᖅ ᑭᓯᐊᓂ ᓄᓇᑦᑎᓐᓂ 

ᐃᒡᓗᓕᖕᒦᓛᒃ ᑕᐃᒪ ᒥᑦᑕᕐᕕᑦᑕ ᖃᓂᒋᔮᓂ 

ᐴᖅᑲᖅᓯᒪᔪᐊᓗᐃᑦ ᐊᒥᓱᐊᓗᐃᑦ ᐊᑦᑕᕐᓇᖅᑐᑦ 

ᓄᓇᒥ−ᑕᖃᕐᒪᑦ ᐴᖅᑲᖅᓯᒪᔪᐃᑦ ᐊᒥᓱᕐᔪᐊᕌᓗᐃᑦ. 

ᒥᑦᑕᕐᕕᖕᒧᐊᖅᑐᖃᕐᓂᖅᐸᑦ ᑕᐃᒪ ᑕᐅᓄᖓ 

ᓄᓇᓕᖕᓄᐊᖓᐅᓕᕐᓗᓂ ᐊᒥᓱᐊᓗᐃᑦ 

ᐴᖅᑲᖅᓯᒪᔪᐃᑦ ᑕᒫᓂᕐᕆᓕᖅᑐᑦ ᐅᑭᐅᓂᒃ ᐊᒥᓱᓂᒃ. 

ᑕᒪᓐᓇ ᖃᐅᔨᒪᖕᒪᖔᔅᓯᐅᒃ ᓯᕗᓪᓕᖅᐹᒥ 

ᐊᐱᖅᑯᑎᒋᑐᐃᓐᓇᖅᑕᕋ ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑕᐃᒃᑯᐊ 

ᐴᖅᑲᖅᓯᒪᔪᑦ CGS−ᑯᓐᓄᑦ ᐱᒋᔭᐅᙱᒻᒪᑕ 

ᓂᑉᓕᐅᑎᒋᓂᖅ ᐊᔪᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ 

ᑭᖑᓪᓕᖅᐹᕆᖅᑰᕋᑕᕌᕕᐅᒃ. 10-ᒥᓂᑦ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 15:01ᒥ ᑲᔪᓯᒃᑲᓂᖅᑐᑎᓪᓗ 

15:18ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒃᑯᓐᓂᓕᕐᒥᒋᔅᓯ 

ᑲᑎᒪᔩᑦ. ᒥᓂᔅᑕ ᓄᓗᕋᕐᖓᑦ 

ᐅᖃᐅᓯᒃᓴᖃᖅᐸᓚᐃᒻᒪᑦ. ᒥᓂᔅᑕ ᑯᓱᒐᖅ. 

ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᕼᐊᐃ−ᓚᒐᓱᑐᐃᓐᓇᕋᑖᖅᑐᖓ. ᐋᒡᒐᓕᐊᓯᑦ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑖᖅ, ᓯᓚᑦᑐᓴᕐᕕᒃ ᓴᓂᑭᓗᐊᒥ 

ᒪᓕᒐᓕᐅᖅᑎᖓ ᐅᖃᐅᑎᖅᑲᐅᒐᒃᑯ ᓇᓕᐊᑦ  

ᓄᓇᓖᑦ ᕿᑭᖅᑖᓘᑉ ᓂᒋᐊᓃᑎᑕᐅᒻᒪᖔᑕ 6 

ᓄᓇᓖᑦ. ᑖᒃᑯᐊ ᑕᐃᒍᑐᐃᓐᓇᕐᓗᒋᑦ ᑭᙵᐃᑦ, 

ᓴᓂᕋᔭᒃ, ᐃᒡᓗᓕᒃ, ᑭᒻᒥᕈᑦ, ᐸᓐᓂᖅᑑᖅ ᐊᒻᒪ 

ᓴᓂᑭᓗᐊᖅ. ᖁᔭᓐᓇᒦᒃ ᓇᓗᓇᐃᖅᓯᒍᓐᓇᑎᒃᑲᕕᖓ. 

ᖁ.ᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ, 

ᒥᔅᑕ ᓇᑦᓯᖅ. 

 

ᓇᑦᓯᖅ: ᑕᐃᒐᖕᒪ ᐃᓕᑕᕆᑉᑲᓐᓂᕋᖕᒪ ᖁᔭᓐᓇᒦᒃ. 

ᐊᒥᓲᖏᑦᑐᓂᒃ ᐊᐱᖅᑯᑎᒃᓴᖃᖅᑐᖓ. ᑕᐃᒪᐃᓛᒃ 

ᓇᐅᔮᓂ ᐃᒻᒪᖄ ᐊᐱᕆᖅᑳᕐᓗᒍ ᑖᓐᓇ ᒥᓂᔅᑕ.  

 

ᑕᒪᒃᑯᐊ ᐃᒡᓗᑐᖃᐃᑦ ᒐᕙᒪᒃᑯᑦ ᐃᒡᓗᖁᑎᖏᑦ 

ᑲᒪᔨᐅᖃᑦᑕᕐᒪᑕ. ᑕᒪᒃᑯᐊ ᐊᑐᖅᑕᐅᔪᓐᓃᖅᑐᐃᑦ 

ᑲᒪᒋᔭᐅᕙᑦ ᓱᓕᖃᐃ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑕᒪᓐᓇ, 

ᐄᖑᓇᔭᖅᑐᖅ ᑭᓯᐊᓂ ᑭᑐᓄᑦ ᐊᑐᖅᑐᐊᓚᐅᕐᒪᖔᑖ 

ᓇᓗᓇᐃᖅᓯᒪᓗᓂ. ᑕᐃᒃᑯᓄᖓ ᐊᑐᓚᐅᖅᖢᓄᑦ 

ᓴᒃᑯᑕᐅᓯᒪᙱᑉᐸᑕ ᑕᐃᒃᑯᐊ ᐱᓕᕆᕕᐅᔪᑦ 

ᐊᑐᓚᐅᖅᑐᑦ ᑕᐃᒃᑯᓂᖓ ᓱᓕ ᑎᒍᒻᒥᔭᓇᖅᑐᑦ 

ᓴᒃᑯᑕᐅᓯᒪᔪᓂᒃ ᐅᕙᒍᑦ 

ᐱᓕᕆᐊᖃᖅᐸᓪᓕᐊᓲᖑᕗᒍᑦ 

ᖃᓄᐃᓕᐅᖅᑕᐅᔪᒪᓂᖏᑦᑕ ᒪᓕᒃᖢᒋᑦ ᒪᓕᒐᖏᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ ᑐᑭᓯᓇᕐᓂᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ ᑕᐃᒫᒃ ᑭᐅᒐᕕᑦ. ᑕᐃᒪᓕ ᑖᓐᓇ ᓇᐅᔮᓂ 

ᐋᓐᓂᐊᕐᕕᑐᖃᖅ  ᓴᒃᑯᑕᐅᓯᒪᓕᖅᐸ ᐃᓕᔅᓯᓐᓄᑦ? 

ᓯᖁᖅᑎᖅᑕᐅᔪᒃᓴᒪᐅᑕᐅᓚᐅᖅᓯᒪᖕᒪᑦ, 

ᐃᓕᔅᓯᓐᓄᓪᓗ ᑎᒍᒥᐊᖅᑕᐅᓐᓂᖅᐸᑦ ᖃᖓ ᑖᓐᓇ  

ᓯᖁᖅᑎᖅᑕᐅᒋᐊᕈᒪᖕᒪᖔᑦ? ᐊᐱᖅᑯᑎᒋᔭᕋ 

ᓯᕗᓪᓕᖅᐹᒥ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᓇ ᐋᓐᓂᐊᕐᕕᕕᓂᖅ ᓇᐅᔮᓂ. 

ᒫᓐᓇ ᐅᖃᕈᓐᓇᓪᓚᕆᙱᓚᖓ ᑭᑐᓄᑦ 

ᑎᒍᓯᒪᖕᒪᖓᑉᑎᒍ ᐋᓐᓂᐊᖅᑐᓕᕆᔨᒃᑯᓄᑉᓘᕝᕙ 

ᑎᒍᒥᐊᖅᑕᐅᖕᒪᖔᑦ ᓱᓕ.  

 

ᑭᓯᐊᓂ ᐃᒍᑦᑎᖅᑕᐅᔾᔪᑎᒃᓴᖓᓂᒡᓕ ᒫᓐᓇ 

ᐸᕐᓇᒃᓯᒪᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑉᐹ ᐊᐱᖅᑯᑎᒐ ᒥᓂᔅᑕᒧᑦ. ᒪᕐᕉᒻᒪᑎᒃ ᑕᐃᒪ 

ᐃᓛᒃᑰᖅᑑᒃ ᐃᓕᓴᕕᕋᓛᒃ ᑕᐃᒃᑯᐊ 

ᓯᓚᑦᑐᓴᕐᕕᒃᑯᓐᓄᑦ ᑎᒍᒥᐊᖅᑕᐅᕙᓪᓚᐃᔫᒃ 

ᐱᐅᔪᕕᔾᔪᐊᕌᓘᓗᑎᓪᓗ. ᐃᖅᑲᓇᐃᔭᖅᑏᑦ 

ᐊᖏᕐᕋᔅᓴᖏᓐᓂᒃ ᕼᐋᒻᓚᒃᑯᑦ 

ᐃᒡᓗᔅᓴᑭᒡᓴᖃᑦᑕᕐᖓᑕᑦᑕᐅᖅ ᐃᖅᑲᓇᐃᔭᖅᑏᓪᓗ 

ᐃᓪᓗᒃᓴᑭᒃᓱᐸᒃᑭᓪᓗᑎᒃ ᑕᐃᒃᑯᐊ ᑐᔅᓯᕌᖑᒻᒪᑕ 

ᓇᐅᔮᕐᒥᐅᓄᑦ. ᑕᒪᔅᓱᒥᖓ ᐊᐱᕆᔪᒪᕗᖓ.  

(ᑐᓵᔨᒃᑰᖏᑦᑐᖅ) ᒥᓂᔅᑕ ᑐᓴᓚᐅᖅᓯᒪᙱᓛᖅ 

ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᑕᐅᖅ ᓱᓕ ᑖᒃᑯᐊ ᓯᓚᑦᑐᓴᕐᕕᒻᒧᑦ 

ᐱᔭᐅᓯᒪᓂᖏᓐᓂᒃ ᑐᑭᓯᐅᒪᒐᒃᑯ. ᑕᐃᑲᓃᑉᐳᖅ 

ᒫᓐᓇ. ᐃᒃᓯᕙᐅᑖᖅ, ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᒃᑰᖏᑐᖅ) 

ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑭᖑᓪᓕᖅᐹᖅ  

ᐊᐱᖅᑯᑎᒐ ᑯᕕᑦᑕᕝᕕᒋᔭᑦᑎᓐᓂ ᕐᑭᓈᓗᓐᓄᑦ 

ᓇᐅᔮᓂᑦ. ᓴᓇᔭᐅᓂᐊᓚᐅᖅᓯᒪᒐᓗᐊᕐᒪᑦ  

ᐊᕐᕌᓂᐅᕙᓪᓚᐃᔪᕐᖏᓐᓇ ᐊᐅᔭᕐᓗᑭᐊᖅ 

ᖃᓄᐃᓕᖓᒻᒪᖔᑦ ᑖᓐᓇ ᐊᐱᖅᑯᑎᒋᕙᕋ. 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᑖᑉᓇ ᑕᒪᑐᒪ ᒥᒃᓵᓄᑦ 

ᓇᓃᓕᕐᒪᖔᑦ ᑭᐅᔪᓐᓇᖅᐸᑦ, ᐊᖏᕋᔭᕈᖕᓂ ᒥᔅᑕ 

ᓰᕕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᒪᓕᒐᓕᐅᖅᑎ ᐊᐱᕆᔪᖅ. ᑖᒃᑯᐊ ᓇᐅᔮᕐᒥ ᐊᐅᔭᖅ 

ᐱᓕᕆᓂᐅᓚᐅᖅᑐᐃᑦ, ᐱᓕᕆᓂᐊᔪᔪᑦ 

ᑲᔪᓯᓚᐅᖅᑐᐃᓐ ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑕᕗᑦ 

ᖃᓄᐃᓕᔪᖃᓐᓂᕐᒪᖔᑦ ᐊᐅᔭᖅ ᐱᔭᕇᖅᑲᓐ, ᑖᓐᓇ 

ᐱᔭᕇᖅᑕᐅᑉᐸᑦ ᐅᓂᒃᑳᕆᒍᓐᓇᖅᓯᓛᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ  ᓇᑦᓯᖅ. 

 

ᓇᑦᓯᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᕝᕕᒋᔪᓐᓇᕋᔭᕆᙵ ᑕᔅᓱᒪ ᒥᒃᓵᓄᑦ. 

ᑭᖑᓪᓕᖅᐹᖑᓱᒋᓕᕋᑖᖅᑕᕋᓗᐊᕋ 

ᐊᐱᖅᑯᑎᒃᓴᖃᒃᑲᓐᓂᕋᒪ. ᑭᖑᓪᓕᖅᐹᓪᓚᕆᒻᒥᒃ, 

ᐱᔾᔪᑎᖃᖅᑐᖅ ᖃᑦᑎᕈᑏᑦ ᓄᓇᓯᐅᑏᑦ 

ᐸᔪᒍᑕᐅᓛᖅᑐᐃᒡᒍᖅ. 

 

(ᑐᓵᔨᒃᑰᕈᓐᓃᖅᑐᖅ) ᖃᑦᑎᕆᔩᑦ ᓄᓇᓯᐅᑏᑦ 

ᓄᑖᙳᖅᐸᓪᓕᐊᓪᓗᑎᒃ ᓄᑕᐅᙱᑦᑐᓂᒃ 

ᐃᓇᖐᒻᒪᑕ ᑕᒪᒃᑯᐊ ᓄᑖᖑᓕᖅᑐᐃᓐ 

ᐱᖃᐅᓐᓂᖅᓴᒻᒪᕆᐊᓘᓕᕐᒪᑕ. ᑖᒃᑯᐊᓗ 

ᐃᓂᒋᓚᐅᖅᑕᖏᑦ ᑖᒃᑯᐊ ᓄᑕᐅᙱᑦᑐᓄᑦ 

ᖃᑦᑎᕆᔨᒃᑯᕕᒃ ᓈᒻᒪᓛᕋᓗᐊᖅᐸᖅᑲᐃ ᑕᒃᑯᓄᖓ 

ᓴᖅᑭᑕᐅᕙᓪᓕᐊᔪᓄᑦ ᓄᑖᓄᑦ? ᖃᑉᑎᕆᔾᔪᑎᓄᑦ 

ᓄᓇᓯᐅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓈᒻᒪᓛᖁᓐᓇᖅᑐᑦ ᑕᐃᒃᑯᐊ  

ᐊᓯᔾᔨᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᑉᓗᑦᓯᐊᖅ ᒥᓂᔅᑐ. 

ᕼᐋᐱ ᕼᐋᓗᐄᓐ. ᐅᑯᐊ ᖃᑉᑎᕆᔩᑦ ᐃᒡᓗᖏᑦ 

ᕼᐃᕗᓪᓕᖅᐹᒥᒃ ᐊᐱᖅᕼᐆᑎᒋᕼᐅᐋᖅᖢᒋᑦ 

ᖃᑎᕆᔨᒃᑯᕖᑦ. ᑖᒃᑯᐊ ᓄᓇᓕᖁᑎᒃᑲ ᑎᑭᕋᔾᔪᕐᐊᕐᓗ 

ᐊᕐᕕᐊᓪᓗ ᑕᒪᕐᒥᒃ ᓂᕆᐅᖕᒪᑕ.  

 

ᑎᑎᕋᖅᕼᐃᒪᔪᖅᑕᖃᖅᐸᖄ ᓇᓪᓕᐊᑦ ᓄᓇᓖᑦ 

ᐱᑖᖅᑎᑕᐅᓂᐊᕐᒪᖔᑕ ᑕᐃᐊᑦᓇᐃᑦᑐᓂᒃ? ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᖁᔭᓐᓇᒦᒃ. ᒫᓐᓇ ᓇᓗᓇᐃᖅᓯᒪᔪᖅᑕᖃᙱᑦᑐᖅ 

ᓇᓕᐊᒃ ᓄᓇᓕᒃ ᓄᑖᒥᒃ ᐱᑖᕋᔭᕐᒪᖔᑦ ᑭᓯᐊᓂ 

ᑖᒃᑯᐊ ᐅᖃᐅᓯᕆᔭᖏᑦ ᓄᓇᓕᖏᒃ 

ᐅᖃᐅᑎᔪᓐᓇᖅᐸᕋ ᑖᒃᑯᐊ 

ᕿᒥᕐᕈᔭᐅᕙᓪᓕᐊᓂᐊᖅᑐᑦ ᑕᐃᑲᓂ ᐃᐳᕈ 2019−ᒥ 

ᑎᑭᕌᕐᔪᐊᑉᓗ ᐊᕕᐊᑉᓗ ᓄᓇᒃᓴᕆᓇᔭᖅᑕᖏᑦ 

ᖃᑦᑎᕆᔨᐅᕝᕕᖕᒧᑦ. ᑖᓐᓇ ᓄᓇ ᐊᑐᕐᓂᐊᖅᑕᖓᑦ 

ᓈᒻᒪᖕᓂᐊᕐᒪᖔᑦ ᐱᓕᕆᐊᖑᕙᓪᓕᐊᓂᐊᖅᑐᑦ 

ᑕᐃᑲᓂ ᐅᐱᕐᖓᖅᐸᑦ ᐃᐳᕈ 2019−ᒥ, 

ᐃᓂᒃᓴᖏᓐᓂᒃ ᓈᒻᒪᒃᑲᓗᐊᕐᒪᖔᑕ ᓄᓇᖓ 

ᕿᒥᕐᕈᒋᐊᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᖁᕕᐊᓇᑯᓂ.  

 

ᑖᓐᓇ ᐅᕙᑦᓯᐊᖅ ᒪᓕᒐᓕᐅᖅᑎᐅᖃᑎᒪ 

ᐊᐱᖅᕼᐆᑎᒋᓚᐅᒑ ICIP (Investing in Canada 

Plan). ᑐᑭᕼᐃᒃᑲᓐᓂᕈᐊᖅᖢᖓ ᐅᕙᑦᓯᐊᖅ 

ᐅᖃᓚᐅᕐᒪᑦ ᒥᓂᔅᑐ 

ᖁᕕᐊᕼᐅᖕᓇᐅᖅᑳᖅᑎᓐᓇᒍᒎᖅ ᓄᓇᓖᑦ 

ᑐᒃᕼᐃᕋᕈᑎᓂᒃ ᐃᓕᕼᐃᓇᔭᖅᐸᑕᒎᖅ ᐱᐅᓇᔭᕐᒪᑦ.  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᑦᑐᒥᒃ ᑐᒃᕼᐃᕋᐅᑎᓂᒃ 

ᑐᓂᕼᐃᒋᐊᖃᕋᔭᖅᐸᑦ? ᖃᓄᐃᑦᑐᒥᒃ ᖃᓄᖅ  

ᑕᑭᑎᒋᔪᒥᒃ, ᖃᓄᖅ ᖃᐅᔨᕼᐋᓂᒃᕼᐃᒪᔪᒥᒃ ᐊᒻᒪ 

ᑭᓇᒧᑦ ᐊᐅᓪᓚᐃᓇᔭᒻᒪᖔᔾᔫᒃᕋ ᑐᑭᕼᐃᒍᐊᖅᖢᖓ. 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᑐᒃᓯᕋᐅᑎᒋᖃᑦᑕᖅᑕᖏᑦ 

ᑕᒪᒃᑯᓄᖓ ᐱᔪᒪᓂᕆᔭᖏᓄᑦ ᐊᔾᔨᒌᖃᑦᑕᖏᒻᒪᑕ 

ᓱᓇᓂᒃ ᑐᒃᓯᕋᕐᒪᖔᑖ, ᑭᓯᐊᓂ ᑖᒃᑯᓂᖓ 

ᐱᔪᒪᓂᕆᔭᒥᓂᒃ ᓱᓇᒧᑦ ᐊᑐᕋᔭᔭᕐᒪᖔᑦ, 

ᖃᑉᓯᑐᕋᔭᕐᒪᖔᑦ ᑕᒪᒃᑯᐊ ᑐᒃᓯᕋᐅᑎᐅᑉ ᐃᓗᐊᓂ, 

ᐃᓗᐊᓃᑦᑕᕆᐊᖃᖅᑐᓗᒃᑖᖑᓲᑦ ᑕᑕᑎᕆᑉᓗᓂ 

ᐃᓗᓕᖃᕆᐊᖃᕋᔭᕐᒪᑕ ᑕᒪᒃᑯᓂᖓ. 

 

ᐊᒻᒪ ᑕᐃᒃᑯᐊ ᓄᓇᓖᑦ ᑕᒪᑐᒥᖓ ᐱᔫᒥᓱᒃᑐᑦ 

ᑕᑕᑎᕆᔭᕆᐊ ᖃᐅᔨᒪᔫᒐᓗᐊᑦ ᓱᓇᓂᒡᓗ 

ᐃᓗᓕᖃᕆᐊᖃᕐᒪᖔᑖ ᐊᒻᒪ ᖃᐅᔨᒪᖏᑉᐸᑕ 

ᑎᒥᖃᖅᐳᒍᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᔅᓯᖅᑎᑯᓐᓂ ᕼᐋᒻᓚᓂᒃ ᐃᑲᔪᓲᓂᒃ ᑕᒪᑯᓄᖓ 

ᐃᑲᔪᖅᑕᐅᔪᓐᓇᕋᔭᕐᒥᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑐ, ᑕᐃᒪ 

ᖁᕕᐊᕼᐆᖕᓇᐅᖅᑳᖅᑎᓐᓇᒍ ᐃᓕᕼᐃᓂᓗᖕᓂᖅ, 

ᐃᓛᒃ ᑐᓂᕼᐃᓂᓗᒍᒫᕐᓂᖅᐸᑕ 

ᐱᓕᕆᒍᒫᓕᕐᓇᕐᓂᐊᖅᐳᑦ ᑕᐃᒃᑯᐊ ᐱᔫᒥᕼᐅᒃᑐᑦ. 

ᑕᒪᑉᓱᒪᑦᑕᐅᖅ ᐃᓗᐊᓂ, ᓇᖕᒥᓂᖅ 

ᐱᓕᕆᕝᕕᓕᖕᓂᒃ ᐅᖃᐅᕼᐃᖅ ᐊᐱᖅᕼᐅᕈᐊᖅᖢᖓ.  

 

ᖃᕆᑕᐅᔭᓕᕆᓂᐅᑉ ᒥᒃᕼᐋᓅᙱᑦᑐᖅ. ᑭᕼᐃᐊᓂ 

ᐅᑦᑳᓕᐅᕐᓂᐅᑉ ᑕᒪᑐᒪᑉ ᐃᓗᐊ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖅ 

ᐊᑎᖃᖅᑎᑕᐅᕼᐃᒪᔪᖅ $17.5 ᒥᓕᐊᓐ ᐅᑭᐅᑕᒫᑦ. 

ᑕᒪᒃᑯᐊ ᓇᖕᒥᓂᕆᔭᐅᔪᑦ ᓇᖕᒥᓂᖅ 

ᐱᓕᕆᕝᕕᒋᔭᐅᔪᑦ ᐱᕕᖃᖅᑎᑕᐅᓂᐊᖅᐹᑦ  

ᐅᑦᑳᓕᐅᕐᓂᐅᑉ ᒥᒃᕼᐋᓄᑦ ᑮᓇᐅᔭᒥᒃᑕᐅᖅ 

ᑐᒃᕼᐃᕋᕈᐊᕐᓂᖅᐸᑕ? ᐅᖅᕼᐅᐊᓗᒃᑎᒍᑦ 

ᐅᑦᑳᓕᐅᙱᓐᓂᖅᕼᐊᐅᓕᕋᔮᖁᑉᓗᑕ  

ᓄᓇᕗᒻᒥᐅᑕᑎᒍᑦ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᖁᔭᓐᓇᒦᒃ. 

ᑕᒪᒃᑯᐊ ᑕᐃᒪᓐᓇᐃᑦᑐᓂᒃ ᐱᓕᕆᐊᖃᕈᒪᔪᑦ ᓲᕐᓗ 

ᐅᑦᑳᓕᐅᕐᓂᐅᑉ ᒥᒃᓵᓄᑦ ᐃᖢᐊᕋᔭᖅᑰᖅᑐᖅ 

ᑖᑉᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵᓄᓪᓗ ᑎᒥᐅᔪᓄᑦ ᑕᒪᒃᑯᓄᖓ 

ᐅᖃᖃᑎᖃᕈᓐᓇᕋᔭᖅᐸᑕ ᑭᓯᐊᓂ 

ᐅᑦᑯᐊᖅᓯᒪᖅᑰᙱᑦᑐᒍᑦ ᐆᑦᑯᐊᖅ ᑕᒪᒃᑯᓄᖓ 

ᓇᖕᒥᓂᖃᖅᑐᓄᑦ ᑮᓇᐅᔭᓯᐅᕐᓂᐊᖅᑐᓄᑦ ᑕᒪᑐᒧᖓ 

ᑮᓇᐅᔭᕐᒥᒃ ᐊᑐᐃᓐᓇᕈᖅᑕᐅᓯᒪᔪᒥᒃ. ᑕᐃᒪᓐᓇᖃᐃᑦ 

ᑭᐅᒍᒃᑯ ᑐᑭᓯᓇᔭᖅᐳᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᓯᐊᓄᑦ 

ᓅᒑᒋᐊᑲᐃᓐᓇᕐᓚᖓ ᐅᑯᐊ ᐱᔭᕇᓵᕋᓱᒃᑲᓗᐊᕋᒃᑭᑦ 

ᐊᐱᖅᑯᑎᒃᑲ. 
 

ᑕᕝᕙᓂ ᐃᕝᕕᓪᓕ ᐃᓕᔅᓯ ᑎᑎᖅᑲᖓᓂᒃ 

ᐃᑉᐸᔅᓴᓕᓴᕐᒥᒃ ᐅᓇ ᓄᓇᓯᐅᑎᓄᑦ 

ᓄᖅᑲᖓᕕᔅᓴᐅᒐᔭᖅᑐᓂᑦ ᓴᓇᑎᑦᑎᓂᕆᒐᔭᖅᑕᓯ. 

ᑖᓐᓇᒎᖅ ᐱᓕᕆᓂᔅᓴᖅ 

ᓴᓇᔭᐅᕙᓪᓕᐊᓕᑕᐃᓐᓇᕐᖓᑦ. ᑖᓐᓇ ᓱᒻᒪᑦ, ᖃᓄᖅ 

ᐱᓕᕆᐊᖑᕙᓪᓕᐊᒻᒪᖔᖅ ᒫᓐᓇ ᐊᕐᕕᐊᒥᓗ 

ᑕᐃᒪᐃᑦᑐᑖᕆᐊᓕᕕᔾᔪᐊᕌᓘᓪᓗᑕ, 

ᓇᓗᓇᐃᕈᓐᓇᖅᑭᐅᒃ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒥᓱᙳᖅ, ᐃᓛᒃ ᑕᒪᕐᒥᓗᒃᑖᖅ 

ᓄᓇᓖᑦ ᕼᐋᒻᓚᖏᑦ 

ᓄᓇᒃᑰᕈᑕᐅᓯᕝᕕᓕᐅᖅᑐᒻᒪᕆᐊᓘᓕᕐᒪᑕ. ᑕᒪᓐᓇ 

ᑐᓴᖃᑦᑕᕋᑉᑎᒍᑦ ᐃᓕᑉᓯᖕᓂᑦ ᐊᒻᒪᓗ 

ᑐᓴᕋᑦᑕᓗᐊᕕᑦᑐᑎᒍᑦ ᕼᐋᒻᓚᒃᑰᔪᓂᑦ. ᑕᒪᒃᑯᐊᓗ 

ᓄᓇᓕᖕᓂ ᓱᓇᓂᑦ ᐱᔭᕆᐊᖃᕐᒪᖔᑖ ᖃᐅᔨᓴᓂᒃᑯᑦ 

ICSP ᑕᐃᒃᑯᑎᒎᓇ ᑕᑯᒃᓴᐅᖕᒪᑦ 

ᐃᓂᖃᙱᓗᐊᕐᓂᖅ ᓄᓇᖅᑰᕈᑎᖃᕐᕕᒃᓴᓄᑦ. ᑖᒻᓇ 

ᑕᐃᓐᓇ ᑐᙵᕕᒋᑉᓗᑎᒍᑦ 

ᕿᒥᕐᕈᔭᕆᐊᖃᓕᕋᓱᒋᒐᑉᑕ ᖃᓄᖅ ᑕᒪᒃᑯᐊ 

ᓄᓇᒃᑰᕈᑕᐅᓯᕝᕕᓕᐅᕐᓃᑦ ᖃᓄᖅ 

ᐊᙳᑎᔪᓐᓇᕐᒪᖔᑖ ᖃᓄᕐᓗ 

ᐱᓕᕆᖃᑎᒋᔪᓐᓇᕐᒪᖔᑉᑎᒍᑦ ᑖᑉᑯᐊ  

ᕼᐋᒻᓚᖑᔪᑦ ᓄᓇᓕᖕᓂ ᑕᒪᑐᒧᖓ ᑐᕌᒐᕐᒧᑦ ᒫᓐᓇ 

ᑖᒃᑯᓂᖓ ᐃᓂᓪᓚᐃᓇᓱᒃᐳᒍᑦ ᖃᓄᖅ ᑕᒪᓐᓇ 

ᐊᑐᕐᓂᐊᕐᒪᖔᑉᑎᒍ ᖃᓄᕐᓗ 

ᐱᓕᕆᐊᕆᓂᐊᕐᒪᖔᑉᑎᒍᑦ.  

 

ᑖᑉᓱᒥᖓ ᑐᕌᒐᕆᔭᕗᓪᓕ ᑕᐃᑯᖓ ᑎᑭᒃᑯᑉᑕ ᐊᑏ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᐊ ᓄᓇᓖᑦ ᐃᒪᓐᓇ ᑮᓇᐅᔭᓂᒃᑕᐅᓕᕐᓕ. 

ᐊᔾᔨᒌᙱᑐᐃᓐᓇᕆᐊᖃᕐᒪᑕ  

ᐃᓚᖏᑦ ᓄᓇᓖᑦ ᑮᓇᐅᔭᖅᑕᖃᓲᖑᒻᒥᖕᒪᑕ 

ᑲᑎᑕᒥᓂᒃ ᕿᑐᕐᖏᐅᖅᑎᑕᒥᓂᒃ ᐃᓚᖏᓪᓗ 

ᑮᓇᐅᔭᖃᙱᒃᖢᑎᑦ. ᖃᓄᖅ ᑕᒪᒃᑯᐊ ᓇᐅᒃᑯᑦ 

ᐋᖅᑭᒃ ᐃᕕᖅᑎᖅᑕᕐᓗᑎᒍᑦ ᐱᑦᓯᐊᓛᖑᔪᓐᓇᕐᒪᖔᑦ 

ᑕᒪᑐᒥᖓ ᐅᖃᐅᓯᖃᖅᑐᖅ ᑖᒻᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 

ᕼᐊᖑᓚᐅᕐᒥᓚᖓᐃᑦ, ᕼᐊᖒᔭᑦᓯᐊᒥᓕᕋᒪ. ᐅᓇ 

ᐃᓂᖃᑦᓯᐊᙱᓐᓂᖅ ᑎᑭᕌᕐᔪᐊᒥᐅᓄᑦ 

ᐊᑐᒐᐅᕼᐃᒪᕐᔪᐊᕐᒪᑦ ᐅᑭᐅᓄᑦ ᖃᑉᕼᐃᐅᓕᓂᑯᐊ 

ᕼᐃᑕᒪᑦ, ᐅᑭᐅᑦ ᕼᐃᑕᒪᑦ. ᑎᖅᑎᑎᑦᑎᖁᔩᓐᓇᖅᑐᑦ 

ᐃᒥᕐᒥᒃ ᑎᑭᕌᕐᔪᐊᕐᒥ. ᖃᐅᔨᒪᒐᒪᓗ ᐱᓕᕆᕝᕕᒃ. 

 

(ᑐᓵᔨᑎᒍᑦ) ᑖᒃᑯᐊ ᐃᒥᕐᓄᑦ ᐃᒥᓕᕆᔾᔪᑎᔅᓴᒥᒃ 

ᐋᖅᑮᑲᐃᓐᓇᔪᔫᒐᓗᐊᑦ ᐊᑕᑲᐃᓐᓇᓂᐊᖅᑐᒥ, 

ᐊᑕᐃᓐᓇᕋᔭᖅᑐᒥᒃ ᐋᖅᑭᑦᑎᕆᒃ 

ᑎᑎᕋᐅᔭᖅᑕᐅᑎᑦᑎᒐᓱᐊᕐᓂᖏᓐᓂ. 

 

ᐅᓪᓗᒥᓕ ᐊᒻᒪᓗ ᑕᐃᓐᓇ ᓄᑖᖅ 

ᓴᓇᔭᐅᒐᓱᐊᕐᓂᖓᓂᒃ ᓴᓂᐅᔾᔭᐃᒃᑯᑎᓕᐊᖑᓯᒪᔪᕐᓗ 

ᑕᐃᓐᓇ ᐃᒫᒃ ᐅᒥᐊᕐᔪᐊᒃᑯᑦ ᐅᓯᑲᖅᑕᐅᑎᑎᑑᖓᖕᒪᑦ 

ᑎᑭᕌᕐᔪᐊᕐᒥ ᕼᐋᒻᓚᒃᑯᖏᑕ ᐸᕐᓇᐅᑎᖓᓂᒃ 

ᐅᖃᓕᒫᕐᓂᐊᕋᒪ. ᑕᕝᕙᓂ ᐊᕐᕌᒍᑦᑎᓐᓂ ᑕᐃᓐᓇ 

ᓴᓂᐅᔾᔭᐃᒃᑯᑎ ᐋᖅᑭᑦᑕᐅᑲᐃᓐᓇᔪᔪᖅ 

ᐊᑕᑲᐃᓐᓇᓂᐊᖅᑐᖅ ᑭᓯᐊᓂ ᐱᐅᑦᑎᐊᕐᓂᕐᒥᓇᓂ. 

ᐊᒻᒪ ᓄᓇᓕᐅᑉ ᐃᒥᖅᑕᖅᑕᐅᓂᕆᒋᐊᖃᕐᓂᖓᓂᒃ 

ᐊᖑᒻᒪᑎᒍᓐᓇᓚᐅᙱᑦᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐊᕐᕌᒍᒧᑦ ᖃᓄᖅ 

ᓂᕆᐅᑦᑑᓗᐊᓕᕐᒪᖔᑖ ᑎᑭᕌᕐᔪᐊᒥᐅᑦ 

ᑐᕼᐊᕈᐊᖅᖢᖓ ᒥᓂᔅᑕᐅᑉ ᑐᑭᕼᐃᐅᒪᔮᒍᑦ. ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᐅᒡᒍᐊᕐᓇᖅᑐᕐᖏᓛᒃ  

ᑎᑭᕌᕐᔪᐊᕐᒥ ᑕᐃᒪᓐᓇᐃᑦᑐᒃᑰᕆᐊᖃᓚᐅᕐᒪᑕ ᐊᒻᒪᓗ 

ᓄᓇᓖᑦ ᑕᐃᒪᓐᓇᐃᑦᑐᒃᑰᕆᐊᖃᓲᖑᖕᒪᑕ 

ᐱᔮᖅᑯᑕᐅᓐᖏᑦᑎᐊᖅᑐᒃᑯᑦ.  
 

ᒫᓐᓇᓕ ᑕᐃᑲᓂ ᑎᑭᕌᕐᔪᐊᕐᒥ ᑕᐃᒪ ᐃᒪᖃᕐᕕᐊᑕ 

ᒥᒃᓵᓄᑦ ᒫᓐᓇ ᐅᑭᐅᒧᑦ ᐊᐅᓪᓛᕈᑎᒃᓴᖏᓐᓄᑦ 

ᐋᖅᑭᑦᑕᐅᓯᒪᓕᖅᐳᖅ ᐅᑭᐅᒃᑯᑦ 

ᐃᖏᕐᕋᔪᓐᓇᖅᓯᑎᖦᖢᒍ ᐊᒻᒪᓗ ᐃᓱᒪᖃᖅᑐᒍᑦ ᒫᓐᓇ 

ᑕᐃᑯᖓ ᐅᐱᕐᖔᖅ, ᐅᐱᕐᖔᒧᑦ 

ᖃᓄᐃᓐᖏᑲᐃᓐᓇᖁᓇᖅᑐᖅ ᐅᑭᐅᒃᑯᓪᓗ ᑕᒪᒃᑯᐊ 

ᖃᓛᖅᑎᑦᑎᔭᕆᐊᖃᕐᓂᖏᓐᓂᖏᑦ 

ᐊᑐᖅᑕᐅᖏᓐᓂᖅᓴᐅᓲᖑᖕᒪᑕ ᓂᒡᓕᓇᕐᓂᖏᑦ 

ᐱᔾᔪᑎᒋᓪᓗᒋᑦ. ᐃᓱᒪᖃᖅᑐᒍᑦ ᐃᒻᒪᖃ ᐅᐱᕐᖔᖅ 

ᐊᐃᐳᕈᒥ ᑕᐃᓐᓇ ᐊᐅᓪᓚᖅᑕᐅᓇᔭᕐᓂᖓ 

ᐱᒋᐊᖅᓴᕋᐃᓐᓂᖅᓴᐅᓗᓂ.  
 

ᐊᒻᒪᓗ ᑕᒪᒃᑯᓂᖓ ᖃᓛᖅᑎᑦᑎᔭᕆᐊᖃᕈᑎᓂᒃ 

ᐱᔪᒪᓇᓐᖏᒃᑲᓗᐊᖅᐳᖅ ᐊᕐᕌᒍ, ᐱᐊᓂᒃᓴᓗᑦᑖᖓᓄᑦ 

ᑕᐃᓐᓇ ᓄᑖᖅ ᐃᒥᖅᑕᕐᕕᒃ ᑕᐃᑲᓂ ᑎᑭᕌᕐᔪᐊᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒥᔅᑕ ᒪᐃᓐ.  
 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᖏᓛᒃ 

ᐃᓱᐃᑦᑐᕐᔫᒐᓗᐊᕐᒪᑦ ᑕᒪᓐᓇ ᐃᓕᓴᕆᒻᒫᕐᒪᒍ ᒥᓂᔅᑕ 

ᒪ’ᓈᖅᐸᕋ. ᐃᓱᐃᒋᔭᐅᓪᓚᕆᖕᒪᓂᓛᒃ 

ᑎᑭᕌᕐᔪᐊᕐᒥᐅᓄᑦ ᑕᒪᓐᓇ. 
 

ᖃᑉᓯᑦ ᓄᓇᕗᓗᒃᑖᖅ ᑕᐅᑐᒃᖢᒍ, ᖃᑉᓯᑦ ᓄᓇᓖᑦ 

ᑕᒪᒃᑯᓂᖓ ᖃᓛᖅᑎᑦᑎᒋᐊᖃᕐᓂᕐᒥᑦ ᐊᑐᖅᑕᖅᐸᑦ, 

ᐅᕝᕙᓘᓐᓃᑦ ᐃᓂᖃᑦᑎᐊᖏᓐᓂᐅᑉ ᒥᒃᓵᓄᑦ ᖃᓄᖅ 

ᑐᓗᖅᑕᕈᑕᐅᔪᕋᓗᖕᓂᒃ ᐊᑐᖅᑕᖅᐸᑦ ᒫᓐᓇᐅᔪᖅ? ᒪ’ᓇ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᒃᓱᒥᖓ ᐊᐱᕆᒐᕕᑦ. 

ᐊᒥᓲᓗᐊᓐᖏᑦᑐᑦ ᐅᑭᐅᑉ ᐃᓗᐊᓂ ᑕᒪᑐᒨᓇ  

ᐃᖏᕐᕋᔭᕆᐊᖃᖃᑦᑕᖅᑐᑦ, ᐃᓛᒃ ᐃᓚᖏᑦ 

ᐊᑯᓂᐅᓂᖅᓴᖅ ᖃᓛᖅᑎᑦᑎᔭᕆᐊᖃᓲᖑᓪᓗᑎᒃ,  

ᐃᓚᖏᑦ ᐊᑯᓂᐅᓗᐊᓐᖏᑦᑐᖅ.  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᐅᑭᐅᕆᓚᐅᖅᑕᑦᑎᓐᓂᑦ ᑎᑭᕌᕐᔪᐊᖅ 

ᖃᓛᖅᑎᑦᑎᔭᕆᐊᖃᓚᐅᖦᖤᖅᐳᖅ ᐊᐅᔭᓗᒃᑖᑲᓴᒃ,  

ᓴᓂᑭᓗᐊᖅᑕᐅᖅ ᖃᓛᖅᑎᑦᑎᔭᕆᐊᖃᕐᓂᒃᑯᑦ 

ᓄᖅᑲᖃᑦᑕᖅᓯᒪᕗᖅ. ᐊᒡᓛᒃ ᑲᖏᖅᖠᓂᖅ 

ᓱᓪᓗᓕᓗᒃᑐᖅᓯᒪᔫᒐᓗᐊᖅ 

ᖃᓛᖅᑎᑦᑎᖃᑦᑕᕆᐊᖃᓚᐅᖅᑐᖅ ᐊᖏᔪᒥᒃ 

ᐅᐱᕐᖔᖅ ᐊᒻᒪᓗ ᐊᐅᔭᖅ ᑕᐃᓐᓇ 

ᐃᒥᖅᑕᕐᕕᒋᔭᖓᑦ ᐃᒃᑲᕐᕆᓯᒪᓂᕆᔭᖓᓄᑦ ᐊᒻᒪᓗ 

ᑖᒃᑯᐊᓗᐊᑦ ᑕᕝᕙ ᖃᐅᔨᒪᔭᕗᑦ. ᐊᓯᓐᖑᖃᑦᑕᕐᒪᑕ 

ᐃᓚᖏᑦ ᕿᓚᒥᑯᓗᒃ 

ᖃᓛᖅᑎᑦᑎᔭᕆᐊᖃᓚᐅᖅᐸᒃᖢᑎᒃ ᐃᓚᖏᑦ 

ᐊᑯᓂᐅᓂᖅᓴᖅ. ᑕᕝᕙᓂᑦᑕᐅᖅ ᐃᖃᓗᖕᓂ 

ᖃᓛᖅᑎᑦᑎᔭᕆᐊᖃᓚᐅᕆᓪᓗᑎᒃ, 

ᑕᐃᒪᓐᓇᐃᑦᑑᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒥᔅᑕ ᒪᐃᓐ.  

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕼᐃᐊᓄᑦ 

ᕼᐊᖑᓚᐅᕐᒥᓚᖓᐃᑦ. ᑖᓐᓇ ᐅᖃᐅᕼᐃᕆᓚᐅᕋᑦᑎᒍ 

ᐃᑉᐸᒃᕼᐊᖅ ᕼᐊᕕᒐᐅᔭᓕᕆᓂᖅ.  

 

ᐅᓇ ᐊᑭᑐᔫᑎᓄᑦ ᐸᕐᓇᐅᑎᖏᓐᓂᒃ ᑐᑭᓯᑎᑦᑎᔪᑎ 

ᑕᐅᑐᒃᖢᒍ ᑕᕝᕙᓂ ᖃᐃᑕᐅᓚᐅᖅᑐᒥᒃ ᐅᓇ 

ᑐᑭᕼᐃᒍᐊᖅᑐᒍ, ᐃᑦᑲᓇᐃᔭᕐᓇᐅᑉ ᐅᓪᓗᖏᑦ 

ᐃᓚᔭᕆᐊᖃᖅᑐᑦ, ᐄᓘᓐᓃᑦ ᐋᒃᑲᓘᓐᓃᑦ, ᐋᒃᑲ 

ᑕᐃᒪᐃᓕᖓᖕᒪᑦ. (ᑐᓴᖅᓴᐅᓐᖏᑲᐃᓐᓇᖅᑐᖅ) ... 

ᐃᒃᓯᕙᐅᑖᖅ, ᐱᓇᕐᓕᐊᖅᑐᖅ 

ᒪᓕᒐᓕᐅᖅᑎᐅᓕᕼᐋᒧᑦ ᑕᒪᒃᑯᓂᖓ 

ᑐᑭᕼᐃᐊᑦᑎᐊᖏᑦᑐᕋᓗᔾᔫᒐᒪ ᕼᐅᓕ. ᑭᕼᐃᐊᓂ 

ᑐᑭᕼᐃᐅᒪᔭᒃᑯᑦ $2 ᒥᓕᐊᓐ 

ᐅᖓᑕᐅᑦᑎᐊᓐᓂᐊᕌᖓᒥᒃ ᐃᖅᑲᓇᐃᔭᕐᓇᒃᑯᑦ 

ᓴᖅᑭᕆᐊᖃᔪᔪᖅ ᖃᐅᔨᕼᐊᖅᕼᐃᒪᔪᒥᑦ ᑕᒪᓐᓇ.  

 

(ᑐᓵᔨᑎᒍᑦ) ᖃᓄᐃᒻᒪᓄᓇ ᐋᒃᑳᓚᓯᒪᕙ ᐅᑯᑎᒎᓇᖅ 

ᓈᓴᐅᑎᖏᑎᒍᑦ? ᒪᒥᐊᓇᖅ ᓇᒧᕈᓘᔮᕋᒪ ᐊᒻᒪᓗ 

ᑎᑎᖅᓯᑲᑕᑯᓘᔭᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ):  ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᒥᔅᑕ ᑎᕗᕈ ᑖᒃᓱᒧᖓ 

ᑭᐅᑦᑎᐊᕐᓂᖅᓴᐅᖅᑰᕐᒪᑦ, ᑭᐅᑎᓐᓇᔭᕈᓂ, 

ᐃᒃᓯᕙᐅᑖᖅ ᖁᔭᒋᓇᔭᖅᐸᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᓂ. 

ᑐᑭᓯᑦᑎᐊᕈᒃᑯ, ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᒪᑯᓄᖓ ᑮᓇᐅᔭᖅᑐᕐᔪᐊᕐᓂᐊᖅᑐᓄᑦ ᐊᒻᒪᓗ 

ᑕᒪᒃᑯᐊ ᐱᓕᕆᐊᖑᓂᐊᖅᑐᑦ ᐋᖅᑭᒃᓱᖅᓯᒪᓂᖏᑦ 

ᒪᑯᐊᓗ ᓈᓴᐅᓯᖅᓱᐃᓂᖅ.  

 

ᐃᒪᓐᓇ  ᐃᒪᐃᓕᖓᔪᒍᑦ 

ᓴᓇᔭᐅᕙᓪᓕᐊᓂᐊᕐᓂᖏᓐᓄᑦ ᑮᓇᐅᔭᑦ 

ᐋᖅᑭᒃᑕᐅᑦᑕᖅᐳᑦ ᐃᓚᖏᓪᓗ ᑎᒍᔭᐅᓯᒪᓕᖅᑐᑎᒃ 

ᑎᑎᕋᐅᔭᖅᓯᒪᓂᖏᓐᓄᑦ ᐊᑐᖅᑐᒃᓴᐃᑦ. ᑮᓇᐅᔭᑦ 

ᐃᓚᒋᐊᕈᑎᖏᑦ ᑕᐃᒃᑯᐊ $6 ᒥᓕᐊᓐ ᐃᓇᖓᓪᓗ 

ᑲᓇᑕᐅᑉ ᒐᕙᒪᒃᑯᖏᓐᓃᙶᖅᖢᑎᒃ ᐃᓚᖏᓪᓗ 

ᓄᓇᕗᑦ ᒐᕙᒪᒃᑯᖏᓐᓂᑦ. ᑕᐃᔅᓱᒪᓂ 

ᑕᐃᒪᐃᑦᑑᓕᕆᔨᐅᓚᐅᖅᓯᒪᙱᓐᓇᒪ ᑭᓯᐊᓂ ᐅᑯᐊ 

ᓈᓴᐅᑏᑦ ᑕᑯᓐᓇᖅᖢᒋᑦ $6 ᒥᓕᐊᓐᓂᒃ 

ᐱᔪᒪᓚᐅᖅᑐᑦ ᑎᑎᕋᐅᔭᖅᑕᐅᓂᖓᑦ 

ᑲᒪᒋᔭᐅᓂᐊᕐᒪᑦ ᐊᒻᒪᓗ ᐃᑉᐸᒃᓴᖅ 

ᐅᖃᐅᓯᕆᓚᐅᕋᑦᑎᒃᑯᑦ ᑕᖅᑲᒃᑯᓄᖓ 

ᐱᓕᕆᐊᕆᔭᐅᓗᓂ ᒪᑯᐊ ᐱᑐᐃᓐᓇᐅᙱᑦᑐᑦ 

ᐋᖅᑭᒃᓱᖅᑕᐅᓂᐊᕐᒪᑕ ᐊᐅᔭᖅ. KRG−ᒃᑯᓐᓄᑦ 

ᐱᓕᕆᐊᖑᓪᓗᑎᑦ.  

 

ᑕᐃᒃᑯᐊᓗ ᐊᑭᑐᔪᖅᑐᕈᑏᑦ ᑐᒃᓯᕌᕆᔭᐅᖕᒪᑕ $6 

ᒥᓕᐊᓐ ᐊᑐᖅᑕᐅᓂᐊᓚᐅᖅᓯᒪᔪᑦ ᑖᒃᑯᓄᖓ  

ᑎᑎᕋᐅᔭᖅᑕᐅᓯᒪᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᐋᖅᑭᒃᓱᖅᑕᐅᓯᒪᓕᖅᐹᑦ ᐱᓕᕆᐊᕆᓂᐊᖅᑕᖏᑦᑕ  

ᐋᖅᑭᐅᒪᔾᔪᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑎᕗᕈᒧᑦ ᑖᓐᓇ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᖕᒪᒍ. ᑕᐃᒃᑯᐊ 

ᐱᓕᕆᐊᕆᓂᐊᖅᑕᖏᑦᑕ ᐋᖅᑭᐅᒪᔾᔪᑎᖏᑦ 

ᐱᔭᕇᖅᑕᐅᓵᓚᐅᖅᑐᑦ ᑕᖅᑮᖅᑲᐃ ᒪᕐᕉᓕᖅᑑᒃ. 

ᐊᒻᒪᓗ ᐋᖅᑭᒋᐊᖅᑕᐅᒃᑲᓐᓂᕆᐊᖃᓚᐅᖅᖢᓂ 

ᑐᒃᓯᕋᐅᑏᑦ ᑕᐃᒃᑯᐊ ᑐᓐᓂᖅᑯᑕᐅᔪᓐᓇᕐᓂᐊᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓄᑦ 75 ᐳᓴᖏᑦ $90 

ᒥᓕᐊᖑᒐᔭᕐᒪᑕ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᔪᒃᓴᐅᑕᐅᓕᖅᑐᖅ ᐋᑐᕚᒥ. 

ᐃᒻᒪᖄ ᕖᕝᕗᐊᕆᒥ ᒫᑦᓯ 2019−ᒥ 

ᐱᓛᖅᑕᒃᓴᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᑭᐅᒐᖕᓂ. ᐄ, 

ᑕᒪᓐᓇ ᐱᓕᕆᐊᖑᓂᐊᖅᑐᑦ ᐋᖅᑭᐅᒪᔾᔪᑎᖏᑦ  

ᐱᔭᕇᖅᑕᐅᓯᒪᓕᖅᑐᑦ ᐊᔾᔨᖏᓐᓂᖅᑲᐃ 

ᐱᑎᑕᐅᓛᖅᐱᑕ ᖃᖓᑐᐃᓐᓇᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. ᐄ, 

ᐊᔾᔨᖏᓐᓂᑦ ᑐᓂᓯᔪᓐᓇᖅᑐᒍᑦ ᐊᔪᕐᓇᕈᓐᓃᑐᐊᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᐱᔭᕇᖅᐸᓪᓕᐊᓕᕋᓗᐊᖅᑐᖓ ᑕᒪᑐᒪᑉ ᒥᒃᓵᓄᑦ. 

ᐊᒻᒪᓗ ᑖᒃᑯᓇᓂ ᒪᒃᐱᖅᑐᒐᖅ ᓯᕗᓪᓕᕐᒥ 

ᖁᑦᑎᖕᓂᖃᕐᒪᒡᒎᖅ A.  

 

ᐃᓗᓕᖃᐅᑯᓘᔭᓕᖅᑐᑦ ᑕᐃᒃᑯᐊ ᐸᕐᓈᕆᓯᒪᔭᖏᑦ 

ᐊᒻᒪᓗ ᒐᕙᒪᒃᑯᑦ ᑎᑎᖅᑲᑯᑎᖏᑦ ᑕᑯᓐᓇᒃᖢᒋᑦ 

ᖁᑦᑎᖕᓂᖓ A ᓇᓕᖅᑯᑕᖅᑕᐅᓯᒪᔪᑦ ᐃᒡᓗ ᐃᓛᒃ 

ᓴᓇᓂᐊᕐᓂᕐᒧᑦ ᐋᖅᑭᐅᒪᔾᔪᑎᖏᑦ ᐱᔭᕇᖅᓯᒪᓕᖅᑐᑦ 

ᑕᒫᓂ 5-10 ᐳᓴᖏᓐᓃᓕᖅᖢᑎᒃ 

ᐱᑐᐃᓐᓇᐅᙱᓐᓂᖓ ᒪᓕᒡᓗᒍ. 

ᓄᑖᖑᓂᐊᕐᒪᓪᓘᓐᓃᑦ 

ᓄᑖᙳᕆᐊᖅᑎᑕᐅᓂᐊᕐᒪᓪᓘᓐᓃᑦ?  

 

ᑕᐃᒪ ᐊᑭᑐᔪᖅᑐᕈᑎᒃᓴᖏᑦ $126 

ᒥᓕᐊᕌᕐᓂᐊᖅᐹᑦ? 5-10 ᐳᓴᖏᓐᓃᑉᐸᑦ ᑕᕝᕙ 

ᑖᓐᓇ? ᖁᑦᑎᖕᓂᓕᒃ A−ᖑᓂᕋᖅᑕᐅᖕᒪᑦ 

ᓇᓕᖅᑯᑕᖅᑕᐅᓯᒪᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. ᐄ, ᑕᐃᒪᓐᓇ ᓈᒻᒪᒃᑐᖅ. 

ᑖᒃᑯᐊ ᐅᖓᑕᐅᑎᓇᓱᔾᔮᙱᑦᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ  

ᖁᑦᑎᓐᓂᓕᒃ A−ᒦᖕᒪᑦ ᓴᓇᔭᐅᕝᕕᖓ ᑕᐃᒪ 

ᐋᖅᑭᐅᒪᔾᔪᑎᖏᑦ ᒪᑯᐊᓗ ᐃᓚᒃᓴᖏᑦ 

ᑮᓇᐅᔭᖅᑐᕈᑎᖏᓪᓗ ᑕᐅᓄᖓ. 

ᐃᑎᔪᒧᐊᕈᒪᙱᑦᑐᖓᐅᒐᓗᐊᖅ ᑭᓯᐊᓂ 

ᓴᓇᔭᐅᓕᕈᑎᑦ ᖃᓄᖅ ᐱᔭᕇᖅᑕᕐᕕᒃᓴᓕᐅᖅᓯᒪᕙᑦ 

ᐅᓪᓗᓗᒥᒃ ᐱᒋᐊᕐᓗᒍ ᖃᖓᑭᐊᖅ 

ᐱᔭᕇᖅᑕᐅᕝᕕᒃᓴᖓᓄᑦ ᖃᖓ ᐱᔭᕇᖅᑕᐅᓛᖅᐸ? 

ᐱᔭᕇᖅᑕᕐᕕᒃᓴᖏᑦ ᐋᖅᑭᒃᓯᒪᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᓄᖓ 

ᐃᖅᑲᕋᓱᙱᖦᖢᖓ ᐊᒻᒪᓗ ᐊᐱᖅᑯᑎᒋᒐᖕᓂ 

ᖁᔭᓐᓇᒦᒃ. 2020−ᒥ ᑕᑯᓐᓇᖅᑐᒍᑦ. 2020−ᒥ 

ᐱᒋᐊᖅᑕᐅᖅᐸᒃ 2020 ᐅᑭᐊᒃᓵᖓᓂ 

ᐱᔭᕇᖅᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ):.ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᒃᑰᓕᖅᑐᖅ) ᐅᓇ 

ᑭᖑᓪᓕᖅᐹᖅ ᑕᒪᑐᒪ ᒥᒃᓵᓅᖓᔪᖅ. ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐱᑕᖃᐃᓐᓇᐅᔭᕐᒪᑕ ᐊᑭᑐᔪᖅᑐᕈᑏᑦ 

ᐱᓕᕆᑎᓪᓗᑕ. ᐊᒻᒪᓗ ᐱᓕᕆᕝᕕᓯ 

ᓇᓗᓇᐃᖅᓯᓯᒪᖕᒪᑦ ᓄᓇᓖᑦ ᑎᓴᒪᑦ 

ᐱᑐᒃᑕᐅᓂᐊᕐᒪᑕᒎᖅ. ᖃᔅᓯᕌᕐᓂᐊᕋᓱᒋᔭᐅᕙᓐ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓄᓇᓖᑦ ᑎᓴᒪᑦ 

ᐱᑐᒃᓯᒪᑎᓪᓗᒋᑦ, 

ᐃᖅᑲᓇᐃᔭᖅᑎᑖᖅᑐᒃᑲᓐᓂᕆᐊᖃᕐᓂᐊᖅᐱᓯ?  

ᐅᕝᕙᓘᓐᓃ ᓴᓇᒃᑲᓐᓂᕐᓂᕐᒧᑦ ᑐᕌᖓᔪᓂᒃ 

ᑮᓇᐅᔭᖅᑕᖃᕐᓂᐊᖅᐹ? (ᑐᓵᔨᒃᑰᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐱᔨᑦᑎᕈᑏᑦ ᑕᐃᒃᑯᐊ ᑕᐃᒪᐃᑦᑐᓂᒃ 

ᐊᑐᖅᑐᑦ ᐊᑭᓕᖅᓱᐃᖃᑦᑕᕐᓂᐊᕐᒪᑕ ᑕᐃᒃᑯᓄᖓ 

ᐊᑭᓕᖅᓱᖅᑕᐅᖃᑦᑕᕐᓂᐊᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᐊᐱᖅᑯᑎᒃᓴᖃᕈᓐᓃᖅᐲᑦ? ᑭᖑᓪᓕᖅᐹᖅ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᒃᑰᓕᖅᑐᖅ) 

ᖃᔅᓯᓂᒃ ᑮᓇᐅᔭᓕᐅᕈᑕᐅᓂᐊᕋᓱᒋᒐᔅᓯᐅᒃ? 

ᐊᕐᕌᒍᑕᒫᖅ ᖃᔅᓯᓕᐅᖃᑦᑕᕐᓂᐊᕋᓱᒋᕕᒋᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓇᓗᔪᒍᑦ ᐃᒻᒪᖄ 

ᐊᕐᕌᒍ ᑐᑭᓯᒃᑲᓐᓂᓛᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᒃᑰᓕᖅᑐᖅ) 

ᑖᓐᓇ ᐊᐱᖅᑯᑎᒋᓂᐊᖅᑲᐅᒐᒃᑯ ᑭᖑᓪᓕᖅᐹᖅ. 

ᓯᕗᓪᓕᕐᒥ ᐱᓕᕆᕝᕕᖓ ᐊᕐᕌᒍ 

ᐊᓯᔾᔨᕐᓂᐊᖅᑐᒃᓴᐅᖕᒪᑦ ᑮᓇᐅᔭᑦ ᑖᒃᑯᐊ 

ᑎᑎᕋᖅᑕᐅᖃᑦᑕᖅᓯᒪᓂᖏᑦ. ᐅᓂᒃᑳᖑᓂᖏᑦ 

ᑎᑎᕋᖅᑕᐅᓯᒪᓂᖏᑦ ᑲᓇᑕᐅᑉ 

ᒐᕙᒪᒃᑯᖏᓐᓃᙵᖅᑐᑦ ᓲᕐᓗᓕ ᐱᒋᙱᑕᕗᑦ ᐃᑯᐊ  

ᐱᒋᔭᕗᑦ. 

 

ᑐᑭᓕᐅᑎᓗᒍ, ᑲᑎᓕᒫᓪᓗᒋᑦ $30 ᒥᓕᐊᓐ 

ᐊᑐᕐᓂᐊᖅᑐᒍᑦ ᒪᕐᕉᖕᓄᑦ ᐊᕐᕌᒎᖕᓄᑦ ᑭᓯᐊᓂ 

ᑮᓇᐅᔭᖅᑐᕈᑎᓪᓚᕆᖏᑦ $120 ᒥᓕᐊᖑᓂᐊᖅᑐᑦ. 

ᑖᓐᓇ ᖃᓄᖅᑑᕈᑎᒃᓴᑐᐃᓐᓇᖅ ᓇᓗᓇᐃᕆᓇᓱᒡᓗᓂ 

ᓱᓕᔪᒃᑯᑦ ᖃᔅᓯᓚᕇᑦ  

ᐊᑐᖅᑕᐅᖕᒪᖔᑕ ᐊᒻᒪᓗ  

ᖃᓄᐃᓕᐅᓪᓚᑦᑖᕋᓗᐊᕐᒪᖔᑦᑕ. 

ᓇᓕᖅᑯᓯᒪᓪᓚᕆᖕᓂᐊᖅᐸᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑕᕝᕙᓃᖃᑕᐅᒃᐸᑕ. ᑕᒪᒃᑯᐊ 

ᑐᑭᓯᓇᒃᑲᓐᓂᕐᓂᐊᖅᑐᖅ.  

 

ᐊᒻᒪᓗ ᑭᖑᓪᓕᖅᐹᖅ ᓂᓪᓕᐅᑎᒐ ᒪᒃᑯᐊ ᐳᔪᐃᑦ 

ᐊᕐᕕᐅᕐᒥᐅᑕᐅᒐᒪ ᐊᒻᒪᓗ ᖁᕕᐊᓱᒃᖢᖓ 

ᐳᔫᖃᑦᑕᖏᒻᒪᑦ ᐊᐅᔭᒃᑯᑦ ᕼᐋᒻᓚᒃᑯᑦ 

ᑕᐃᒪᐃᑦᑐᓕᕆᔪᓐᓇᑦᑎᐊᕐᒪᑕ. ᖃᐅᔨᒪᔭᔪᖓ 

ᕼᐋᒻᓚᒃᑯᑦ ᐊᕐᕕᐊᓂ ᐅᖃᖃᑎᖃᓚᐅᕐᒪᑕ 

ᐊᓯᖏᓐᓂᒃ ᕼᐋᒻᓚᒃᑯᓐᓂᒃ ᐃᓕᓐᓂᐊᖅᑎᑦᑎᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᐃᓕᓐᓂᐊᖅᑎᑕᐅᔪᒪᒍᔅᓯ 

ᐊᑭᓕᖅᓱᖅᑕᐅᑦᑎᐊᑐᐊᖅᐸᑕ ᕼᐋᒻᓚᒃᑯᑦ, 

ᐃᓕᓐᓂᐊᖅᑎᑦᑎᔪᓐᓇᑦᑎᐊᖅᑐᑦ ᖃᓄᖅ ᑕᒪᓐᓇ 

ᐳᔪᕐᓗᒃ ᐊᐅᔭᒃᑯᑦ ᑲᒪᒋᔭᐅᔪᓐᓇᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ, ᓂᓪᓕᐅᑎᒋᔪᒪᕕᐅᒃ? 

ᐱᖓᓱᐃᓐᓇᕐᓂᒃ ᐊᑎᖁᑎᖃᓕᕋᒪ 

ᑖᒃᑯᐊᑐᐊᖑᓂᐊᓕᖅᑐᑦ. ᐊᑯᓂ 

ᐱᓕᕆᐊᕆᓯᒪᓕᕋᑦᑎᒃᑯᑦ ᑖᓐᓇ, ᒪᓕᒐᓕᐅᕐᕕᖕᒥ 

ᐊᐱᖅᑯᑎᒋᔪᓐᓇᕐᓂᐊᖅᑕᓯ ᐊᓯᖏᑦ ᐊᒻᒪᓘᓐᓃᑦ 

ᒥᓂᔅᑕ ᐊᐱᕆᑦᑎᐊᒻᒪᕆᒡᓗᒍ. ᐅᑯᐊ 

ᐊᐱᕆᓂᐊᖅᑐᑦ, ᑖᒃᑯᓂᖓᔅᓴᐃᓐᓇᖅ 

ᐊᐱᖅᑯᑎᖃᕈᓐᓇᖅᑐᓯ ᐊᐱᖅᑯᑎᖃᕈᓐᓇᖏᑦᑐᓯ 

ᐊᓯᖏᓐᓂᒃ. ᐊᑎᖁᑎᓐᓂ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᕐᓗᒍ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ 

ᑭᐅᖃᑦᑕᕐᒪᑕ. ᐊᑯᓂᕈᓗᒃ ᐊᐱᖅᓱᖅᑕᐅᓕᕐᒪᑕ. 

 

ᒪᕐᕈᐃᓐᓇᑯᓘᖕᓂᒃ ᐊᐱᖅᑯᑎᒃᓴᖃᖅᑐᖓ.  

ᓯᕗᓪᓕᖅᐹᖅ, ᕿᑭᖅᑖᓘᑉ ᓂᒋᐊᓂ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᕆᔭᐅᔪᖅ. 

 

ᒥᓂᔅᑕ ᐅᖃᖅᑲᐅᕐᒪᑦ ᑕᐃᓐᓇ ᑳᓐᑐᕌᒃ 

ᑐᓐᓂᖅᑯᑕᐅᓂᐊᖅᑐᖅ MCW−ᒃᑯᓐᓄᑦ ᐊᒻᒪᓗ 

MCW-ᒃᑯᑦ ᑮᓇᐅᔭᓂᒃ 

ᐊᑐᙱᓐᓂᖅᓴᐅᑎᑦᑎᓂᐊᖅᖢᑎᒃ. ᑖᓐᓇᖃᐃ  

ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᒃᑲᓐᓂᕈᓐᓇᖅᐳᖅ 

ᖃᓄᖅ ᑕᐃᒪᓐᓇᐃᑦᑐᓐᓇᕐᓂᐊᕐᒪᖔᖏᑦ? 

ᐱᓗᐊᕐᓗᒋᑦ ᐅᑯᐊ ᓈᓴᐅᑎᖏᑦ ᐅᖃᖅᓯᒪᖕᒪᑕ 

$1.8 ᒥᓕᐊᓂᒡᒎᖅ ᐊᕐᕌᒍᑕᒫᑦ 

ᐊᑐᙱᓐᓂᖅᓴᐅᓂᐊᕋᒥᒃ. ᖃᓄᖅ ᐅᓇ $1.8 

ᒥᓕᐊᓐ ᐋᖅᑭᒃᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖄ ᒥᔅᑕ 

ᑎᕗᕈ ᑖᔅᓱᒥᖓ ᑭᐅᑲᐃᓐᓇᕐᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ 

ᑖᒃᑯᓂᖓ ᓇᓗᓇᐃᖅᓯᑦᑎᐊᒃᑲᓐᓂᕈᒪᓪᓗᖓ 

ᐆᒻᒪᖅᑯᑎᓕᕆᓂᐅᑉ ᒥᒃᓵᓄᑦ ᑕᒪᒃᑯᓄᖓ 

ᐱᓕᕆᐊᕆᖃᑦᑕᖅᑕᑦᑎᓐᓂ. ᑲᔪᓰᓐᓇᖅᖢᑎᒡᓗ 

ᑕᒪᒃᑯᐊ ᐱᓕᕆᔭᕗᑦ ᑭᕙᓪᓕᕐᒥᓕ ᓯᕗᒧᐊᒃ 

ᐱᓕᕆᐊᖃᓚᐅᖅᑐᒍᑦ ᑖᒃᑯᓂᖓ 

ᐃᓛᒃᑰᓕᖅᑕᖅᖢᒋᑦ ᐆᒻᒪᖅᑯᑎᓕᕆᓂᕐᒧᑦ 

ᐱᓕᕆᐊᖃᖅᖢᑎᒃ ᐃᓛᒃᑰᖓᖅᖢᑎᑦ 

ᐊᑭᑐᔪᖅᑐᕈᑏᓪᓗ ᒐᕙᒪᒃᑯᑦ ᓯᓚᑖᓂ 

ᑳᓐᑐᕌᒃᑕᐅᓯᒪᓪᓗᑎᑦ ᐊᒻᒪᓗ ᑮᓇᐅᔭᐃᑦ 

ᐊᑐᖅᑕᐅᙱᑦᑐᑦ ᑖᔅᓱᒧᖓ ᑳᓐᑐᕌᒃᑦ−ᒧᑦ 

ᐅᑎᖅᑎᑕᐅᓗᑎᒃ.  

 

ᑖᒃᑯᐊᓗ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᖃᐅᑏᑦ 

ᑐᓂᔭᐅᓪᓗᑎᑦ ᕿᑭᖅᑖᓘᑉ ᓂᒋᐊᓂ ᑕᒪᒃᑯᐊ  

ᐆᒻᒪᖅᑯᑎᓕᕆᓂᕐᒧᑦ 

ᐅᐸᓗᖓᐃᔭᐅᑎᓕᐅᕋᓱᓚᐅᕋᑦᑕ. 25 ᐳᓴᓪᓗᐊᖏᑦ  

ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᓄᓇᕗᑦ ᒐᕙᒪᒃᑯᖏᓐᓂ 

ᐱᔭᐅᓗᑎᓪᓕ ᕿᓂᕐᓗᑎᒡᓗ ᐃᒻᒪᖃ 75 ᐳᓴᖓᓂᒃ 

ᑕᐃᒃᑯᓇᙵᑦ ᑮᓇᐅᔭᖅᑖᕐᕕᐅᕙᒃᑐᓂᑦ  

ᐆᒻᒪᖅᑯᑎᓕᕆᓂᕐᒧᑦ ᑐᓴᖅᑎᑦᑎᔾᔪᑕᐅᕋᑖᓚᐅᖅᑐᓂᒃ 

ᒐᕙᒪᑐᖃᒃᑯᓐᓂ. ᒫᓐᓇ ᑳᓐᑐᖃᒃᓯᓯᒪᙱᑦᑐᒍᑦ 

ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑎᓕᕆᔨᒃᑯᑦ  

ᐊᐅᓚᑦᑎᔨᒃᑯᓐᓄᑦ ᑖᒃᑯᓂᖓᒃᓴᐃᓐᓇᖅ. ᑖᔅᓱᒥᖓᓕ 

ᐱᓕᕆᐊᖃᖅᑐᒍᑦ ᐅᕙᒍᑦ ᒐᕙᒪᑐᖃᒃᑯᓪᓗ 

ᐃᑲᔫᓯᐊᖏᑦ ᑕᐃᑯᙵᕐᓗᑎᑦ ᐊᑭᑐᔪᖅᑐᕈᑎᒃᓴᓂᒃ 

ᐊᑭᓖᑲᐅᑎᒋᓗᑎᒃ. 100 ᐳᓴᓐ ᑮᓇᐅᔭᓂᒃ 

ᐊᑐᙱᓐᓂᕆᔭᐅᔪᐃᑦ ᑕᒪᒃᑯᐊ 

ᐅᑎᖅᑎᑕᐅᔪᓐᓇᕐᓂᐊᕐᒪᑕ ᒐᕙᒪᒃᑯᖏᓐᓄᑦ 

ᓄᓇᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑖᓐᓇ ᓇᓗᓇᐃᕋᑖᕋᕕᐅᒃ. 

ᐊᐱᖅᓱᓚᐅᖅᑳᖅᑎᓐᓇᖓ ᐅᓂᒃᑳᒐᓛᑲᐃᓐᓇᕐᓚᖓ 

ᐆᒻᒪᖅᑯᑎᓕᕆᓂᐅᑉ ᒥᒃᓵᓄᑦ ᐆᒻᒪᖅᑯᑎᓕᕆᓂᕐᒧᑦ. 

ᖁᔭᓐᓇᒦᕈᒪᔭᕋ ᒥᓂᔅᑕ ᑖᒃᑯᓂᖓ ᐱᓕᕆᐊᖃᕐᒪᑦ. 

ᐊᒻᒪ ᓱᖅᑯᐃᖅᓯᓯᒪᔪᖓ ᐱᓕᕆᕕᐅᑉ 

ᐱᓕᕆᓇᓱᒃᑕᖏᑦ ᑕᒪᒃᑯᐊ ᓴᖅᑭᑦᑎᓇᓱᒃᖢᑎᒃ 

ᐱᓕᕆᐊᒃᓴᓂᒃ ᑖᒃᑯᐊ ᐱᒻᒪᕆᐊᓘᓱᕆᔭᒃᑲ 

ᓄᓇᕗᒻᒧᑦ. ᑕᐃᒪᓐᓇᐃᑦᑐᑦ ᐱᓕᕆᐊᒃᓴᐃᑦ 

ᐃᖅᑲᓇᐃᖅᑕᐅᖃᑦᑕᖁᓪᓗᒋᑦ. 

 

ᐊᕐᕌᒍᑕᒫᑦ ᐊᑐᙱᓐᓂᖅᓴᐅᖃᑦᑕᕋᔭᖅᑐᑦ 

ᐃᓯᐊᖅᑭᙱᓐᓂᖅᓴᐅᓗᑎᑦ ᐱᐅᔪᒻᒪᕆᐊᓘᖕᒪᑦ. 

ᖁᔭᓐᓇᒦᑦᑎᐊᖅᐸᒋᑦ ᑖᔅᓱᒪᐅᑉ ᒥᒃᓵᓄᑦ. 

 

ᐊᐱᖅᑯᑎᒋᓂᐊᕐᒥᔭᕋ ᒥᐊᓂᖅᓯᓂᕐᒧᑦ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖃᕐᓂᕐᒧᑦ ᑖᒃᑯᓂᖓ 

ᐅᓂᒃᑳᖅᓯᒪᖕᒪᑕ ᐱᓕᕆᐊᒃᓴᖏᓐᓂᑦ 

ᐆᒻᒪᖅᑯᑎᖃᑦᑎᐊᕐᓂᕐᒧᑦ ᐊᒻᒪ ᓱᕕᖅᑕᐃᓕᑎᑦᑎᓂᖅ 

ᐅᖅᓱᐊᓗᒃᑐᓗᐊᖅᑕᐃᓕᒪᓂᕐᒧᓪᓗ ᐊᑐᖅᑐᑦ. 

ᐆᓇᖅᑐᓕᐅᕈᑏᑦ ᐃᒡᓗᒥ, ᐊᒻᒪ ᓯᓚᒻᒧᐊᖓᔪᑦ  

ᐊᔾᔨᓕᐅᖅᑕᐅᖃᑦᑕᖅᖢᑎᒡᓗ ᓇᐅᒃᑯᑦ ᕕᕐᒪᖔᑕ.  

 

ᐊᒻᒪ ᐆᒻᒪᖅᑯᑎᓕᐅᕈᑎᖃᖅᖢᑎᒃ ᓇᓕᐊᒃ ᐃᒡᓗ 

ᕿᑭᖅᑖᓘᑉ ᓂᒋᐊᓂ ᑖᒃᑯᓇᓂ ᐱᓕᕆᐊᕆᔭᐅᔪᖅ  

ᐊᑐᕐᓂᐊᖅᑐᑦ ᐊᑐᕐᓂᐊᖅᐸᑦ ᑕᒪᒃᑯᓂᖓ 

ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ ᓯᕿᓂᕐᒧᑦ  

ᐆᒻᒪᖅᑯᑎᖃᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ 

ᐊᐱᕆᖕᒪᑦ ᐊᖏᖃᑎᖃᑦᑎᐊᖅᖢᒋᓪᓗ. ᐱᓕᕆᕕᕗᑦ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᓕᕐᒪᑕ. ᒐᕙᒪᒃᑯᑦ 

ᐃᒡᓗᖁᑎᒋᔭᖏᑦ ᑕᒪᒃᑯᐊ 

ᐅᖅᓱᐊᓗᒃᑐᙱᓐᓂᖅᓴᐅᓕᖁᓪᓗᒋᑦ ᐊᓯᖏᓐᓂᒃ 

ᑮᓇᐅᔭᓂᒃ ᐊᑐᕆᐊᖃᓲᖑᒐᑦᑕ. ᐃᒐᓛᓪᓗ ᑕᒪᒃᑯᐊ 

ᓱᕕᕈᓐᓃᖅᑎᑕᐅᓗᑎᑦ ᐹᖏᓪᓗ. ᖁᔭᒋᑦᑎᐊᖅᐸᒋᑦ 

ᐃᓱᒫᓘᑎᖃᕋᕕᑦ ᑕᒪᑐᒥᖓ.  

 

ᑭᓯᐊᓂᓕ ᑎᑎᕋᖅᓯᒪᔪᑦ ᑖᒃᑯᐊ ᓇᓕᐊᒃ ᐃᒡᓗᐃᑦ 

ᐱᓯᒪᔭᕋᓗᐊᕗᑦ ᑐᓴᒐᒃᓴᖏᑦ ᑖᑯᐊ. ᐃᒻᒪᖄ 

ᑐᓂᔪᓐᓇᖅᑕᕋᓗᐊᕋ ᓯᕗᓂᒃᓴᑦᑎᓐᓂ 

ᐊᑯᓂᐅᓗᐊᖏᑦᑐᖅ. ᒫᓐᓇ ᑭᓯᐊᓂ 

ᐱᓯᒪᖏᓐᓇᑦᑎᒍ ᑭᓯᐊᓂ ᑐᓂᔪᓐᓇᑦᑎᐊᓛᖅᑕᕋ. 

ᒪᓕᒐᓕᐅᖅᑎᐅᖃᑎᒃᑲᓗ ᓱᖅᑯᐃᑎᑦᑎᐊᓚᐅᕐᒪᑕ 

ᓇᓕᐊᒃ ᐹᑦ ᐊᒻᒪ ᐃᒐᓛᑦ ᓱᕕᕐᓂᖅᓴᐅᒻᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐅᑦᓯᑑᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᐆᒻᒪᖅᑯᓯᓕᕆᓂᐅᑉ ᒥᒃᓵᓄᑦ ᐱᓕᕆᐊᖃᖅᑎᓪᓗᒋᑦ 

ᐃᓕᓐᓂᐊᕕᖕᓂ ᐊᐱᖅᓲᑎᖃᕐᓂᐊᖅᑐᖓ 

ᕿᑭᖅᑖᓘᑉ ᓂᒋᐊᓃᑦᑐᓂᒃ. ᓱᖅᑯᐃᖅᓯᓯᒪᒐᒪ 

ᐅᓄᖅᑐᑦ ᓄᓇᓖᑦ ᐃᓕᓐᓂᐊᕐᕖᑦ 

ᓇᓗᓇᐃᖅᑕᐅᓯᒪᖕᒪᑕ ᑐᐊᕕᕐᓇᖅᑐᖃᓕᕌᖓᑦ 

ᑭᒫᕝᕕᐅᖃᑦᑕᕐᓂᐊᕐᓗᑎᒃ. 

 

ᐱᒻᒪᕆᐅᒐᔭᕐᒪᑦ ᑖᒃᑯᐊ ᑕᐃᑯᖓ 

ᐆᒻᒪᖅᑯᑎᓕᐅᕈᑎᓄᑦ ᐅᖅᓱᐊᓗᒃᑐᖏᑦᑐᓂᒃ 

ᐊᑐᕈᓐᓇᕐᓗᑎᒃ ᐃᓕᓐᓂᐊᕐᕖᑦ. ᑕᐃᒪᓕ 

ᑐᐊᕕᕐᓇᖅᑐᖃᓕᕐᓂᖅᐸᑦ ᓄᓇᓕᖕᓂ 

ᐃᑯᒻᒪᖅᑯᑎᖏᑦ ᖃᒥᑦᑐᐊᓘᒃᐸᑕ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᐊᓅᕈᓐᓇᕐᓂᐊᕐᒪᑕ, ᓄᓇᓖᑦ 

ᐊᑦᑕᕐᓇᖅᑐᒦᖁᓇᒋᑦ ᕿᒫᑎᓪᓗᒋᑦ  

ᐃᓕᓐᓂᐊᕐᕕᖕᒧᑦ. ᑖᓐᓇ 

ᓂᓪᓕᐅᑎᒋᔪᒪᑐᐃᓐᓇᖅᖢᒍ, ᐃᓕᓐᓂᐊᕐᕕᒃ  

ᐱᖃᓯᐅᑎᔭᐅᖁᓇᖅ. 

 

ᐊᒻᒪ ᐊᐱᖅᑯᑎᓅᕐᓂᐊᓕᖅᐳᖓ ᐊᓯᐊᓄᑦ 

ᐱᔾᔪᑎᖃᖅᖢᓂ ᐊᖅᑯᑏᑦ ᓄᓇᓕᖕᓂ. ᐊᐱᖅᑯᑎᒐᓕ 

ᑭᓇ ᑲᒪᕙ ᕿᑯᖅᑐᐃᓂᕐᒧᑦ ᐊᖅᑯᑎᓂᒃ 

ᖁᐊᖅᑎᑕᒐᓕᖅᓱᐃᓂᕐᒧᑦ ᐊᖅᑯᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᓄᓇᓖᑦ ᓇᖕᒥᓂᖅ ᑖᒃᑯᐊ ᑲᒪᔪᑦ 

ᐊᖅᑯᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ. ᐊᐱᖅᓱᕐᓂᐊᓕᖅᑐᑦ ᑐᒡᓕᐊᓂ, ᒥᔅᑕ 

ᑭᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐃᓕᑕᖅᕼᐊᐅᓐᓂᕋᒪ. ᐊᑕᐅᕼᐃᓐᓄᐊᖕᒥᒃ 

ᐊᐱᖅᑯᕼᐃᒃᕼᐊᖃᕐᓂᐊᕋᒪ ᑕᕝᕙᓂ 

ᐊᑭᑐᔪᖅᕼᐅᕈᑎᑉᓴᐅᑉ ᐃᓗᐊᓂ ᐅᖃᐅᕼᐃᐅᔪᖅ 

ᑕᐃᑲᓂ ᑭᒡᒐᖅᕼᐅᑉᑕᒪ ᐊᐃᑉᐹᓂ. 

ᑕᐅᑐᓐᓇᖅᑐᖃᖏᒻᒪᑦ ᑯᕕᖅᑕᕕᐅᑉ ᒥᒃᕼᐋᓄᑦ 

ᑕᐃᑲᓂ ᑕᓗᕐᔪᐊᓂ. ᑯᕕᖅᑕᕐᕕᖃᕐᒪᑕ 

ᐊᔾᔨᐅᔪᕐᓗᑭᐊᖅ ᐊᔾᔨᐅᖏᑦᑐᕐᓗᑭᐊᖅ 

ᕼᐊᓇᕼᐃᒪᔪᒥᒃ ᑕᐅᑐᓐᓇᖅᕼᐃᕼᐅᐊᖏᒻᒪᑦ.  

 

ᑕᐃᑉᓇᓕ ᒥᓂᔅᑕ ᖃᓄᖅ 

ᐸᕐᓇᖅᑕᐅᕼᐃᒪᕋᓗᐊᕆᐊᖅᓵ ᑐᑭᕼᐃᒍᒪᑉᓗᒍ 

ᐊᐱᖅᑯᑎᒋᕙᕋ ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᕐᕕᖕᓄᑦ 

ᐅᖃᐅᓯᖃᖅᑰᕋᕕᑦ. ᑕᒪᒃᑯᐊ ᓄᓇᓕᖕᓂ  

ᑯᕕᖅᑕᕐᕕᖏᓪᓗ ᐊᒃᑕᑯᖃᕐᕕᖏᓪᓗ ᕿᒥᕐᕈᒐᑉᑎᒍ. 

ᑖᒃᑯᐊ ᓄᓇᖓᑕ ᒥᒃᓵᓄᑦ ᓇᓃᓕᕐᒪᖔᑦ 

ᑯᕕᖅᑕᕐᕕᐅᑉ ᒥᒃᓵᓄᑦ ᖃᐅᔨᓴᖅᑕᐅᓂᕆᔭᖓ  

ᓵᓐᓃᖏᒻᒪᑦ. ᓵᓐᓄᐊᖅᐸᑦ ᐃᓕᖕᓄᑦ 

ᐊᑐᐃᓐᓇᕈᖅᑎᓐᓂᐊᖅᐸᕋ ᑲᑎᒪᓂᑉᑎᓐᓂ ᓱᓕ  

ᐅᓪᓗᒥᐅᓐᖏᑐᐃᓐᓇᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒐ 

ᑭᖑᓪᓕᖅᐹᑦᑎᐊᖅ, ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᖅᓯᒃᑲᓐᓂᕋᕕᑦ. ᒪᕐᕉᖕᓂᒃ 

ᐊᐱᖅᑯᑎᒃᓴᖃᖅᑐᖓ, ᐃᒃᓯᕙᐅᑖᖅ, ᒥᓂᔅᑕᒧᑦ. 

 

ᐊᕐᕌᒍᒋᔭᑦᑎᓐᓂ ᒪᓕᒐᓕᐅᕐᕕᒃ $6.0 ᒥᓕᐊᓂᒃ 

ᐊᖏᖅᓯᓚᐅᕐᒪᑕ ᑮᓇᐅᔭᖅᑐᕈᑎᒃᓴᖏᑦ ᐱᓕᕆᕕᖕᒥ 

ᒥᑭᑦᑑᑎᓄᑦ ᐊᑐᕈᒫᖅᑕᖏᓐᓂᒃ ᐃᓗᐊᓂ 2018−19 

ᐊᑭᑐᔪᖅᑐᕈᑎᒃᓴᓂᒃ. ᒥᓂᔅᑕ ᐊᖏᕈᓐᓇᖅᐹ 

ᓴᖅᑭᑦᑐᓐᓇᕐᒪᖔᑦ ᑕᒪᒃᑯᐊ ᐊᒡᒍᖅᑐᖅᓯᒪᓗᒋᑦ 

ᒪᓕᒐᓕᐅᕐᕕᐅ ᐃᓗᐊᓂ 2018−19  

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᑉᐸᑦ ᖃᓄᖅ 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒑᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐊᒻᒪ 

ᖁᔭᓐᓇᒦᒃ ᑲᑎᒪᔨᐅᖃᑎᒐ ᑖᑉᓱᒥᖓ ᐊᐱᕆᖕᒪᑦ. 

ᐄ, ᑖᒃᑯᐊ ᑐᓂᔪᓐᓇᕐᓂᐊᑕᒃᑲ ᑲᑎᒪᔨᐅᖃᑎᒻᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪ ᒥᓂᔅᑕ 

ᐊᒻᒪᓗ ᐃᒃᓯᕙᐅᑖᖅ. ᐱᖃᑖ ᐊᐱᖅᑯᑎᒋᓂᐊᖅᑕᕋ. 

ᐊᑭᑐᔪᖅᑐᕈᑎᒃᓴᐃᑦ ᒥᑭᑦᑑᑕᐅᓂᖅᓴᐃᑦ 

ᐃᓱᓕᓐᓂᐊᕐᒪᑦ ᒫᑦᓯ 31, 2018−ᒥ ᐊᒻᒪᓗᑦᑕᐅᖅ 

ᑐᓴᕈᒪᓪᓗᖓ ᖃᓄᐃᑦᑐᓂᒃ ᐊᓯᔾᔩᓂᐊᕐᒪᖔᑕ 

ᐊᑐᐊᒐᕐᒧᑦ. ᐊᒻᒪ ᖃᖓ ᐊᑐᐊᒐᖅ ᑕᐃᓐᓇ 

ᐊᖏᖅᑕᐅᓂᐊᖅᐹ? ᒫᑦᓯᐅᑎᓪᓗᒍ ᐃᓱᓕᓚᐅᕐᒪᑦ  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1527 

ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑭᖑᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐃᓱᓕᓚᐅᕐᒪᓂᓛᒃ ᐊᕐᕌᓂ 

ᒫᑦᓯ 31−ᖑᑎᓪᓗᒍ ᐅᖃᐅᓯᕆᔭᐃᑦ. 

ᑮᓇᐅᔭᓂᒃᑕᐅᖃᑦᑕᕐᓂᖏᑦ ᑕᒪᑐᒪᑉ ᒥᒃᓵᓄᑦ. ᒫᓐᓇ 

ᕿᒥᕐᕈᔭᕗᑦ ᓇᐅᒃᑯᑦ ᐋᖅᑭᒋᐊᖃᕐᒪᖔᑦ ᓱᓇᓗ 

ᐃᕕᖅᑎᑦᑎᕆᐊᖃᕐᒪᖔᑕ ᑕᒪᒃᑯᐊ 

ᐋᖅᑭᒋᐊᕐᓂᖅᑕᖃᕆᐊᖃᕐᒪᑦ 

ᐱᔪᓐᓇᖅᐹᓪᓕᕈᑎᑕᖃᕆᐊᖃᕐᒪᓪᓗ ᑕᒪᐃᓐᓄᑦ 

ᑕᒪᑐᒪᑉ ᒥᒃᓵᓄᑦ ᐱᓕᕆᐊᖃᖅᑐᓂᒃ. ᑕᕝᕙᓂ 

2019-20 ᐃᓗᐊᓂ ᑕᐅᑐᒐᖃᖅᑐᒍᑦ ᑕᒪᒃᑯᓂᖓ 

ᐋᖅᑭᒃᓱᐃᕌᓂᒃᓯᒪᔪᓐᓇᖅᓯᓂᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ. ᓄᓇᓕᖕᓂ 

ᐱᔨᔅᓯᕈᑎᐅᖃᑦᑕᖅᑐᑦ ᑲᑎᖦᖢᒋᑦ 

ᐊᑭᑐᔪᖅᑐᕈᑎᒃᓴᖏᑦ $29,875,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ J-

5−ᒧᐊᕐᓗᓯ. ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓ. 

ᐊᐱᖅᑯᑎᒃᓴᐃᑦ? ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᑦ 

ᑲᑎᖦᖢᒋᑦ ᐊᑭᑐᔪᖅᑐᕈᑎᒃᓴᖏᑦ ᑲᑎᓪᓗᒋ 

$10,050,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-

2−ᒧᐊᕐᓗᓯ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑏᑦ ᑲᑎᖦᖢᒋᑦ ᐊᑭᑐᔪᖅᑐᕈᑎᒃᓴᖏᑦ 

$39,925,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐱᓕᕆᕕᒃ ᐱᔭᕇᕋᑦᑎᒍᑦ ᐱᓕᕆᕕᖓᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐊᑐᕈᒫᖅᑕᖏᑦ  

ᐊᑭᑐᔪᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒑᖅ ᒪᑐᒋᐊᕈᑎᑎᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒻᒪᕆᐊᓗᒃ 

ᑲᑎᒪᖃᑎᒌᒃᑲᑉᑕ ᑖᑉᓱᒧᖓ. ᑕᐃᒃᑯᐊ 

ᖃᐅᔨᒋᐊᕈᑎᒋᓂᐊᖅᑕᒃᑲ ᐃᓚᑉᓯᖕᓄᑦ 

ᑐᓂᓂᐊᕐᓂᕋᖅᑕᒃᑲ ᐱᓂᐊᖅᐳᓯ 

ᐊᔪᕐᓇᕈᓐᓃᑐᐊᖅᐸᑦ. ᖁᔭᓐᓇᒦᒃ ᐊᐱᖅᓱᖃᑦᑕᕋᑉᓯ 

ᑕᒪᒃᑯᓂᖓ ᑮᓇᐅᔭᖅᑐᕐᓂᕆᔭᑦᑎᓐᓂᒃ. ᑕᐃᒪᓐᓇ 

ᑭᓯᐊᓂ ᐊᐅᓪᓛᑦᓯᐊᕈᓐᓇᕐᓂᐊᕋᑉᑕ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᑕᐃᒃᑯᐊ ᓴᓂᑦᑎᐊᓐᓃᑦᑐᑦ 

ᐃᖅᑲᓇᐃᔭᖅᑐᑦ ᑕᖃᓚᐅᖅᓯᒪᙱᖦᖢᑎᒃ 

ᐃᖅᑲᓇᐃᔭᖃᑦᑕᕐᒪᑎᒃ. ᑖᒃᑯᐊ ᒪᕐᕉᒃ 

ᓴᓂᑦᑎᐊᓐᓃᑦᑑᒃ ᐊᒃᓱᕈᑦᑎᐊᖅᖢᑎᒃ 

ᐱᓕᕆᖃᑦᑕᖅᓯᒪᖕᒪᑎᒃ ᐱᓕᕆᕕᕗᑦ. ᑖᒃᑯᐊ 

ᓄᓇᕗᑦ ᐱᒋᐊᒃᑲᓐᓂᕐᓂᐊᕐᒪᑦ ᑕᒪᒃᑯᐊ ᐱᓕᕆᕕᖕᓂ 

ᓯᕗᒧᐊᑦᑎᐊᑲᑕᒃᓯᒪᖕᒪᑦ ᑐᖏᓕᖅᑖᑦᑕ.  

 

ᑕᕝᕙᓃᙱᒃᑲᓗᐊᖅᑑᒐᓗᐊᖅ 

ᑐᖏᓕᖅᑖᕆᕋᑖᓵᖅᑕᕋ ᕿᒫᙱᑦᑐᒃᓴᐅᕗᖅ.  

 

>>ᐃᒡᓚᖅᑐᑦ 

 

ᐅᖃᙳᐊᑐᐃᓐᓇᖅᑐᖓ ᖁᔭᓐᓇᒦᒃ. ᑖᒃᑯᐊ 

ᑐᙵᓱᒃᑎᑦᑐᒪᓪᓗᒍ ᑕᕝᕙᓂ 

ᐊᐱᖅᓱᖃᑦᑕᓛᕐᓂᐊᕐᓂᖓᓂᒃᑕᐅᖅ ᑲᑎᒪᑎᓪᓗᑕ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᕈᒪᔭᓯ ᐃᓘᓐᓇᔅᓯ ᑭᐅᖃᑦᑕᕋᑖᕋᔅᓯ 

ᐊᐱᖅᓱᖅᑕᐅᑎᓪᓗᓯ.  

 

ᐃᖅᓱᖅᑏ, ᐅᑯᐊ ᐊᐃᓚᐅᒃᑭᑦ ᐊᓂᑎᓐᓂᐊᕋᕕᒋᑦ.  

 

5 ᒥᓂᔅᓯ ᕿᑲᑲᐃᓐᓇᕐᓂᐊᕋᑦᑕ ᐊᐃᑉᐸᖓᓄᑦ 

ᐱᓕᕆᕕᖕᒧᑦ ᕿᒥᕐᕈᓇᖕᓂᐊᕐᒥᒐᑦᑕ. 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᓄᖅᑲᑲᐃᓐᓇᖅᑐᑦ 16:03ᒥ ᑲᔪᓯᕐᖃᓂᖅᑯᑭᓪᓗ 

16:10ᒥ 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐃᓕᓐᓂᐊᖅᑐᓕᕆᔨᒃᑯᑦ − ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦᑎ 

ᑲᑎᒪᓂᕐᒧᑦ. ᑖᓐᓇ ᑲᑎᒪᓂᖅ 

ᐱᒋᐊᒃᑲᓐᓂᖁᓕᕐᒥᒐᒃᑯ. ᒥᓂᔅᑕ ᔪᐊᓇᓯ 

ᐊᐱᕆᔪᒪᔭᕋ ᐃᖅᑲᓇᐃᔭᖅᑎᖕᓂᒃ ᑕᕝᕙᓂ 

ᓵᖓᓐᓃᖃᑎᖃᕈᒪᕕᑦ ᑲᑎᔪᓂᑦ ᒥᓂᔅᑕ ᔪᐊᓇᓯ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᐄ, 

ᑕᕝᕙᓃᖃᑎᖃᕈᒪᒐᓗᐊᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᖅᑕᐅᕕᖕᒨᖁᔭᑎᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᖅᓱᖅᑏ 

ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑏᑦ.  

 

ᖁᔭᓐᓇᒦᒃ ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᔪᐊᓇᓰ 

ᑭᒃᑰᖕᒪᖔᑕ ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑏᑦ 

ᒪᑐᐃᕈᑎᑎᑦ ᑲᔪᓯᓂᐊᖅᐳᑎᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᓪᓗᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑏᑦ. ᑖᓐᓇ ᓴᐅᒥᕋᓂ ᓴᐅᒥᒐᓃᑦᑐᖅ 

ᕕᐅᕆ ᑯᐊᕐᓐᕙᐃᑦ (ᑐᓵᔨᑎᒍᑦ) ᐊᐅᓚᑦᑎᔨ 

ᐊᑭᑐᔪᖅᑐᕈᑎᓄᑦ (ᑐᓵᔨᑎᒎᕈᓐᓃᖅᑐᖅ) ᑐᖏᓕᕋ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐳᔾᔫᑦ ᑯᓱᒐᖅ.  

 

ᐃᒃᓯᕙᐅᑖᖅ, ᖁᕕᐊᓱᑦᑐᖓ ᐅᓪᓗᒥ 

ᑕᕝᕙᓃᖃᑕᐅᔪᓐᓇᕋᒪ ᐃᓕᓐᓂᐊᖅᑐᓕᕆᔨᒃᑯᑦ 

2019-2020 ᐊᑭᑐᔪᖅᑐᕈᑎᖏᓐᓂᒃ  

ᑐᑦᓯᕋᖅᑎᓪᓗᒋᑦ. $20,080,000−ᖑᔪᑦ.  

 

ᑖᒃᑯᐊ 44 ᐃᓕᓐᓂᐊᕐᕖᑦ ᓄᓇᕗᓕᒫᕐᒥ 

ᑭᒡᒐᖅᑐᕐᒪᑕ ᐊᖏᔪᑲᓪᓚᓂᑦ ᑮᓇᐅᔭᑎᒍᑦ 

ᐊᑭᑐᔪᖅᑐᕈᑎᒋᓯᒪᔭᑦᑎᓐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐱᔾᔪᑎᖃᖅᑐᓂ ᐊᒻᒪᓗ ᑖᒃᑯᐊ ᐃᓕᓐᓂᐊᕐᕖᑦ 

ᐃᓕᓐᓂᐊᖅᑎᖁᑎᖃᖅᐳᑦ 9,085−ᓂᑦ ᒥᑭᔫᑎᓛᓂᒃ 

ᐱᒋᐊᖅᖢᒍ ᖁᕝᕙᓯᓐᓂᓕᒃ 12-ᒧᑦ ᑎᑭᒃᖢᒋᑦ. 

ᑖᒃᑯᐊ ᐊᕕᑦᑐᕈᒃᑭᑦ 1,768 ᕿᑎᕐᒥᐅᓃᙶᖅᑐᑦ 

2,825 ᑭᕙᓪᓕᕐᒥ ᐊᒻᒪᑦᑕᐅᖅ 4,492 ᕿᑭᖅᑕᓂ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ ᓴᖅᑭᓐᓇᓱᓪᓗᒋᑦ 

ᐸᕐᓇᒡᓗᒋᓪᓗ ᑲᒪᒋᓗᒋᓪᓗ ᐊᑭᑐᔪᖅᑐᕐᓂᖅ 

ᓯᕗᓪᓕᐅᑎ ᓇᓗᓇᐃᕐᓂᐊᖅᑕᒃᑲ ᐱᓕᕆᕝᕕᒃᑲ 

ᑐᓴᐅᒪᔾᔪᑎᒃᓴᓂᑦ ᓄᐊᑦᑎᑦᑎᐊᖃᑦᑕᖅᐳᑦ 

ᐃᓕᓐᓂᐊᖅᑎᓂ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᒻᒪᓗ ᑖᒃᑯᓂᖓ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᑦ. 

 

ᐃᒃᓯᕙᐅᑖᖅ, ᐅᑯᐊ ᑕᕝᕙ ᐊᑭᑐᔪᖅᑐᓄᑦ 

ᐱᓕᕆᐊᕆᓂᐊᖅᑕᕗᑦ ᑲᔪᓰᓐᓇᕐᓗᑎᑦ 2019−2020 

ᐊᕐᕌᒍᐊᓂ ᓄᓇᕗᓕᒫᒥ. ᑖᒃᑯᓂᖓ 

ᐱᖃᓯᐅᔾᔨᓪᓗᑎᒃ: 

 

 ᑭᙵᕐᓂ ᖁᑦᑎᓐᓂᒃᓴᓄᑦ ᐃᓕᓐᓂᐊᕐᕕᒃ ᓄᑖᖅ 

ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᒃ ᑭᙵᕐᓂ 

ᒪᑐᐃᓚᐅᖅᑐᖅ ᐃᓕᓐᓂᐊᖅᑎᓄᑦ ᐋᒡᒌᓯ 27, 

2018−ᖑᑎᓪᓗᒍ. ᑖᓐᓇ 

ᓇᓪᓕᐅᒃᑯᒫᖃᕐᕕᖕᒥᓃᑦᑐᖅ. ᑖᓐᓇ 

ᓇᓐᓂᓕᐅᕆᐊᖃᕐᕕᖓ ᑖᒃᑯᐊ ᐃᒡᓘᑉ 

ᐃᓚᓕᒫᖏᑦ ᑕᐃᒪ ᐱᔭᒃᓴᕆᓚᐅᖅᑕᖏᓐᓂᑦ 

ᐱᓕᕆᑦᑎᐊᕋᓗᐊᕐᒪᖔᑦ.  
 

 ᓴᒃᑯ ᑖᓐᓇ ᐊᖏᔪᒻᒪᕆᖕᒥᒃ 

ᓄᑖᙳᖅᑎᑦᑎᕆᓂᖅ ᓴᓪᓕᕐᒥ ᒫᓐᓇ 

ᑎᑎᕋᐅᔭᖅᑕᐅᕝᕕᖓᓃᑦᑐᖅ. ᑖᓐᓇ 

ᑎᑎᕋᐅᔭᖅᑕᐅᕝᕕᖓ ᐱᖃᓯᐅᔾᔨᓯᒪᖕᒪᑦ 

ᐃᖅᑲᓇᐃᔭᖅᑎᑐᓂᑦ ᖃᐅᔨᒪᔨᑕᕐᓂᑦ ᑖᒃᑯᐊ 

ᑳᓐᑐᕌᒃᑦ−ᑖᕈᑎᒃᓴᐃᑦ ᑎᑎᖅᑲᖏᓐᓂᒃ.  
 

 ᐃᒡᓗᓕᖕᒥ ᐳᖅᑐᓂᖅᓴᓄᑦ ᐃᓕᓐᓂᐊᕐᕕᖓ 

ᐱᔭᕇᓕᖅᑐᖅ. ᑖᓐᓇ ᐃᓕᓐᓂᐊᕐᕕᒃ 

ᐱᔭᕇᕐᕕᒃᓴᐅᑕᖓᑕ ᐅᓪᓗᖓ ᔫᓂ 2018. 

ᑭᖑᕙᕆᐊᖅᑕᐅᓯᒪᖕᒪᑦ ᓈᒻᒪᙱᓗᐊᕐᓂᖏᓐᓄᑦ 

ᒫᓐᓇ ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ. 
 

 ᐃᖃᓗᐃᑦ ᐅᐃᕖᒃᑯᑦ ᐃᓕᓐᓂᐊᕐᕕᖓ 

ᐃᓚᒋᐊᕈᑎᖏᑦ ᑕᕝᕙᓂ  

ᑎᑎᕋᐅᔭᕐᕕᖓᓃᓕᖅᑐᖅ. ᑖᓐᓇ 

ᐃᓕᓐᓂᐊᕐᕕᖕᒧᑦ ᐃᓚᒋᐊᖅᑐᑦ 

ᐱᑕᖃᕈᓐᓃᖅᑎᑕᐅᓗᓂ ᐊᒥᖅᑲᕆᐊᖃᖅᑐᓂ 

ᐊᖅᓴᕐᓃᑦ ᐊᑯᓐᓂᖅᓱᖅᑐᑦ ᐃᓕᓐᓂᐊᕐᕕᖓ 

ᐊᒻᒪᓗ  

 

 ᐃᓄᒃᓱᖕᒥ ᐃᓕᓐᓂᐊᕐᕕᖓ.  

 

 ᑯᒑᕐᔫᑉ ᐃᓕᓐᓂᐊᕐᕕᖓ ᓄᑖᖅ ᐊᕐᕌᒍ 

ᐱᖓᓱᖓᓐᓃᓕᖅᑐᖅ ᓴᓇᔭᐅᓂᖓᓂᒃ. ᑖᓐᓇ 

ᐱᔭᕇᖅᑕᐅᕐᕕᒃᓴᖃᖅᖢᓂ ᐋᒡᒌᓯ 2019−ᒥ. 
 

ᐱᓕᕆᕝᕕᑦᑕ ᓄᑖᙳᖅᑎᒋᐊᖅᑎᑦᑎᓂᐊᖅᑐᖅ 

ᐊᔾᔨᒌᙱᑦᑐᓂᑦ ᖃᕋᓴᐅᔭᓕᕆᓂᕐᒧᑦ ᐱᖁᑎᕐᔪᐊᓂᑦ 

ᐱᓕᕆᐊᖑᔪᓂᑦ. ᑕᐃᒪ ᐃᓚᖏᑦ 

ᐃᓇᖏᖅᑕᐅᔭᕆᐊᖃᕐᒪᑕ 

ᓴᓇᔭᐅᔭᕆᐊᖃᕐᒪᑕᓘᓐᓃᑦ ᖁᖁᐊᕈᑏᑦ ᐃᓵᖅᑐᓄᑦ, 

ᑏᕖᒃᑯᑦ ᓴᖅᑭᔮᕈᑎᖏᑦ, ᑐᓴᖅᓴᐅᔾᔪᑎᖏᑦ ᐊᒻᒪᓗ 

ᐅᖄᓚᐅᑎᖏᑦ. 
 

ᐊᒻᒪᓗ ᐱᑕᖃᒃᑲᓐᓂᕆᐊᖃᕐᒪᑦ ᐃᓇᖏᕐᓗᒋᑦ 

ᖃᕋᓴᐅᔭᒃᑯᑦ ᑕᑯᓐᓈᕈᓐᓇᖅᑐᖅ ᓲᕐᓗ ᖃᕆᓴᐅᔭᐃᑦ 

ᐅᖄᓚᐅᑎᒃᑰᕈᑎᑦ ᐅᐊᔭᖃᖏᑦᑐᒨᕈᑏᑦ ᐊᒻᒪᓗ 

ᐊᒡᒐᒻᒧᑦ ᐊᐅᓚᑕᒃᓴᐃᑦ ᓴᖅᑭᑦᑎᔾᔪᑎᐅᔪᓐᓇᖅᑐᑦ 

ᒫᓐᓇ ᖃᕆᓴᐅᔭᐃᑦ ᐃᓗᓕᖏᓐᓄᑦ 

ᐱᓕᕆᔪᓐᓇᖁᓪᓗᒋᑦ. 
 

ᐱᓕᕆᕝᕕᒃᑲ ᑲᔪᓯᑦᑎᓂᐊᖅᑐᑦ ᑖᒃᑯᓄᖓ 

ᐱᑐᖃᕈᖅᐸᓪᓕᐊᔪᓂ ᓴᓇᔾᔪᑎᓄᑦ ᐱᑐᖃᕈᖅᐸᓪᓕᐊᔪᑦ 

ᐱᖃᓯᐅᔾᔨᓪᓗᑎᒃ ᐊᖏᔫᑎᓂᒃ ᐃᒡᓗᓄᑦ ᓲᕐᓗ 

ᑐᙵᕕᖏᑦ, ᐅᖅᑰᓴᐅᑎᖏᑦ, ᐃᑯᒻᒪᖅᑯᑎᖏᑦ, ᖄᖏᑦ, 

ᓴᓂᕋᖏᑦ, ᓇᑎᖏᑦ, ᐊᑭᓐᓇᖓᓄᑦ ᐊᒻᒪᓗ ᐃᒐᓛᖏᑦ 

ᐊᒻᒪᓗ ᓯᓚᒥ ᐊᓂᖅᓵᖅᑐᕈᑎᖏᑦ. ᑖᒃᑯᐊ ᐃᓚᖏᑦ 

ᓴᓇᔭᐅᖃᑦᑕᕆᐊᖃᒻᒪᑕ ᖃᑯᑎᒃᑯᑦ 

ᐃᓇᖏᓪᓗᒋᓪᓘᓐᓃᑦ ᐅᕝᕙᓘᓐᓃᑦ 

ᐊᑐᓐᓂᒃᓴᕆᓚᐅᖅᑕᖏᑦ ᐅᖓᑕᐅᔾᔨᓯᒪᒃᐸᑕ.  
 

(ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ 

ᑐᒃᓯᕋᖅᓯᒪᔭᕗᑦ ᓯᕗᓪᓕᐅᑎᑦᑎᓇᓱᒃᐳᑦ 

ᐊᑭᑐᔪᖅᑐᕈᑎᓂᒃ ᐱᓕᕆᖃᑎᖃᖅᓯᒪᓪᓗᑕ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᓯᖅᑎᒃᑯᓐᓂᑦ. ᐊᒻᒪᑦᑕᐅᖅ ᓱᓕ 

ᖄᒃᑲᓐᓂᐊᒍᑦ, ᑖᓐᓇ ᑮᓇᐅᔭᖅ ᑐᒃᓯᕋᕈᒪᔭᑦᑎᓐᓂ 

ᐸᓐᓇᒃᐸᓪᓕᐊᒍᑎᒋᒍᒪᒋᕙᕗᑦ ᑕᒪᒃᑯᐊ ᐊᓯᔾᔨᕆᐊᓖᑦ 

ᓴᓇᒋᐊᕆᐊᓖᓪᓗ ᐃᓱᒪᒋᓪᓗᒍ ᑖᒃᑯᐊ ᑕᒪᐃᓐᓂ 

ᐃᓕᓐᓂᐊᓐᓂᖅ ᑲᔪᓰᓐᓇᕈᓐᓇᖁᓪᓗᒋᑦ ᐊᒻᒪᓗ 

ᓄᖅᑲᖁᓇᒍ. 
 

ᐃᑦᓯᕙᐅᑖᖅ, ᐱᓕᕆᕝᕕᒋᔭᒃᑲ ᒥᑭᔫᑎᓄᑦ  

ᐊᑭᑐᔪᖅᑐᕈᑎᓂ ᐃᓚᖃᕆᕗᖅ ᑕᕝᕙᓂ 2019-20−ᒥ.  

ᑖᓐᓇ ᒥᑭᔫᑎᓄᑦ ᑮᓇᐅᔭᓂᒃ ᑐᒃᓯᕋᖅᑐᒍᑦ 

ᐱᑕᖃᕆᕗᖅᑕᐅᖅ ᐊᒻᒪ ᑐᕌᖓᓂᖃᖅᓱᓂ 

ᐅᓗᕆᐊᓇᖅᑑᒍᓐᓇᖅᑐᓂᒃ ᐅᕝᕙᓘᓐᓃᑦ 

ᐊᑦᑕᓇᔾᔭᐃᒃᑯᑎᒃᓴᓅᖓᔪᓂᑦ. ᑭᓯᐊᓂᑦᑕᐅᖅ 

ᐃᓚᖃᕈᓐᓇᕆᓪᓗᓂ ᑕᒪᒃᑯᐊ ᑲᐃᓪᓗᐊᕈᑎᓄᑦ  

ᒪᔪᖅᑲᐅᒍᓐᓇᕋᔭᖅᑐᓂ ᐅᕝᕙᓘᓐᓃᑦ ᐃᒃᓯᕙᐅᑕᖅᐃᑦ 

ᒪᔪᕋᐅᑎᒃᑰᖅᑎᑕᐅᒍᓐᓇᕈᑎᖏᓐᓂᒃ ᐊᒻᒪᑦᑕᐅᖅ  

ᐅᖁᒡᓗᓂ ᐲᔭᐃᒐᓱᓐᓂᒻᒧᑦ.  

 

(ᑐᓵᔨᒃᑰᓕᖅᑐᖅ) ᑭᖑᓪᓕᖅᐹᒥᒃ, ᐃᒃᓯᕙᐅᑖᖅ, 

ᐊᕐᕌᒍᑕᒫᓐ ᕿᒥᕐᕈᖃᑦᑕᕋᑦᑕ ᑕᒪᒃᑯᓂᖓ 

ᓱᕈᓯᖅᓯᐅᑎᒃᓴᓂᒃ ᐃᓕᓐᓂᐊᕈᑎᓂᒃ ᐊᒻᒪᓗ 

ᐱᓕᕆᕝᕕᐅᑉ ᓄᓇᓯᐅᑎᖏᓐᓂᒃ 2019-20−ᑎᓪᓗᒍ 

ᐸᓐᓇᒃᓯᒪᕗᒍᑦ ᑲᔪᓰᓐᓇᕈᒪᓪᓗᑕ ᑖᒃᑯᐊ 

ᓱᕈᓯᖅᑕᐅᑎᒃᓴᓂ ᑕᐃᒪᐃᖃᑦᑕᓚᐅᕋᑦᑕ.  

 

(ᑐᓵᔨᒃᑰᕈᓐᓃᖅᑐᖅ) ᐃᓛᒃ, ᐊᐱᖅᑯᑎᐅᓂᐊᖅᑐᑦ 

ᐅᖃᐅᓯᒃᓴᐃᓪᓗ ᑕᒪᒃᑯᐊ ᕿᒥᕐᕈᓂᐊᖅᑎᓪᓗᓯ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᖏᓐᓂᒃ 

2019-20−ᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᑖᓐᓇ ᐃᒃᓯᕙᐅᑕᖅᕆᔭᐅᔪᖅ ᑲᑎᒪᔨᕋᓛᓄᑦ, 

ᒪᑐᐃᕈᑎᓂᒃ ᐅᖃᐅᓯᒃᓴᖃᖅᐹ? ᐊᑏᒎᖅ 

ᑲᔪᓯᒋᐊᕆᑦ, ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᖁᕕᐊᓱᒃᐳᖓ ᒪᑐᐃᕈᑎᒃᓴᓄᑦ ᐅᖃᐅᓯᒃᓴᖃᕈᓐᓇᕋᒪ 

ᐅᖃᕈᑎᓗᒋᑦ ᑲᑎᒪᔨᕋᓚᑦ ᑕᔅᓱᒧᖓ 

ᐃᓅᓯᑦᑎᐊᕙᓕᕆᓂᒻᒧᑦ ᑖᒃᑯᐊ 

ᑲᑎᒪᔨᑦᑎᓐᓃᑐᐃᓐᓇᒧᑦ 

ᐃᓱᒪᒃᓴᖅᓯᐅᕈᑎᖃᑦᑎᓪᓗᒋᑦ ᑐᒃᓯᕋᖅᑕᐅᔪᓂᒃ 

2019-20 ᐊᑭᑐᔪᖅᑐᒃᓴᐃᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ. 
 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑐᒃᓯᕋᖅᑕᖏᑦ ᐊᑭᑐᔪᖅᑐᖅᑐᓂᒃ 

ᑮᓇᐅᔭᖅᑐᕈᑎᒃᓴᖏᑦ 2019-20 ᐱᖃᓯᐅᔾᔨᓯᒪᖕᒪᑕ 

ᑕᓪᓕᒪᓂᒃ ᓄᓇᓕᓄᑦ ᑐᕌᖓᓪᓚᑦᑖᖅᑐᓂᒃ. ᐱᖓᓱᑦ 

ᑖᒃᑯᐊ ᑕᕝᕙᙵᑦ ᑲᔪᓰᓐᓇᖅᑐᑦ ᐊᕐᕌᒎᕋᑖᖅᑐᓂᒃ 

ᑲᔪᓯᔪᑦ ᐊᒻᒪᓗ ᒪᕐᕉᖅ ᓄᑖᒃ ᐱᓕᕆᐊᒃᓵᒃ. 

ᖄᒃᑲᓐᓂᐊᒍᑦ, ᑎᓴᒪᑦ ᐱᓕᕆᐊᒃᓴᐃᑦ 

ᐱᑕᖃᖅᑎᑦᑎᓂᐊᒻᒪᑕ ᑮᓇᐅᔭᓂᒃ 

ᐊᔾᔨᒌᖏᑯᓘᔭᖅᑐᓂᒃ ᓄᓇᕗᓕᒫᒨᑦ 

ᐊᑭᑐᔪᖅᑐᖅᑐᓄᑦ ᐱᔭᕆᐊᓕᑦ 2019-20 

ᐊᕐᕌᒍᐊᓂ. ᓲᕐᓗ ᒪᑯᓄᖓ ᒪᑭᒪᑎᑦᑎᓂᒻᒧᑦ 

ᐃᓕᓐᓂᐊᕝᕕᓐᓂᒃ ᓱᕈᓯᖅᑕᐅᑏᑦ ᐊᒻᒪᓗ 

ᖃᕆᓴᐅᔭᒧᑦ ᐊᑐᕋᒃᓴᐃᑦ. 

(ᑐᓵᔨᒃᑰᕈᓐᓃᖅᑐᖅ) ᑲᑎᒪᔩᑦ ᖁᕕᐊᓱᑉᐳᑦ 

ᑖᒃᑯᓇᙵᑦ ᐃᓕᓐᓂᐊᕝᕖᑦ ᑭᙵᓐᓃᑦᑐᑦ ᐊᒻᒪᓗ 

ᐃᒡᓗᓕᒻᒦᑦᑐᑦ ᐱᔭᕇᔭᖅᑕᐅᕙᓪᓕᐊᓕᒻᒪᑕ ᐊᒻᒪᓗ  

ᑰᒐᔾᔪᒻᒥ ᐃᓕᓴᕕᒃ ᐃᐳᕈ ᐊᕐᕌᒍᒥ ᓴᓇᔭᐅᓕᖅᑐᓂ.  
 

(ᑐᓵᔨᒃᑰᓕᖅᑐᖅ) ᐃᒃᓯᕙᐅᑖᖅ, ᐃᓚᖓ ᑖᒃᑯᓇᓂ 

ᓄᑖᖑᔪᑦ ᐱᖃᓯᐅᑎᒻᒥᔪᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

2019-20 ᓯᕗᓪᓕᖅᓯᐅᑎᖏᓐᓂᒃ 

ᑮᓇᐅᔭᖅᑐᕈᑎᒃᓴᖏᓐᓂ 

ᓄᑖᙳᖅᑎᑦᑎᒋᐊᓐᓂᒻᒪᕆᐅᔪᒥ ᓴᒃᑯ 

ᐃᓕᓐᓂᐊᕝᕕᒻᒥ ᓴᓪᓕᒻᒥ. ᑲᑎᒪᔨᕋᓛᖑᖃᑕᐅᔪᑦ 

ᐊᐱᖅᑯᑎᒃᓴᖃᒻᒪᑕ ᖃᔅᓯᑲᓪᓚᓐᓂᒃ ᐱᓪᓗᒋᑦ 

ᒐᕙᒪᒃᑯᑦ ᐋᖅᑭᓚᐅᖅᑕᖏᑕ ᑲᔪᓯᒋᐊᕈᑎᖏᑦ 

ᓄᑖᙳᖅᑎᑦᑎᕆᓂᒻᒧᑦ. ᐃᓇᖐᙱᖔᕐᓗᒍ 

ᐃᓕᓐᓂᐊᕐᕕᒃ. ᐊᕐᕌᒍᒐᓴᖕᓂᑦ ᐃᓱᒫᓘᑕᐅᔪᑦ 

ᓴᖅᑭᑕᐅᖃᑦᑕᖅᓯᒪᒻᒪᑕ ᐱᓪᓗᒍ ᓴᒃᑯ ᐃᓕᓐᓂᐊᕐᕕᒃ 

ᐱᐅᔪᓐᓃᖅᓯᒪᓂᖓᓂᒃ. 
 

ᐊᒻᒪᓗ ᐅᖃᕆᐊᒃᑲᓐᓂᖅᓯᒪᖕᒪᑦ ᑖᓐᓇ ᐃᓂᒋᔭᖓ 

ᐃᓕᓐᓂᐊᕐᕕᐅᑉ ᓴᓇᔭᐅᕝᕕᒋᓚᐅᖅᑕᖓ 

ᐃᓗᐊᙱᓕᐅᕈᑎᖃᖃᑦᑕᖅᓯᒪᖕᒪᑦ ᐱᓗᐊᖅᑐᒥᒃ 

ᐅᖁᕐᒧᑦ ᐊᒻᒪᓗ ᐊᓂᖅᓵᖅᑐᑦᑎᐊᕐᓇᙱᓐᓂᐅᓪᓗᓂ 

ᑭᓯᐊᓂ ᑐᑭᓯᓇᑦᑎᐊᙱᒻᒪᑦ ᑲᑎᒪᔨᕋᓛᓄᑦ 

ᖃᓄᑎᒋ ᓴᓪᓕᕐᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐃᓚᐅᓯᒪᒐᓗᐊᕐᒪᖔᑕ ᑕᕝᕙᓂ 

ᐋᖅᑮᒍᑕᐅᓚᐅᖅᑐᒥᒃ ᓄᑖᙳᖅᑎᑕᐅᓂᖓᕐᓂᖓ 

ᓴᒃᑯ ᐃᓕᓐᓂᐊᕐᕕᖕᒥ ᐃᓇᖏᙱᖔᕐᓗᒍ. 

ᑲᑎᒪᔨᐅᖃᑕᐅᔪᑦ ᖃᔅᓯᑲᓪᓚᓐᓂᒃ 

ᐊᐱᖅᑯᑎᖃᓚᐅᕐᒥᖕᒪᑕ ᐱᓪᓗᒍ ᖃᓄᖅ 

ᐊᑐᑦᑎᐊᕈᓐᓇᖅᑐᓂᑦ ᑮᓇᐅᔭᖅᑎᒍᓪᓘᓐᓃᑦ 

ᓇᓖᕌᕈᑎᒃᓴᓂᑦ ᐃᓱᒪᒋᔭᐅᓯᒪᔪᖃᕐᒪᖔᖅ 

ᓇᓖᕌᕈᑎᒃᓴᓂᓪᓗ ᑕᑯᓇᒡᓗᒋᑦ ᐃᒪᓐᓇ 

ᓄᑖᙳᕐᓂᐊᕐᒪᖔᑦ ᓄᑖᙳᖅᑎᑕᐅᓂᐊᕐᒪᖔᑦ 

ᓄᑖᖑᓂᐊᕐᒪᖔᑦ. 
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᓄᑖᖅ 

ᐱᓕᕆᐊᒃᓴᖓᑦ ᐃᓕᓯᔾᔪᑎ ᐃᖃᓗᖕᓂ ᐅᐃᕖᑦ 

ᐃᓕᓐᓂᐊᕐᕕᖓᓐᓂ ᑕᕝᕙᓂ 

ᐸᕐᓇᒃᐸᒌᕈᑎᖓᓐᓃᓕᕐᒪᑦ ᐊᑯᓂᑲᓪᓚᑦ. ᑲᑎᒪᔨᕋᓛᑦ 

ᐃᓕᓴᖅᓯᒪᑦᑕᐅᖅ ᑖᒃᑯᐊ ᐃᖃᓗᓐᓂ 

ᐅᓄᖅᓯᕙᓪᓕᐊᓂᖏᑦ ᐃᓕᓐᓂᐊᖃᑦᑕᖅᑐᑦ 

ᐊᒃᓱᕉᑕᐅᒃᑲᓐᓂᖃᑦᑕᕐᒥᖕᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᕐᔪᐊᓄᑦ. ᐊᖅᓴᕐᓃᑦ 

ᐊᑯᓐᓂᖅᓱᖅᑐᒥ ᐃᓕᓐᓂᐊᕐᕕᒃ ᐊᒻᒪᓗ ᐃᓄᒃᓱᒃ, 

ᐳᖅᑐᓂᖅᓴᓂᒃ ᐃᓕᓐᓂᐊᕐᕕᒃ ᑖᒃᑯᐊ 

ᐃᓂᖃᖅᑎᓯᒪᖕᒪᑕ ᐃᓕᓐᓂᐊᖅᑎᑕᐅᑎᓪᓗᒋᑦ 

ᐃᖃᓗᓐᓂ ᐅᐃᕖᑎᑐᑦ ᐃᓕᓐᓂᐊᖅᑎᖏᓐᓂᑦ. 

ᒐᕙᒪᑐᖃᒃᑯᑦ ᑐᓂᓯᓚᐅᕐᒪᑕ ᐊᖏᔪᒻᒪᕆᖕᓂᒃ 

ᑖᒃᑯᓄᖓ ᓴᓇᔭᐅᔾᔪᑎᒋᓚᐅᖅᑕᖏᑦ ᓄᓇᕗᑦ  

ᐅᐃᕖᑎᑐᑦ ᐃᓕᓐᓂᐊᕐᕕᑐᐊᖓᓂᒃ. 

ᑲᑎᒪᔨᕋᓛᖑᖃᑕᐅᔪᑦ ᓂᕆᐅᑦᑎᐊᖅᐳᑦ  

ᐅᖃᐅᔾᔭᐅᒃᑲᓐᓂᕐᓂᐊᕆᐊᒃᓴᖅ ᐱᓕᕆᕝᕕᐅᑉ 

ᐱᓕᕆᕙᓪᓕᐊᓂᖓᓂᒃ  

ᑮᓇᐅᔭᖅᑖᒃᑲᓐᓂᕈᓐᓇᕐᓂᖏᓐᓂᓪᓗ 

ᒐᕙᒪᑐᖃᒃᑯᓐᓂ ᐊᑭᓖᔾᔪᑎᒋᓗᒋᑦ ᐊᑭᖏᑦᑕ 

ᐃᓚᖏᓐᓄᑦ ᑖᒃᑯᓄᖓ 

ᐃᓚᒋᐊᖅᑕᐅᔾᔪᑎᒋᓂᐊᖅᑕᖏᑦ ᐅᐃᕖᒃᑯᑦ 

ᐃᓕᓐᓂᐊᕐᕕᖓᑕ ᐊᒻᒪᓗ 

ᐅᖃᐅᔾᔭᐅᒋᐊᒃᑲᓐᓂᕈᒪᑐᐃ ᖃᓄᖅ ᑖᓐᓇ 

ᐱᓕᕆᐊᖑᓂᕆᔭᖓ ᐃᓗᓕᖏᑦ 

ᐊᑦᑐᖅᑕᐅᓯᒪᖕᒪᖔᑕ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑕᖃᙱᑉᐸᑦ. 
 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᒫᓐᓇ 

ᐱᓕᕆᓂᕆᖃᑦᑕᖅᑕᖏᑦ ᓯᕗᓪᓕᐅᔾᔨᖃᑦᑕᖅᑎᖏᓐᓂᒃ 

ᐃᓕᓐᓂᐊᕐᕕᖕᓂ ᐱᓕᕆᐊᖑᑕᑦ ᐱᖃᓯᐅᔾᔨᖃᑦᑕᕐᒪᑦ 

ᓲᕐᓗᒃ ᒪᑯᓂᖓ ᐃᓕᓐᓂᐊᕈᒪᔪᑦ ᑎᑎᕋᖅᑕᐅᓂᖏᓐᓂᑦ 

ᐅᐸᖃᑦᑕᕐᓂᖏᓐᓂᒡᓗ ᐊᒻᒪᓗ ᐃᓕᓐᓂᐊᕐᕕᑉ 

ᐊᖏᓂᖏᓐᓂᒃ ᑖᓐᓇ ᐊᑐᖅᑕᐅᓂᖓᓂᒃ 

ᑕᐃᔭᐅᖃᑦᑕᖅᑐᖅ. ᑲᑎᒪᔨᐅᖃᑕᐅᔪᑦ 

ᐃᓱᒫᓘᑎᖃᖃᑦᑕᖅᓯᒪᖕᒪᑕ ᐊᑕᐅᓯᑐᐃᓐᓇᐅᓐᓇᖏᓐᓂ 

ᑖᒃᑯᐊ ᖃᓄᖅ ᐋᖅᑭᒍᑎᖃᖃᑦᑕᕐᒪᖔᑕ ᐅᐸᖃᑦᑕᖅᑐᑦ. 

ᓈᓴᐅᑎᖏᓐᓂᑦ ᐱᓗᐊᖅᑐᒥᒃ ᑖᓐᓇ 

ᐊᑕᐅᓯᐊᑯᓗᑐᐃᓐᓇᖅᑐᒍ ᐱᖃᑦᑕᖅᑐᓄᑦ ᓯᑏᕝᕙ 

30−ᐅᓕᕌᖓᑦ ᐊᕐᕌᒍᑕᒫᑦ. ᐅᓄᖅᑐᐃᖅᓱᖅᑐᓂᑦ 

ᐃᒃᐱᒋᔭᐅᓚᐅᕐᒪᑕ ᑖᓐᓇ ᐱᓕᕆᕝᕕᒃ 

ᓈᓴᐅᓯᕆᔾᔪᓯᕆᖃᑦᑕᖅ ᓈᒻᒪᓈᖅᓯᒪᑦᑎᐊᙱᒻᒪᑕ 

ᓴᖅᑭᔮᖅᑎᑦᑎᙱᒻᒪᑕᓗ ᑖᒃᑯᐊ ᐅᐸᖃᑦᑕᖅᑐᑦ 

ᐅᓄᕐᓂᖏᓐᓂ ᓄᓇᓖᑦ ᐃᓚᖏᓐᓂᒃ. ᑖᓐᓇ 

ᓈᓴᐅᓯᕆᓂᖅ ᐊᑦᑐᖅᓯᑐᐃᓐᓇᙱᒻᒪᑦ 

ᐊᑐᖅᑕᐅᓂᕆᖃᑦᑕᖅᑕᖏᓐᓂᒃ ᐋᖅᑭᒍᑕᐅᖃᑦᑕᖅᑐᓂᑦ 

ᓄᓇᓖᑦ ᐱᔭᕆᐊᖃᕐᓂᖏᓐᓂᒃ 

ᐃᖏᕐᕋᒃᑲᓐᓂᕆᐊᖃᕐᓂᖏᓐᓂ ᐊᒻᒪᓗ ᑮᓇᐅᔭᖅᑖᕆᔭᑦ 

ᐊᑦᑐᐃᓂᖃᑦᑕᕆᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ ᐊᒻᒪᓗ ᐃᓕᓴᐃᔩᑦ ᐅᓄᕐᓂᖏᓐᓂᑦ 

ᐊᑐᓂ ᓄᓇᓕᖕᓂ. 
 

ᑕᒪᔅᓱᒧᖓ ᐊᑭᑐᔪᖅᑐᖅᑐᓂᑦ ᐸᕐᓇᐅᑎᓂᑦ 

ᐱᔾᔪᑎᖃᑦᑎᐊ ᑲᑎᒪᔨᐅᖃᑕᐅᔪᑦ 

ᑕᐅᑐᒃᑲᓐᓂᖁᔨᕗᑦ ᓯᕕᑐᔪᒃᑯᑦ 

ᐃᓄᒋᐊᒃᓯᕙᓪᓕᐊᓂᖏᑦ ᐊᒻᒪᓗ ᓂᕆᐅᒋᔭᐅᔪᓪᓗ 

ᐱᔭᕆᐊᖃᕐᓂᐊᖅᑐᑦ ᐃᓱᒪᒋᔭᐅᖃᑦᑕᕋᓗᐊᕐᒪᖔᑕ 

ᓯᕕᑐᔪᒃᑯᑦ ᐊᕙᑎᓕᕆᓂᕐᒧᑦ ᐃᓱᒪᒋᔭᐅ ᑕᐃᒫᒃ 

ᐃᓕᓐᓂᐊᕐᕕᖕᓂ ᐊᑐᖅᑕᐅᑐᐃᓐᓇᕆᐊᓖᑦ.  

 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑐᑭᓯᕗᑦ ᑲᑎᒪᔨᕋᓛᖑᖃᑕᐅᔪᑦ  

ᑮᓇᐅᔭᕐᓂᒃ ᓴᓂᕐᕙᖅᑕᐅᔪᕌᕐᓂ ᒪᑭᒪᓂᖏᓐᓄᑦ 

ᐃᒡᓗᐃᑦ ᐊᓯᖏᓪᓗ ᐱᖁᑎᕐᔪᐊᑦ ᐊᒻᒪᓗ 

ᓄᑖᙳᖅᑎᑦᑎᒋᐊᕐᓂᖅ ᐱᑐᖃᐅᓕᖅᑐᓂᒃ 

ᐱᑐᖃᐅᓗᐊᓕᖅᑐᓂᓪᓘᓐᓃᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᓯᒪᑐᑦ ᑎᓴᒪᓂᒃ  

ᒥᒃᓴᐅᓴᒃᑐᑕ ᑲᑎᒪ ᑮᓇᐅᔭᖃᖅᑎᑕᐅᓂᐊᕐᓂᖅ 

ᐊᕐᕌᒎᓂᐊᖅᑐᒧᑦ. ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᖅ 

ᐱᑐᖃᙳᖅᐸᓪᓕᐊᔪᑦ ᓱᕈᓯᖅᑕᐅᑏᑦ ᓱᕈᓯᑦ 

ᖃᕆᓴᐅᔭᓕᕆᔾᔪᑏᓪᓗ.  

 

ᐃᒃᓯᕙᐅᑖᖅ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᒫᓐᓇᕈᓗᒃ 

ᐊᒃᓱᐊᓗᒃ ᓱᕋᐃᓂᐅᖃᑦᑕᖅᓯᒪᔪᓂᓛᒃ 

ᒪᓕᒐᓕᐅᖅᑏᑦ ᐊᔭᐅᕆᔫᒐᓗᐊᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᐅᓚᔾᔭᐃᒋᐊᕈᑎᔅᓴᓂᒃ 

ᓴᓇᖁᔨᓪᓗᑎᑦ ᑕᒪᒃᑯᐊ ᐃᓕᓴᕕᓕᒫᑦ ᐃᓕᓴᕕᐅᓪᓗ 

ᐱᙳᐊᕐᕕᖏᑦ ᓴᐳᔾᔭᐅᓯᒪᒐᓗᐊᕐᒪᖔᑕ 

ᓱᕋᑦᑎᕆᓂᕐᒥᒃ ᐊᒻᒪ ᐃᑭᑎᑦᑎᒐᓱᑦᑐᓄᑦ. 

ᒪᓕᒐᓕᐅᖅᑏᑦ ᖃᐅᔨᒪᔪᑦ ᑖᒃᑯᐊ 

ᐋᖅᑭᑕᐅᑦᑕᐅᑎᒋᔪᓐᓇᔾᔮᙱᒻᒥᒻᒪᑕ ᓄᓇᕘᒥ 

ᐃᓕᓴᕕᓕᒫᕌᓗᖏᓐᓄᑦ 44-ᖑᔪᓄᑦ. ᑭᓯᐊᓂᓕ 

ᐃᑲᔪᖅᓰᓂᐊᖅᑐᑦ ᒥᓂᔅᑕᒥᒃ ᑕᐃᒪᐃᑦᑐᓂᑦ 

ᐋᖅᑭᒃᑎᕆᒐᓱᐊᖅᑎᓪᓗᒍ ᓴᐴᓗᑕᐅᒐᔭᖅᑐᓂᑦ ᐊᒻᒪ 

ᐃᓪᓘᑉ ᐊᑖᓅᔾᔭᐃᒃᑯᑕᐅᔪᓂᑦ ᐊᒻᒪᓗ 

ᐊᔾᔨᓕᐅᕈᑎᒃᑲᓂᕐᓂᒃ ᐅᐊᑦᑎᒍᑎᔅᓴᓂᑦ ᐊᒻᒪᓗ 

ᐅᐊᑦᑎᔨᔅᓴᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓗᑎᑦ 

ᐱᒋᐊᖃᓕᕋᐃᒍᑎᑦ. 

 

ᑲᑎᒪᔩᑦ ᓱᓕ ᐊᐱᖅᑯᑎᖃᖃᑦᑕᖅᐳᑦ 

ᑐᓂᐅᖅᑲᖅᑕᐅᓂᐅᖃᑦᑕᖅᑐᓂᒃ ᓱᕈᓯᖅᑕᐅᑎᓂᒃ 

ᓄᓇᓕᓐᓄᑦ ᓱᓕ ᑐᑭᓯᓇᖅᓯᓯᒪᓐᖏᒻᒪᑦ ᑭᓱᓂᒃ 

ᒪᓕᑉᐸᒻᒪᖔᑕ ᖃᐅᔨᒐᓱᑦᑐᑎᒃ ᑭᒃᑯᑦ 

ᓱᕈᖅᓯᖅᑕᐅᑎᑖᕆᐊᖃᕐᒪᖔᑕ ᐱᓗᐊᖅᑐᒥᑦ 

ᓄᓇᓕᓐᓂᑦ ᓄᑖᓂᑦ ᐃᓕᓴᕕᑖᖅᓯᒪᔪᐃᑦ 

ᓄᓇᓕᓐᓄᑦ ᖃᓂᔅᓴᖏᑦᑐᓂᒃ 

ᐃᓕᓴᕕᓕᐅᖅᑕᐅᖃᑦᑕᕐᖓᑕ ᐊᒻᒪᓗ 

ᐊᑦᑕᓇᖅᑐᖁᑎᖃᖅᐸᑦᑐᑎᒃ ᐆᒪᔪᓂᒃ ᐊᒻᒪᓗ 

ᓄᓇᓖᑦ ᐃᓚᖏᑦ ᐱᕈᖅᐸᓪᓕᐊᔪᑦ 

ᐊᖏᓪᓕᕙᓪᓕᐊᔪᕕᔾᔪᐊᕌᓘᒻᒪᑕ ᒫᓐᓇᓗ 

ᓱᕈᓯᖅᑕᐅᑎᐅᖃᑦᑕᖅᑐᐃᑦ ᒥᑭᓗᐊᓕᖅᑐᑎᒃ.  

 

ᑲᑎᒪᔩᑦ ᖁᔭᓕᒐᔭᕐᒥᔪᑦ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓱᐃᕕᐅᒍᑎᒃ ᓄᓇᕗᓕᒥ ᓄᓇᓕᓐᓂᑦ 

ᖃᓄᐃᑦᑐᓂᒃ ᐊᔾᔨᒌᓐᖏᑦᑐᓂᒃ 

ᓱᕈᓯᖅᑕᐅᑎᖃᐅᕐᒪᖔᑕ.  

ᐃᓂᖃᑦᑎᐊᖅᑎᑦᑎᒐᓱᓐᓂᖅᑕᐅᖅ ᓱᕈᓯᖅᑕᐅᑎᓄᑦ 

ᐃᓱᒫᓗᒋᔭᐅᓕᖅᐸᓪᓕᐊᑐᐃᓐᓇᕐᒥᔪᖅ 

ᓴᐳᔾᔭᐅᒋᐊᖃᓕᖅᐸᓪᓕᐊᑐᐃᓐᓇᕐᖓᑕ 

ᓱᕋᑦᑎᕆᒍᒪᔪᓂᑦ ᐊᒻᒪᓗ ᓯᓚᒥᑦ. ᒪᓕᒐᓕᐅᖅᑏᑦ 

ᑐᓴᖅᑎᑕᐅᖃᑦᑕᕈᒪᔫᒐᓗᐊᑦ ᖃᓄᖅ  

ᐃᓱᒪᔅᓴᖅᓯᐅᖅᓯᒪᒻᒪᖔᑕ ᑖᒃᑯᐊ 

ᐊᑭᑐᔪᖅᑐᕈᑎᔅᓴᓂᒃ ᐃᓕᐅᖅᑲᐃᒋᐊᔅᓴᖅ 

ᓄᓇᓯᐅᑎᖃᕐᕕᔅᓴᓄᑦ, ᓱᕈᓯᖅᑕᐅᑎᓄᑦ 

ᓄᖅᑲᖓᖃᑦᑕᕕᔅᓴᐅᒐᔭᖅᑐᓂᒃ 

ᑐᖅᑯᖅᑕᐅᓯᒪᕕᔅᓴᓄᑦ. 

 

ᐃᒃᓯᕙᐅᑖᖅ, ᖃᕋᓴᐅᔭᑦ ᐊᑐᖅᑕᐅᓪᓚᕆᑉᐸᓕᕐᖓᑕ 

ᐃᓕᓐᓂᐊᖅᑐᓕᕆᓂᕐᒥᑦ ᑲᓇᑕᓕᒫᒥᑦ. 

ᒪᓕᒐᓕᐅᖅᑏᑦ ᐃᑲᔪᖅᑐᐃᓪᓚᕆᑦᑐᑦ ᒥᓂᔅᑕᐅᑉ 

ᐸᕐᓈᕆᔭᖏᓐᓂᑦ ᓄᑖᕈᕆᐊᖅᓯᒐᓱᓐᓂᐊᕐᓂᕐᒧᑦ 

ᖃᕋᓴᐅᔭᖏᓐᓂᑦ ᓄᓇᕗᑦ ᐃᓕᓴᕕᖏᓐᓂᑦ 

ᓄᑖᕈᖅᐸᓪᓕᐊᓂᖏᑦ ᒪᓕᓪᓗᖏᑦ ᒪᓕᒐᓕᐅᖅᑏᑦ 

ᑲᔪᖏᖅᓴᐃᒻᒥᔪᑦ ᒥᓂᔅᑕᒥᑦ, ᒥᓂᔅᑕᐅᖃᑎᖓᓂᑦ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓂᑦ 

ᐃᖅᑲᓇᐃᔭᖃᑎᖃᖁᔭᐅᓪᓗᓂ ᐱᓕᕆᐊᖃᕐᓗᑎᒃ 

ᐃᒋᐅᖅᑲᖅᑕᐅᓂᖏᓐᓂᑦ ᖃᕋᓴᐅᔭᒥᓃᑦ 

ᐊᑭᑐᓗᐊᓐᖏᑐᒃᑯᑦ ᐊᕙᑎᒥᑦ ᓱᕋᐃᓐᖏᑐᒃᑯᓪᓗ.  
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ, 

ᐅᖃᐅᓯᒃᑲ ᐱᓪᓗᒋᑦ ᑐᔅᓯᕌᖑᔪᑦ 2019-2020 

ᐊᑭᑐᔪᖅᑐᕈᑎᔅᓴᖏᑦ ᒥᔅᓴᐅᓯᔭᐅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᓇᓗᓐᖏᑎᐊᖅᑐᖓ 

ᒪᓕᒐᓕᐅᖅᑏᑦ ᐃᓛᒃᑯᑦ ᐅᖃᐅᓯᔅᓴᖃᕐᓂᐊᕐᒥᒻᒪᑕ 

ᐊᐱᖅᑯᑎᔅᓴᖃᕐᓗᑎᓪᓗ ᑲᔪᓯᕙᓪᓕᐊᓂᑦᑎᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅ ᓇᑲᓱᒃ, ᐅᖃᓕᒫᑦᑎᐊᖅᑖᓗᑦᑎᑦ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᑐᐃᓐᓇᖃᖅᑳᑦ ᓇᓗᓇᐃᖅᓯᓯᒪᔪᓂᒃ 

ᐊᐱᖅᓱᓚᐅᓐᖏᓂᔅᓯᓐᓂᑦ? ᐅᖃᐅᓯᔅᓴᑐᐃᓐᓇᐃᑦ? 

ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᐅᖃᐅᓯᕆᖅᑲᐅᔭᖓ ᐃᒡᓗᓕᖕᒧᑦ ᑐᕌᖓᓗᐊᖅᑐᖅ 

ᑕᐃᓐᓇ ᓄᑖᖅ ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᒃ 

ᐱᔾᔪᑎᒋᓪᓗᒍ. ᑕᐃᒪ ᓇᓗᓇᓐᖏᑦᑐᖅ ᑕᒪᓐᓇ 

ᐊᒃᑑᑎᖃᓪᓚᕆᖕᒪᑦ ᑖᔅᓱᒧᖓ 

SER−ᖑᓂᕋᖅᑕᐅᔪᓄᑦ, ᓲᕐᓗ ᖃᑦᓯᓂᒃ 

ᐃᓕᓐᓂᐊᖅᑐᓂᒃ ᐃᓕᓴᐃᔨᖃᕈᓐᓇᕐᒪᖔᑦ ᑕᒪᓐᓇ 

ᐊᑑᑎᖃᓪᓚᕆᖕᓂᖓᓂᒃ ᐃᒃᐱᒋᑦᑎᐊᕋᒃᑯ ᐊᒻᒪᓗ 

ᑕᒪᓐᓇ ᓲᖃᐃᒻᒪ ᑭᖑᓂᐊᒍᑦ 

ᐊᐱᖅᑯᑎᒋᒃᑲᓐᓂᕐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ,  

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

 

ᑕᐃᒪ ᑐᓴᕋᑦᑕ ᓴᓪᓕᖅ ᐃᓕᓐᓂᐊᕐᕕᖓ 

ᓄᑖᓐᖑᖅᑎᑕᐅᓂᐊᕐᕙᓗᖕᒪᑦ. ᑖᔅᓱᒧᖓᑦᑕᐅᖅ 

ᐊᐱᖅᑯᑎᒃᓴᖃᕈᓘᔭᕐᓂᐊᕋᒪ ᒥᓂᔅᑕᒧᑦ 

ᖃᐅᔨᒪᖁᓪᓗᒍ, ᑖᓐᓇ ᐅᖃᐅᓯᐅᖏᓐᓇᕐᒪᑦ 

ᐱᓇᓱᐊᕈᓯᐅᖅᑲᐅᔪᒥᑦ ᐊᒻᒪᓗ ᑭᒡᒐᖅᑐᖅᑕᒃᑲᓄᑦ 

ᓈᒻᒪᒋᔭᐅᓐᖏᕈᓘᔭᖅᑐᓂ ᑖᓐᓇ ᐃᓕᓐᓂᐊᕐᕕᒃ 

ᓄᑕᐅᓐᖏᓗᐊᓕᕐᓂᑯᐊᓄᑦ. ᑖᔅᓱᒪ ᒥᒃᓵᓄᑦ 

ᐊᐱᖅᑯᑎᖃᕈᓘᔭᕐᓂᐊᕋᒪ, ᐃᒃᓯᕙᐅᑖᖅ 

ᖃᐅᔨᒪᖁᓪᓗᒍ ᑖᓐᓇ ᒥᓂᔅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᕼᐃᕗᓪᓕᖅᐹᒥᑦ ᒥᓂᔅᑕ 

ᐱᓕᕆᑎᓪᓗᒍ ᑐᓐᖓᕼᐅᒋᑦᑎ. ᒥᓂᔅᑕ 

ᒪ’ᓈᕈᐊᖅᑐᒍ, ᐃᓛᒃ ᖁᔭᓐᓇᒦᒃ, ᒪ’ᓇ, 

ᐊᐅᔭᐅᓚᐅᖅᑐᒥᑦ ᐊᕐᕕᐊᒧᐊᖅᑑᓪᓗᐊᓚᐅᕐᒪᑦ. 

ᐱᕈᖅᐸᓪᓕᐊᔪᕐᔫᖕᒪᑦ ᐊᕐᕕᐊᑦ ᓄᑕᖅᑲᑦ 

ᐊᒥᕼᐅᓐᖑᖅᐸᓪᓕᐊᖑᔭᐃᓐᓇᖅᑐᕐᔫᒻᒪᑕ 

ᐃᓕᓐᓂᐊᕐᕕᖃᕋᑦᑕ ᐊᓪᓛᑦ ᐱᖓᕼᐅᓂᒃ ᐊᒻᒪᓗ 

ᑎᕼᐊᒪᓂᒃ ᐊᒡᓛᑦ ᐃᓕᓐᓂᐊᕐᕕᖃᓕᕋᔭᕋᓗᐊᖅᖢᑕ 

ᑕᐃᓐᓇ ᕼᐊᓇᔭᐅᓂᐊᕐᓂᕋᖅᑕᐅᓚᐅᖅᕼᐃᒪᔪᖅ 

ᑲᔪᕼᐃᓚᐅᕐᓂᖅᐸᑦ.  

 

ᑕᒪᑐᒪ ᒥᒃᕼᐋᓄᑦ 

ᐊᐱᖅᕼᐅᕆᐊᕐᓂᐊᖅᑐᖓᐅᒐᓗᐊᖅ. ᒥᓂᔅᑕ 

ᐃᔨᖕᒥᓄᑦ ᑕᑯᓚᐅᕐᒪᑦ ᐊᕐᕕᐊᑦ 

ᐊᖏᒡᓕᕙᓪᓕᐊᓂᖓᓂᒃ ᓄᑕᖅᑲᑦ ᐊᒥᕼᐆᓂᖏᓐᓂᒃ 

ᖁᔭᓐᓇᒦᕈᐊᖅᕼᐃᓐᓇᖅᖢᒍ, ᒪ’ᓈᖅᑐᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᐃᑦ. ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᖁᔭᓐᓇᒦᒃ ᒥᓂᔅᑕ ᐱᓕᕆᔨᖁᑎᖏᓪᓗ. ᒥᓂᔅᑕ 

ᖃᐅᔨᒪᖕᒪᑦ ᑎᑎᖅᑲᖅᑖᖅᓯᒪᖕᒪᑦ ᐃᒡᓗᓕᒑᕐᔪᖕᒥ 

ᑲᑎᒪᔨᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᑕᐃᑲᓂ 

ᕙᓯᖃᕋᓗᐊᖅᓱᑎᒃ ᐅᑭᐅᒃᑯᑦ ᐃᓂᖃᖃᑦᑕᙱᒻᒪᑦ  

ᐃᒃᑮᕐᓇᓕᕌᖓᑦ ᐊᔪᓕᖃᑦᑕᕐᒪᑕ ᕙᓯᒥᒃ ᐊᑐᕆᐊᒃᓴᑦ 

ᓄᑕᕋᐃᑦ. ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᕋᒃᑯ  

ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᔅᓴᑐᐃᓐᓇᐃᑦ. ᑕᑯᒍᓐᓃᕋᒪ. ᐋᒡᒐᐃ, ᒥᔅᑕ 

ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᑕᐅᑐᓐᓂᕋᕕᓪᓕ ᖃᐅᔨᒐᓗᐊᕆᓪᓗᖓ. ᑖᒻᓇᑦᑕᐅᖅ 

ᑰᒑᕐᔪᒃ ᐃᓕᓐᓂᐊᕐᕕᒃᕼᐋ ᕼᐊᓇᐅᒐᐅᔪᖅ. 

ᓇᐃᑦᑐᒥᑦᑕᐅᖅ ᐊᐱᖅᑯᑎᒃᕼᐊᖃᕐᕕᒋᓂᐊᕋᑉᑯ. 

ᑕᐃᓐᓇᓗᒃᑕᐅᖅ ᑭᕝᒐᖅᑐᖅᑕᒪ ᐊᐃᑉᐹ ᐊᐅᔭᖅ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑎᖕᒥᐊᖃᕐᕕᒃ 

ᐅᑦᑯᐃᖅᑕᐅᔭᖅᑐᖅᑎᓪᓗᒍ ᐃᓚᐅᖕᒪᑦ 

ᑮᓇᐅᔭᓕᕆᔨᒋᔭᖅᑯᓪᓗ ᒥᓂᔅᑕ ᑖᒃᑯᐊ 

ᐊᑕᐅᕼᐃᐅᙱᑦᑐᑦ. ᑕᑯᔪᓐᓇᕐᒪᑕ ᑕᓗᕐᔪᐃᑦ 

ᐃᓕᓐᓂᐊᕐᕕᑐᖄᓂ. 

ᐊᐱᖅᑯᑎᒃᕼᐊᖃᕐᕕᒋᓂᐊᕐᒥᒐᑉᑯ ᓇᐃᑦᑑᒐᓗᐊᒥᒃ. 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᔅᓴᓕᑦ ᐅᖃᐅᓯᔅᓴᓕᑕᖃᒃᑲᓂᖅᑳ? 

ᐱᑕᖃᕈᓐᓃᖅᑑᖅ? ᒪᑉᐱᒐᖏᑎᒍᑦ ᑖᒃᑯᐊ 

ᕿᒥᕐᕈᐊᖅᐸᓪᓕᐊᓕᕐᓚᕗᑦ. ᐱᒋᐊᕈᑎᖃᕐᓗᑕ G-3. 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᖏᑦ 

ᐊᐱᖅᑯᑏᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ. 

ᐊᑑᑎᒋᔪᓐᓇᖅᑕᖏᑦ ᐃᓪᓗᖓᑕ ᓴᓇᔭᐅᓯᒪᓂᖓ 

ᓄᑭᓪᓚᐅᑎᖏᓪᓗ ᐱᐅᒍᓐᓃᕐᖓᑕ.  

 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᖁᑎᒐ ᐃᓕᓐᓂᐊᕐᕕᖕᒥ 

ᓄᑖᕐᒥᒃ ᐱᑖᕈᒪᐃᓐᓇᓕᕋᓗᐊᕐᒪᑦ ᑕᐃᒪᓐᓇ 

ᓄᓇᕘᑖᓚᐅᖅᓯᒪᒐᑦᑕ.  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᙳᖅᑎᖅᑕᐅᓚᐅᖅᓯᒪᓪᓗᓂᓗ 

1995−ᖑᕙᓪᓚᐃᔪᒥᒃ. ᑖᒃᑯᐊ ᐊᐱᖅᑯᑎᒋᔭᕋ 

ᐃᒃᓯᕙᐅᑖᖅ, ᑖᓐᓇ ᐱᒻᒪᕆᐅᔪᑦ ᐃᒡᓗᑉ ᐃᓗᓕᖏᑦ 

ᑕᒪᒃᑯᐊ ᐊᑭᓐᓇᖏᖅᑲᐃ ᓇᑉᐸᖅᓯᒪᔪᐃᑦ ᑕᒪᒃᑯᐊ, 

ᑖᓐᓇ ᐅᖃᓕᒫᕐᓂᕈᒃᑯ ᓱᒃᑯᓯᒪᓂᕋᐃᓕᕐᒪᑦ. 

ᑕᐃᒪᐃᒻᒪᖔᑦ ᐊᐱᕆᔪᒪᔭᕋ ᒥᓂᔅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᑖᓐᓇ ᓴᒃᑯ ᐃᓕᓐᓂᐊᕐᕕᖓ, ᖃᓄᖅ, 

ᖃᓄᐃᓕᖓᓯᒪᓂᕆᔭᖓᓂᒃ ᕿᒥᕐᕈᔭᐅᓂᖃᖅᓯᒪᖕᒪᑦ 

ᖃᓄᐃᓐᓂᖓᓂᒃ ᐊᒻᒪᓗ ᐃᓕᓐᓂᐊᕐᕕᒃ. (ᑐᓵᔨᑎᒍᑦ) 

ᐃᓕᓴᕕᒃ ᑖᓐᓇ 

ᐱᐅᙱᑦᑐᕕᔾᔪᐊᖑᓂᕋᖅᑕᐅᓕᖅᑐᓂ 

ᐅᖃᐅᓯᐅᓯᒪᔪᖅ. ᑖᓐᓇ ᐱᔾᔪᑎᒋᓪᓗᒍ 

ᓴᓇᒋᐊᖅᑕᐅᓪᓗᐊᑲᓪᓚᑦᑎᒐᓱᓐᓂᐅᓴᕙᕗᑦ. 

ᑖᓐᓇᓴᐃᓐᓇᖅ ᐃᓪᓘ ᐊᑕᖏᕐᓗᓂ 

ᐊᖏᓪᓕᒋᐊᖅᑕᐅᓗᓂᓗ ᓴᓇᒋᐊᖅᑕᐅᒐᔭᖅᑐᕉᖅ, 

ᓴᓇᒋᐊᖅᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑖᓐᓇ 

ᐃᓕᓐᓂᐊᕐᕕᕗᑦ ᓴᒃᑯ ᐃᓕᓐᓂᐊᕐᕕᒃ 

ᑕᓯᓗᑯᓘᓚᐅᖅᓯᒪᔪᕐᖏᓐᓇ ᑕᓯᑯᓗᒃ 

ᐅᖂᑕᓕᐅᓂᕋᖅᑕᐅᕙᓚᐅᖅᓯᒪᔪᑦ ᓱᕈᓯᐅᓪᓗᖓ 

ᐳᐃᔾᔪᕋᕐᕕᒋᒋᐊᖅᑐᖅᐸᓚᐅᖅᓯᒪᔭᕗᑦ 

ᑭᕙᓪᓕᕐᒥᐅᑕᑎᒍᑦ. 

ᓇᓚᒐᓛᕐᕕᒋᒋᐊᖅᑐᖅᐸᓚᐅᖅᓯᒪᔭᕗᑦ ᑕᐃᓐᓇ 

ᑕᓯᐅᑉ ᖄᖓᓃᒻᒪᑦ. ᑕᐃᓐᓇ ᐅᖃᐅᓯᐅᓯᒪᙱᑦᓱᓂ.  
 

ᐃᓛᒃ ᑖᓐᓇ ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓴᒃᑕᐅᓯᒪᓂᖏᑕ ᑎᑎᕋᖅᓯᒪᓂᖏᑦ 

ᐅᖃᖅᓯᒪᔫᒐᓗᐊᖅ ᐃᒪᒎᖅ 

ᐃᓕᓐᓂᐊᕐᕕᒃᑰᖅᓯᒪᓕᕐᒪᑦ 

ᐅᖁᓕᖅᑎᑦᑎᒍᓐᓇᖃᑦᑕᓕᕐᒪᑦ (ᑐᓵᔨᑎᒍᑦ) 

ᐅᖁᑦᑎᑦᑎᓯᒪᒻᒪᒡᒎᖅ ᐃᒥᖅ, ᐃᒪᖅ. 

(ᑐᓵᔨᑎᒎᕈᓐᓃᖅᑐᖅ) −ᑦᓯᖃᑦᑕᖅᑲᐅᒐᒪ ᑖᒃᑯᓂᖓ 

ᑎᑎᖅᑲᓂᒡᓗ ᐃᓛᒃ ᐊᔾᔨᓕᐅᓚᐅᖅᑕᒃᑲᓂᒃ, 

ᐃᒃᓯᕙᐅᑖᖅ, ᐊᒻᒪ ᐊᖓᔪᖅᑳᓂᒃ 

ᑎᑎᖅᑲᖅᑖᖅᓯᒪᖃᑦᑕᖅᑕᐅᓪᓗᖓ ᑕᒡᕗᖓ ᐃᒡᓗᒧᑦ 

ᓴᖅᑭᑎᖃᑦᑕᖅᑲᐅᒐᒃᑭᑦ, ᑎᑎᖅᑲᐃᑦ 

ᓴᖅᑭᑕᐅᓂᖏᓐᓃᑎᓪᓗᑕ. 

 

ᐊᒻᒪᓗ ᑕᐃᒪᐃᓛᒃ ᑕᒪᒃᑯᐊ ᐊᐅᔭᕗᑦ  

ᑕᒃᓯᕙᓪᓕᐊᕐᒪᑦ ᖃᐅᑕᒫᑦ. ᑕᒪᓐᓇ 

ᖁᐊᖑᐃᓐᓇᕐᓂᕋᖅᑕᐅᔪᖅ ᓄᓇ 

ᐊᐅᒃᐸᓪᓕᐊᖏᓐᓇᖅᖢᓂ ᐅᓂᒃᑳᓗᐊᖅᓯᒪᓇᑎᒡᓗ 

ᑖᒃᑯᐊ ᓄᑖᕐᒥᒃ ᑖᓐᓇ ᐃᒪᐅᖃᑦᑕᖅᑐᖅ 

ᐃᓕᓐᓂᐊᕐᕕᑦᑕ ᐊᑖᓂ 

ᐅᓗᕆᐊᓇᖅᑑᓐᖏᓐᓂᕋᖅᑕᐅᓪᓗᓂ 

ᑐᓴᖅᑎᑕᐅᓚᐅᕆᓪᓗᑕ. ᓇᓪᓕᐊᑭᐊᕐᖏᒃᑯᐊ 

ᓱᓕᓂᖅᓴᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᐃᓛᖃᐃ ᓯᕗᓪᓕᕐᒥ ᐅᖃᖅᑳᕈᓐᓇᕈᒪ ᑭᓇᑐᐃᓐᓇᖅ 

ᓴᓪᓕᕐᒥᐅᖅ ᑭᒡᒐᖅᑐᖅᑕᖓᓃᑦᑐᖅ ᐃᓱᒫᓘᑎᖃᖅᐸᑕ 

ᐋᓐᓂᐊᕐᓇᖅᑐᒥᑦ ᐅᕝᕙᓘᓐᓃᑦ ᖃᓄᑭᐊᖅ 

ᐅᓗᕆᐊᓇᖅᑐᕆᔭᐅᓐᓂᖅᐸᑦ ᐋᓐᓂᐊᕕᒃᑯᑎᒍᑦ 

ᑕᑯᔭᐅᔭᖅᑐᖃᑦᑕᕈᓐᓇᖅᐸᑕ ᐊᑲᐅᒐᔭᖅᑐᖅ ᐊᒻᒪᓗ 

ᑭᓱᒥᑦ ᐱᔾᔪᑎᖃᕐᒪᖔᑦ ᑕᒪᓐᓇ 

ᕿᒥᕐᕈᔭᐅᒋᐊᕈᓐᓇᕋᔭᕐᒪᑦ. ᑭᓯᐊᓂ ᑖᓐᓇ ᓄᓇᓕᓐᓂᑦ 

ᒐᕙᒪᒃᑯᓪᓗ ᐱᔨᑦᓯᖅᑏᑦ ᐃᑲᔪᖅᑎᒋᑦᓱᑎᒍ ᑕᐃᓐᓇ 

ᓇᒻᒥᓂᓕᒃ ᓴᖅᑭᑕᐅᓯᒪᔪᖅ ᐊᒻᒪᓗ ᐊᕐᕌᓂ, ᐊᒻᒪᓗ 

ᑭᖑᓂᐊᖑᑦᑕᐅᖅ ᖃᐅᔨᓴᖅᑕᐅᓂᖃᖃᑦᑕᖅᓯᒪᒻᒪᑦ 

ᑖᓐᓇ ᑕᒃᑰ ᐃᓕᓐᓂᐊᕐᓂᖅ ᐅᖁᕐᓗᖃᕐᒪᖔᖅ 

ᐊᒻᒪᓘᓐᓃᑦ ᐅᓗᕆᐊᓇᖅᑐᓂᒃ.  
 

ᑕᐃᒃᑯᐊ ᖃᐅᔨᓴᕈᑎᕕᓂᐅᖃᑦᑕᖅᓯᒪᔪᑦ (ᑐᓵᔨᑎᒍᑦ) 

ᐅᓪᓗᒥᒧᑦ ᐱᓯᒪᔭᕗᑦ ᖃᐅᔨᓴᒥᓃᑦ 

ᖃᐅᔨᓴᖅᑕᐅᓚᐅᖅᑎᓪᓗᒍ ᐊᑕᐅᓯᐅᓐᖏᑐᒃᑯᑦ 

ᓇᓗᓇᐃᖅᓯᓯᒪᔪᑦ ᐃᓕᓴᕕᒃ ᐃᓄᖃᕈᓐᓇᖅᑐᕉᖅ, 

ᐃᓄᖃᕈᓐᓇᕐᖓᑦ ᓇᓗᓇᐃᖅᓯᓯᒪᔪᑦ. ᑕᐃᒫᒃ ᑕᕝᕙ 

ᒪᓕᔅᓯᒪᕗᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓂᑦ ᖃᐅᔨᓴᖅᑕᐅᒍᑎᒥᓂᕐᓂᑦ 

ᐅᖃᖅᓯᒪᒻᒪᑕ, ᓇᔪᖅᑕᐅᔪᓐᓇᖅᑐᕉᖅ ᐃᓄᓐᓄᑦ. 

ᑕᕝᕙ ᑖᓐᓇ, ᑕᐃᒪᐃᓕᖓᕗᒍᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒥᔅᑕ ᓇᑦᓯᖅ.   
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ 

ᓇᓗᓇᐃᖅᑐᕈᑎ ᓱᒻᒪᑦ ᓴᖅᑭᑕᐅᒐᓱᖕᒪᖔᑦ, 

ᑭᖑᓪᓕᖅᐹᒥᒎᖅ, ᐅᓇ ᖃᐃᑕᐅᓯᒪᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᖅᓯᒪᔪᖅ 

2012−ᐅᑎᓪᓗᒍ ᖃᓄᐃᒻᒪᖔᑦ ᐅᓂᒃᑳᓕᐊᒥᓂᖅ, 

ᓴᓇᔭᒥᓂᖅ VFA ᓵᓐᑎᒃᑯᓐᓄᑦ ᓇᓗᓇᐃᖅᓯᔪᒥᓂᖅ 

ᓴᓇᔭᐅᖅᑕᐅᓪᓗᐊᕆᐊᓕᐊᓘᓕᕐᒪᑦ 

ᓇᓗᓇᐃᖅᓯᔪᒥᓂᖅ ᓴᓇᔭᐅᓪᓗᐊᕆᐊᓕᐊᓘᓕᕐᒪᑦ 

ᓇᓗᓇᐃᖅᓯᔪᒥᓂᖅ.  
 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1534 

(ᑐᓵᔨᑎᒎᖅᑐᖅ ᓄᖅᑲᖅᑐᖅ) 

(ᑐᓴᖅᓴᐅᑦᑎᐊᓐᖏᑦᑐᖅ) ᑐᓴᖅᑐᖃᓚᐅᓐᖏᓚᖅ 

ᖃᐅᔨᓴᖅᑕᐅᖃᑕᐅᓚᐅᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. 

ᒥᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᖃᐅᔨᓴᕋᔅᓴᓂᑦ ᐲᔭᐃᕕᐅᖃᑦᑕᖅᓯᒪᓪᓗᓂ 

ᖃᐅᔨᓴᖅᑕᐅᖃᑦᑕᖅᓯᒪᔪᖅ ᐅᐸᑦᑕᐅᓪᓗᓂ 

ᑕᐃᒪᓐᖓᓂᑦ 2006 ᐊᒻᒪᓗ ᒫᓐᓇᓕᓴᐅᓂᖅᓴᓂᒃ  

ᓄᕕᐱᕆ 2015 ᐅᖁᖃᕐᒪᖔᖅ, ᐱᕈᕐᕕᐅᒻᒪᖔᖅ 

ᖃᐅᔨᓴᖅᑕᒥᓂᖅ. ᐊᒻᒪᓗ ᐊᕐᕌᓂ 2017 ᑕᐃᑲᓂ 

ᔫᓂ 2017−ᒥᓗ ᐃᓪᓗᖓ, ᐃᓪᓗᔅᓴᖏᑦ 

ᐊᑦᑕᓇᖅᑐᖃᓐᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᑦᑕᕐᓂᖅᑯᑦ. ᐊᒻᒪᑦᑕᐅᖅ 2017 

ᐅᖁᖃᕐᒪᖔᖅ ᖃᐅᔨᓴᖅᑕᐅᑦᑕᓕᕐᓂᕆᕗᖅ, 

ᑎᓯᐱᕆ 2017 ᓯᓚᖓ ᐃᓗᐊ 

ᐊᓂᖅᓵᑐᖅᑕᐅᖃᑦᑕᖅᑐᖅ ᕿᒥᕐᕈᔭᐅᑦᑕᕐᓂᕆᕗᖅ 

ᐊᒻᒪᓗ ᑕᕝᕙᓂ ᑕᖅᑭᑎᓐᓂᓗ ᑖᓐᓇ 

ᐱᓕᕆᐊᖑᓯᒪᓪᓗᓂ ᑭᓯᐊᓂ ᖃᐅᔨᓯᒪᓐᖏᑕᕗᑦ 

ᑕᐃᒃᑯᐊ ᖃᓄᖅ ᖃᐅᔨᓐᓂᕐᒪᖔᑕ. 

 

ᓯᕗᓂᑦᑎᓐᓂᓕ ᖃᐅᔨᓴᕐᓂᐅᖃᑦᑕᖅᓯᒪᔪᑦ, 

ᖃᐅᔨᔾᔪᑕᐅᓯᒪᔪᑦ, ᐅᐊᑦᑎᐊᕈᐊᐃ, ᖃᐅᔨᓯᒪᔪᑦ 

ᑖᓐᓇ ᐃᓕᓴᕕᒎᖅ ᐊᑦᑕᓇᓐᖏᑦᑐᖅ ᓇᔪᖅᑕᐅᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒥᔅᑕ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑭᐅᖅᑲᐅᖕᒪᑦ ᐅᕙᑦᑎᐊᖅ ᐊᐱᖅᑯᑎᒐᓂᑦ ᑕᐃᒃᑯᐊ 

ᐊᖓᔪᖅᑳᖑᔪᑦ ᓱᕈᓯᕐᒥᓂᒃ ᐋᓐᓂᐊᖃᑦᑕᖅᑐᓂᒃ 

ᐅᔾᔨᕈᓱᓕᖅᐸᑕ ᓇᔭᓐᖑᐊᓄᓐᖒᖃᑦᑕᖁᔨᓪᓗᓂ.  

 

ᒫᓐᓇᓵᕈᓘᓚᐅᖅᑐᖅ ᑕᐃᑲᓂ 

ᐃᓕᓐᓂᐊᕐᕕᖕᒦᖃᑕᐅᓚᐅᕋᒪ ᐃᒻᒪᖃ 45−ᒥᓂᔅ, 

ᑕᒫᓂᒐᓚᒃ ᑕᐃᑲᓂ ᓂᐊᖁᓐᖑᓕᓚᐅᕋᒪ 

ᓂᐊᖁᓐᖑᓕᕐᓇᖅᑐᐊᓘᖕᒪᓂᓛᒃ ᑕᐃᒃᑯᐊᓗ 

ᐃᓕᓴᐃᔩᑦ ᐅᖃᓪᓚᖃᑎᒋᕙᒃᓱᒋᑦ 

ᑕᐃᑲᓃᓕᕌᖓᒥᒎᖅ ᐃᓱᐊᕈᓐᓃᖃᑦᑕᕐᒪᑕ ᑕᐃᒃᑯᐊ 

ᑕᒪᒃᑯᓄᖓ ᐊᒃᑐᖅᑕᐅᓴᕋᐃᓗᐊᖅᑐᐃᑦ 

ᐱᓗᐊᖅᑐᐃᑦ,  ᐅᖏᓚᓕᖅᓱᑎᒡᓗ  

ᐊᒥᕐᓗᓕᖅᓱᑎᒡᓗ ᐱᖃᑦᑕᕐᒪᑕ. ᑭᓯᐊᓂ,  

ᐃᒃᓯᕙᐅᑕᖅ, ᑕᐃᑲᓃᑦᑐᓐᓃᕋᖓᑕ 

ᓱᔫᔭᕈᓐᓃᖃᑦᑕᕐᒪᑕ. ᐅᑉᓛᒃᑯᑦ 

ᓇᔭᙳᐊᓕᐊᕋᔭᕐᓂᕋᓗᐊᕈᑎᒃ 

ᓱᙱᑦᑐᕈᓈᓚᖑᓱᑐᐃᓐᓇᕐᒪᑕ. ᑕᐃᑲᓃᒍᓐᓃᑐᐊᕋᒪ 

ᓂᐊᖁᙳᒍᓐᓃᓚᐅᖅᑐᖓ.  
 

ᑭᒡᒐᖅᑐᖅᑕᑦᑎᓐᓂᒃ ᐅᒃᐱᕈᓱᖃᑦᑕᕋᑦᑕ 

ᐅᕗᙵᖅᑕᐅᓯᒪᒐᑦᑕ ᓂᐱᐅᖁᔭᐅᓪᓗᑕ.  

ᑕᐃᒃᑯᐊ ᐅᑯᐊ ᓴᖅᑭᑎᓚᐅᖅᑕᒃᑲ ᑎᑎᖅᑲᐃᑦ 

ᐅᒃᐱᕆᒋᑕᖐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑕᒪᒃᑯᐊ, 

ᓘᑦᑕᖑᙱᓐᓇᒪ ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ 

ᐅᖃᖅᑕᐅᔪᓂᑦ ᐅᑉᐱᕈᓱᓪᓗᑕ ᐅᕝᕙᓘᓐᓃᑦ 

ᐅᑉᐱᕈᓱᙱᓪᓗᑕ. ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ 

ᓴᓇᔭᐅᒋᐊᒃᑲᓐᓂᕈᑎᑦᓴᖓ ᐋᖅᑭᒋᐊᖅᑕᐅᓗᓂ 

ᐃᓱᒪᓇᖅᑐᖅ, ᑖᓐᓇ ᐃᓱᒫᓘᑎᒋᔭᐅᔪᒥᒃ 

ᐃᓱᒫᓘᑎᒋᔭᐅᔪᓐᓃᕋᔭᕆᐊᖓᓂᒃ ᑖᓐᓇ 

ᐱᓕᕆᐊᕆᒐᓱᐊᖅᑕᕗᑦ ᑲᔪᓯᓐᓂᖅᐸᑦ ᐊᒻᒪᓗ ᑖᒃᑯᐊ 

ᐅᓗᕆᐊᓇᖅᑐᒦᖁᔨᙱᓇᑦᑕᐃᓛᒃ 

ᐃᓕᓐᓂᐊᖅᑎᖁᑎᑦᑎᓂᒃ 

ᐃᖅᑲᓇᐃᔭᖅᑎᖁᑎᑦᑎᓐᓂᒃ.  

ᑖᓐᓇ ᐋᖅᑭᒋᐊᕈᑎ ᐃᓱᒫᓘᑎᒋᓪᓗᑎᒍ 

ᓯᕗᒧᐊᒍᑎᒋᒍᒪᕙᓪᓕᐊᔭᕗᑦ ᑕᐅᑐᙳᐊᓱᑕ 

ᐱᐊᓚᓂᖅᐹᖑᔪᒃᑯᑦ ᕿᓚᒥᐅᓂᖅᐹᒃᑯᑦ ᐃᒻᒪᖄ 

ᑖᓐᓇ ᑲᔪᓯᒍᓐᓇᕋᔭᖅᑐᖅ ᐊᖏᖅᑕᐅᕐᓂᕈᑦᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᒡᓴᔨᑎᒍᑦ): ᒥᔅᑕ ᓇᑦᓯᖅ.  
 

ᓇᑦᓯᖅ: ᑕᐃᓐᓇ ᐊᐅᓚᖃᑎᒋᓚᐅᖅᑕᕋ ᓴᓪᓕᕐᒥ 

ᑭᖑᕙᓚᐅᕋᒪᐃᓛᒃ ᑕᒪᐅᙵᐅᕙᓪᓕᐊᓪᓗᖓ 

ᐊᐃᑉᕆᕐᒥᐅᓚᐅᖅᓯᒪᔪᖅ ᐱᓇᓱᐊᕈᓯᐅᔪᔪᒥ 

ᐊᐃᑉᐱᐅᓚᐅᖅᓯᒪᔪᒥ ᐊᐅᓪᓚᖃᑎᒋᓚᐅᖅᓯᒪᒐᒃᑯ 

ᓴᓪᓕᒥ ᑕᐃᑲᓂ ᐱᓇᓱᐊᕈᓯᐅᑉ 

ᓄᙳᕆᓚᐅᖅᑕᖓᓂ ᓴᓪᓕᒦᓚᐅᕐᒪᑦ ᐊᒥᓱᓂᒃ 

ᖃᐅᔨᓴᐅᑎᒥᓂᕐᓂᒃ ᐱᓚᐅᕐᒪᑦ 

ᐃᓕᓐᓂᐊᕐᕕᑦᑎᓐᓂᒃ. ᑕᐃᒃᑯᐊ ᐱᓚᐅᖅᑕᖏᒃᑲᐃ, 

ᑐᑭᓯᐅᒪᓕᖅᐸᑦ ᒐᕙᒪᒃᑯᑦ ᖃᓄᐃᑑᒻᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᒻᒪᖄ ᑖᓐᓇ ᒥᔅᑕ 

ᑯᐊᓐᔅᕙᐃᑦ ᑭᐅᑎᒋᐊᕈᓐᓇᕈᕕᐅᒃ ᑕᐃᒃᑯᐊ 

ᖃᐅᔨᓴᕈᑕᐅᓚᐅᖅᑐᐃᑦ ᒥᑦᓵᓄᑦ. ᖁᔭᓐᓇᒦᒃ,  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᔅᑕ ᑯᐊᓐᔅᕙᐃᑦ 

 

ᑯᐊᓐᔅᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᖃᐅᔨᓴᕐᕕᖕᒧᑦ ᐊᐅᓚᖅᑎᑕᐅᓯᒪᓕᖅᑐᑦ 

ᐊᒻᒪᓗ ᐅᖁᖃᙱᑦᑐᕉᖅ ᑖᓐᓇ ᐃᓕᓐᓂᐊᕐᕕᒃ.  

ᑕᐃᒃᑯᐊ ᐃᓗᓕᑯᓘᔭᓖᑦ ᖃᐅᔨᓵᕕᓂᕐᓅᖓᔪᑦ ᒪᕐᕉᒃ 

ᐱᓇᓱᐊᕈᓰᒃ ᓈᑉᐸᑎᒃ ᐱᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᐃᓛᒃ. ᖃᓄᙵᐃᑦ, ᓴᓪᓕᕐᒥᐅᑕᐅᓪᓗᓂᓗ 

ᑖᒃᑯᐊᓗ ᓄᓇᖅᑲᑎᒃᑲ ᐱᓕᕆᖃᑎᒋᓇᓱᒃᓱᒋᑦ. 

ᑕᐃᒪᓐᖓᓪᓗ 1995−ᖑᑎᓪᓗᒍ ᑖᓐᓇ 

ᐃᓕᓐᓂᐊᕐᕕᕗᑦ ᐊᖏᔪᒥᒃ ᓄᓇᕗᖑᓚᐅᖅᑎᓐᓇᑕ 

ᓴᓇᔭᐅᓚᐅᖅᓯᒪᒐᓗᐊᕐᒪᑦ, ᒪᓗᖕᓇᖅᓯᖕᒪᑦ. 

ᐃᒃᓯᕙᐅᑖᖅ, ᑕᐃᓐᓇ ᐃᒪᖅ ᐃᓕᓐᓂᐊᕐᕕᐅᑉ ᐊᑖᓂ 

ᓴᖅᑭᑉᐸᒃᑐᖅ. ᓯᐊᒻᒪᖅᓯᒪᓇᓱᒋᓕᕋᑦᑎᒍ ᑭᓯᐊᓂ 

ᒐᕙᒪᒃᑯᑦ ᐅᖃᔾᔮᖏᒻᒪᑕ ᑕᐃᒪᐃᑦᑑᖏᑦᑐᖅ, 

ᐃᖕᒥᓄᑦ ᐱᐅᙱᑦᑑᓕᖅᑎᓪᓗᑎᒃ ᐅᖃᔾᔮᖏᒻᒪᑕ. 

ᒪᓗᒋᓕᕋᑦᑎᒍᑦ ᐃᓱᒫᓗᒋᓕᕋᑦᑎᒍ. 

 

ᐊᒡᓛᑦ ᐅᖕᓄᒃ ᒪᐃᔭᒐ ᐅᐃᓕ ᓇᑯᓛᖅ 

ᐅᖃᓪᓚᖃᑎᒋᐅᔭᓚᐅᕋᒃᑯ. ᐃᓱᒫᓘᑎᖃᓕᕐᒪᒡᒍᖅ 

ᑖᓐᓇ ᐃᓕᓐᓂᐊᕐᕕᑦᑕ ᒥᒃᓵᓄᑦ ᐱᐅᙱᓐᓂᑯᐊᓄᑦ. 

ᓴᓇᔭᐅᑐᐃᓐᓇᕋᓗᐊᖅᐸᓪᓗᒎᖅ ᑖᓐᓇ 

ᐃᒥᖅᑕᐃᓐᓇᖅᑐᐊᓗᒃ ᐊᑖ 

ᐱᐅᔪᓐᓃᖅᐸᓪᓕᐊᓂᖓᓂᒃ ᒪᓗᒋᓕᕋᑦᑎᒍ.  

ᓇᓗᓇᖅᑑᔭᕈᓐᓃᕐᒪᑦ ᐃᓄᑐᐃᓐᓇᐅᓗᓂᓕ ᐃᓄᐃᑦ 

ᖃᐅᔨᒪᔭᑐᖃᖓᑦ ᒪᓕᒡᓗᒍ ᓇᓗᓇᕈᓐᓃᕋᓗᐊᕐᒪᑦ 

ᑕᕝᕙᖓᑦ ᐱᐅᔪᓐᓃᐸᓪᓕᐊᔪᖅ ᐃᓕᓐᓂᐊᕐᕕᕗᑦ.  

 

ᑕᐃᒪᐃᒻᒪᑦ, ᐃᒃᓯᕙᐅᑖᖅ 

ᑐᑭᓯᒻᒪᕆᐊᓂᖅᑳᖅᑎᓐᓇᑕ ᑖᓐᓇ ᐃᓕᓐᓂᐊᕐᕕᒃᑕ 

ᓴᓇᔭᐅᓂᖅᓴᕆᔭᖓ ᐲᕆᐊᕈᒪᓪᓗᒍ  

ᑐᑭᓯᑦᑎᐊᖅᑳᕐᓇᑕ, ᖃᐅᔨᒪᑦᑎᐊᕆᐊᖃᕋᖅᑕ 

ᓯᕗᓂᒃᓴᑦᑎᓐᓄᓪᓗ ᐋᖅᑭᐅᒪᑦᑎᐊᕆᐊᖃᕋᑦᑕ. 

 

ᑖᓐᓇ ᐃᒃᓯᕙᐅᑖᖅ, ᓅᒋᐊᖅᑎᑦᑎᕗᖓ ᑖᓐᓇ 

ᑮᓇᐅᔭᖅ ᓴᓂᕐᕙᖅᓯᒪᔭᖓ ᑐᑭᓯᑦᑎᐊᖅᑳᓐᓇᑕ 

ᓴᓪᓕᒻᒥᐅᑕᑎᒍᑦ ᐲᖅᑕᐅᖁᓪᓗᒍ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓇᑦᓯᖅ 

ᐱᖁᔨᕗᖔᕈᑦ ᐅᖃᓕᒫᕈᒪᕕᐅᒃ? ᒥᔅᑕ ᓇᑦᓯᖅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 004 - 5(2): 

ᐲᖅᑕᐅᓂᖓ $1,900,000 2019-2020-ᒥ 

ᐊᑭᑐᔪᖅᑐᕈᑎᓕᐊᖑᒍᒪᔪᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᓇᑦᓯᖅ) 

 

ᓇᑦᓯᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ, 

ᐅᑯᐊ ᐃᖅᑲᓇᐃᔭᖅᑏᑦ ᐅᖃᖅᓯᒪᔪᑦ 

ᖃᓄᐃᖏᑦᑐᕉᕐᖏᓐᓇ ᖃᐅᔨᓵᕆᔭᐅᓯᒪᔪᑦ 

ᑕᑯᓐᓇᒡᓗᒋᑦ, ᑭᓯᐊᓂ ᑖᓐᓇ ᑐᙳᕕᒋᓪᓗᒍ 

ᐃᒃᓯᕙᐅᑖᖅ, ᓇᓗᔪᒍᑦ ᐊᒻᒪ ᑕᑎᒋᔪᓐᓇᕈᓐᓃᖅᑕᕗᑦ 

ᑖᒃᑯᐊ ᒐᕙᒪᒃᑯᑦ ᐅᖃᖅᑕᖏᑦ.  

 

ᑖᓐᓇ ᑐᙵᕕᒋᓪᓗᒍ ᐊᒻᒪᓗ 

ᖃᐅᔨᓴᖅᑕᐅᕌᓂᑦᑎᐊᖅᓯᒪᓐᖏᑎᓪᓗᒍ, ᐱᖁᔨᕗᖓ 

ᑖᓐᓇ $1,900,000 ᐲᖅᑕᐅᖁᓪᓗᒍ ᐅᑯᓇᙵᑦ 

ᑮᓇᐅᔭᑦ ᐊᑐᕈᒫᓐᓂᐊᖅᑐᑦ ᐊᑐᖅᑐᒃᓴᐅᑕᒫᑦ ᓴᒃᑯ 

ᐃᓕᓐᓂᐊᕐᕕᖓ 2019-20−ᒥ ᐋᖅᑭᒃᓯᒪᔭᖏᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ 

ᐊᔾᔨᖏᓐᓂᒃ ᐱᑎᑕᐅᑲᐃᓐᓇᖅᑕ. 

 

ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᐃᓄᒃᑎᑑᓕᖅᓯᒪᖏᒻᒪᑦ ᓄᖅᑲᖓᓚᐅᑲᖕᓂᐊᖅᑐᒍᑦ. 

ᖁᔭᓐᓇᒦᒃ. 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1536 

 

>>ᓄᖅᑲᑲᐃᓐᓇᖅᑐᑦ 16:45ᒥ ᑲᔪᓯᒃᑲᓂᖅᑐᑎᓪᓗ 

17:01ᒥ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑎᕋᔅᓯ. 

ᑲᑎᒪᑐᐃᓐᓇᕐᓂᖅ ᑕᒪᓐᓇ ᐱᒋᐊᒃᑲᓐᓂᕐᓂᐊᓕᕐᒪᑦ 

ᐊᒻᒪᓗ ᐱᖁᔨᕗᖔᕈᑦ ᑖᓐᓇ ᐃᓕᔅᓯᓐᓄᑦ 

ᑐᓂᐅᖅᑲᖅᑕᐅᓵᖅᑐᖅ. 

 

ᑖᓐᓇ ᐱᖁᔨᕗᖔᕈᑦ ᐋᖅᑭᒃᓯᒪᖕᒪᑦ, 

ᐱᖁᔨᕗᖔᕈᒻᒧᑦ, ᒥᔅᑕ ᓇᑦᓯᖅ. 

 

ᓇᑦᓯ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ, ᐅᑎᕋᔅᓯ. 
 

ᐃᓛᒃ, ᐃᒃᓯᕙᐅᑖᖅ, ᑖᒃᑯᐊ  

ᒐᕙᒪᒃᑯᑦ ᐱᓕᕆᖃᑦᑕᖅᑐᑦ ᐅᒃᐱᕆᔭᒃᑲ ᐊᒻᒪ 

ᐃᓕᓐᓂᐊᕐᕕᑦᑎᓐᓂ ᑕᐃᔅᓱᒥᖓ ᐅᖃᐅᓯᖃᖅᑎᓪᓗᑕ 

ᐅᒃᐱᕆᔭᕋᓗᐊᒃᑲ ᑖᓐᓇ ᓴᓇᔭᐅᓯᒪᓂᖓ 

ᓴᓇᔭᐅᒃᑲᓐᓂᖅᑕᐅᓚᖓᔪᖅ, ᑭᓯᐊᓂ ᐅᕙᓂ 

ᐅᓂᒃᑳᕆᔭᖏᓐᓂ ᐊᑭᑐᔫᑎᖏᓐᓄᑦ 

ᐸᕐᓇᒃᑕᐅᓂᖏᓐᓂᒃ, ᐃᒃᓯᕙᐅᑖᖅ, ᑕᐃᓐᓇ 

ᐃᓕᓐᓂᐊᕐᕕᐅᑉ ᐊᑖ, ᐃᒻᒥᖅᑕᐃᓐᓇᖅᑐᐊᓗᒃ. 

ᐅᖃᐅᓯᐅᓯᒪᔾᔮᖏᒻᒪᑦ. 
 

ᑖᓐᓇ ᓄᑖᙳᖅᑎᖅᑕᐅᑐᐃᓐᓇᕋᓗᐊᖅᑎᓪᓗᒍ, 

ᐃᒃᓯᕙᐅᑖ, ᐃᓕᓐᓂᐊᕐᕕᕗᑦ ᑖᓐᓇᓗ ᐊᑖᓃᑦᑐᖅ 

ᐃᒪᙳᖅᑕᖅᑐᖅ ᖃᐅᑕᒫᖅ ᐃᒪᐃᔭᖅᑕᐅᖃᑦᑕᖅᑐᖅ 

ᐃᑲᕐᕋᓂᒃ ᐱᖓᓱᓂᒃ ᐅᖓᑖᓅᒃᑲᓐᓂᕈᓐᓇᕋᓗᐊᖅᓱᓂ 

ᑭᓯᐊᓂ ᐃᑲᕐᕋᐃᑦ ᐱᖓᓱᑦ ᓈᒻᒪᖕᓂᕋᖅᑕᐅᓲᖑᖕᒪᑕ. 

ᐅᑉᓗᓗᒃᑖᒐᓚᒃ ᐃᒪᐃᔭᖅᑕᐅᔪᓐᓇᖅᑐᖅ 

ᓇᓗᓇᙱᑦᑐᖅ. ᑖᓐᓇ ᐊᑖᓃᑦᑐᖅ ᐃᓕᓐᓂᐊᕐᕕᑦᑕ 

ᐃᒪᕈᖅᑕᖅᑐᖅ ᐋᖅᑭᒃᑕᐅᔾᔮᖏᑉᐸᑦ ᐊᖏᔪᐊᓘᖕᒥᑦ 

ᑮᓇᐅᔮᓗᖕᒥᑦ ᑮᓇᐅᔭᖅ ᐊᔪᕐᓇᖅᐸᓕᖅᑎᓪᓗᒋᑦ, 

ᐃᒃᓯᕙᐅᑖᖅ, ᑮᓇᐅᔭᒥᒃ ᐊᖏᔪᐊᓘᖕᒥᒃ 

ᐊᑐᑐᐃᓐᓇᕐᓗᑕᓗ ᑖᓐᓇ ᐃᓕᓐᓂᐊᕐᕕᒃ 

ᐱᐅᔪᑯᓘᔮᓕᕋᓗᐊᕐᓗᓂ, ᑕᐅᓇᙵᑦ ᐊᑎᖔᖓᓂᒃ 

ᓱᕈᖅᑕᐅᕙᓪᓕᐊᖏᓐᓇᓚᖓᒻᒪᑦ ᑖᓐᓇ ᐊᑖᓃᑦᑐᖅ 

ᐃᒪᕈᔫᖃᑦᑕᖅᑐᖅ, ᐋᖅᑭᒋᐊᖅᑕᐅᔾᔮᖏᑉᐸᑦ. 
 

ᐅᖂᖏᓐᓂᕋᐃᔫᒐᓗᐊᑦ ᑕᒪᒃᑯᐊ ᐃᓛᒃ 

ᐃᓕᓐᓂᐊᖅᑐᓕᕆᔨᒃᑯᑦ ᒐᕙᒪᒃᑯᓪᓗ. ᐅᒃᐱᕆᔭᒃᑲ 

ᐅᖁᖅᑰᖏᑦᑑᒐᓗᐊᖅ, ᑭᓯᐊᓂ ᑖᔅᓱᒪ ᐃᓕᓐᓂᐊᕕᐅᑉ 

ᐊᑖᓃᑦᑐᖅ ᑕᐃᓐᓇ ᑎᐱᐊᓗᒃ ᐃᓕᓐᓂᐊᕐᕕᖕᒧᑦ 

ᓯᐊᒻᒪᖃᑦᑕᖅᑐᐊᓘᖕᒪᑦ. ᑖᒃᑯᐊ ᓱᕈᓯᕗᓪᓗ 

ᐃᓕᓐᓂᐊᖅᑐᖁᑎᕗᑦ ᐃᓕᓴᐃᔨᕗᓪᓗ 

ᐋᓐᓂᐊᖃᑦᑕᓕᕐᒪᑕ. 

 

ᑕᐃᒪᓐᓇᒧᑦ ᐃᒃᓯᕙᐅᑖ,. ᑕᐃᓐᓇ ᐊᒻᒪ ᐅᖃᕐᓚᖓ 

ᑕᒪᐅᖓᐅᓂᐊᓵᕐᓂᓐᓂᑦ ᕼᐋᒻᓚᒃᑯᑦ  

ᐃᒃᓯᕚᖃᑎᒋᓚᐅᕋᒃᑭᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ. 

ᕼᐋᒻᓚᒃᑯᑦ ᐃᒃᓯᕚᖃᑎᒋᓪᓗᒋᑦ ᐃᒪᓐᓇᐃᓕᐅᓚᐅᕐᒪᑕ, 

ᑕᐃᓐᓇ ᐸᕐᓇᒍᑕᐅᔪᖅ ᐲᖅᑕᐅᒃᐸᑦ ᓱᖁᑎᒋᙱᑕᕗᑦ. 

ᐅᖃᐅᑎᓪᓗᒋᓪᓗ ᐅᖃᐅᑎᒐᒃᑭᑦ ᐲᕋᓗᐊᕈᑦᑎᒍᑦ 

ᒐᕙᒪᒃᑯᑦ ᑮᓇᐅᔭᕐᒥᒃ ᑎᒍᒥᐊᖅᑎᐅᖕᒪᑕ 

ᐅᑎᖅᑎᑕᐅᕌᓪᓚᖕᓂᐊᕐᒪᖔᑦ 

ᖃᐅᔨᒪᒐᔭᙱᑐᐃᓐᓇᖅᑐᖓ, ᐃᒃᓯᕙᐅᑖᓚᒐᒃᑯ. 

ᐃᒪᓐᓇ ᑭᐅᓚᐅᕐᒪᖓ, ᐃᒃᓯᕙᐅᑖᖅ, ᖃᓄᐃᙱᑦᑐᖅ 

ᐅᑭᐅᒐᓵᓗᖕᓂᒃ ᐃᓕᓐᓂᐊᕐᕕᖕᒥ 

ᕿᓄᐊᕆᔭᖃᐃᓐᓇᓕᕋᓗᐊᕋᑦᑕ ᓴᖅᑭᓚᐅᖅᓯᒪᙱᑦᑐᖅ 

ᑕᓪᓕᒪᓄᑦ ᐸᕐᓇᐅᑎᑎᒍᑦ ᐊᑭᑐᔫᑎᓄᑦ. 

ᐅᑕᖅᑭᒃᑲᓐᓂᕈᓐᓇᖅᑐᒎᓚᓚᐅᕐᒪᑦ. 

 

ᐊᒻᒪᓗ ᐅᓐᓄᒃ ᐅᖃᓪᓚᖃᑎᒋᒐᒃᑯ ᐃᒃᓯᕙᐅᑖᖅ, ᑖᓐᓇ 

ᒪᐃᔭ ᕕᓕ ᓇᑯᓛᖅ, ᓯᕗᓕᖅᑎᑦᑎᐊᕙᐅᖕᒪᑦ 

ᓄᓇᓕᑦᑎᓐᓂ ᐃᓱᒫᓗᖕᒪᑦ. (ᑐᓵᔨᒃᑰᓕᖅᑐᖅ) 

ᒪᐃᔭᕗᑦ ᓯᕗᑲᖅᑕᖅᑎᒋᔭᐅᓚᐅᕐᒪᑦ ᑕᐃᓐᓇ 

ᐊᓯᖏᓐᓂᒃ ᓇᓖᕌᕈᑎᓂᒃ ᕿᓂᕐᓂᐊᖅᑐᖅ ᑕᐃᒃᑯᐊ 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕐᓂᐊᕐᒪᑕ. 

 

ᑕᐃᒃᑯᐊ ᑕᐃᑲᓃᖃᑦᑕᖅᐸᑕ ᑕᐃᒪᓐᓇ ᒫᓐᓇᒧᑦ 

ᑎᑭᖦᖢᒍ, ᑕᐃᒪ ᐋᓐᓂᐊᕐᓇᖅᑐᖅ ᐃᓕᓴᖅᑎᓄᑦ 

ᐃᖅᑲᓇᐃᔭᖅᑎᓄᓪᓗ ᑕᐃᒪᐃᑦᑑᖕᒪᑦ ᑖᓐᓇ 

ᐱᔾᔪᑎᒋᓪᓗᒍ ᐱᖁᔨᕗᖔᕈᑦ ᓴᖅᑭᖅᑲᐅᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᓐᓇ 

ᐅᖃᐅᕼᐃᐅᑎᓪᓗᒍ 

ᐅᖃᖃᑎᒌᖕᓂᖅᑕᖃᒃᑲᓐᓂᖅᑑᓪᓗᐊᕋᔭᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᒪᓕᒐᓕᐅᖅᑎᐅᖃᑎᒐᓗ 

ᐱᐅᓂᖅᕼᐊᐅᓇᔭᖅᑰᕐᒪᑦ. ᑕᒪᓐᓇ ᐃᕼᐅᒪᒋᖦᖢᒍᓗ 

ᒫᓐᓇ ᓅᑦᑎᒋᐊᖅᐳᖓ (ᑐᓵᔨᒃᑰᓕᖅᑐᖅ) 

ᐱᖁᔨᕗᖔᓕᐅᕈᒪᓕᖅᑐᖓ 

ᓄᖅᑲᖅᐸᓪᓕᐊᔪᒪᓕᖅᖢᖓ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ 

ᑖᓐᓇᓗ ᐊᐃᕙᐅᑕᐅᔪᓐᓇᖏᖦᖢᓂ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᑲᔪᓯᕗᖅ 

ᐱᖁᔨᕗᖔᕈᑦ.  



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᒡᓚᖅᑐᑦ 

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᓇᖏᖅᓯᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ. 

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ,  

ᑲᑎᒪᔨᕋᓛᑎᑦ ᐃᓱᒪᒃᓴᖅᓯᐅᕈᑎᖃᖅᓯᒪᕋᑖᕐᒪᑕ 

ᒪᓕᒐᒃᓴᖅ 9−ᒥ, ᐊᑕᐅᓯᕐᒥᒃ ᐱᖁᔨᕗᖔᖅᖢᑎᒃ.  

ᑖᓐᓇ ᐱᔭᕇᖅᑕᐅᓯᒪᖏᖦᖢᓂ, 

ᓄᖅᑲᖅᐸᓪᓕᐊᔪᒪᓕᖅᖢᑎᒡᓗ. 

ᐅᖃᖅᑏ, ᓅᑦᑎᒋᐊᖅᐳᖓ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? ᖁᔭᓐᓇᒦᒃ ᒥᔅᑕ ᕼᐃᒃᔅ. 

 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᖅ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᑦ, ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᕗᖓ ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᑲᑎᒪᔨᖏᑦ 11−ᒧᐊᖅᐸᑦ ᖃᐅᒃᐸᑦ ᑐᒃᑐᒥ.  

 

ᑲᑎᒪᔾᔪᑎᒃᓴᐃᑦ ᓄᕕᐱᕆ 1: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᑲᑎᒪᔨᕋᓛᑦ ᐱᕈᔨᕗᖔᕈᑎᖓ 004 – 

5(2) 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 



ᐱᖓᑦᓯᖅ, ᐅᑐᐱᕆ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ ᑲᑎᒪᒋᐊᕐᓂᐊᕐᒥᔪᒍᑦ 

ᕿᑎᖅᑯᒻᒥᒃ, ᓄᕙᒻᐸ 1, ᐅᓐᓄᓴᒃᑯᑦ 1:30.  

 

ᐃᖅᓱᖅᑏ. 

 

>>ᑲᑎᒪᓂᖅ ᒪᑐᔪᖅ 17:13ᒥ



 

 

 


